
A. NAZIV PREDMETA 

CRNOGORSKI-SRPSKI, BOSANSKI, HRVATSKI JEZIK I KNJIŽEVNOST

B. ODREĐENJE PREDMETA

a) Položaj, priroda i namjena predmeta

Crnogorski-srpski, bosanski, hrvatski jezik i književnost obavezan je predmet u osnovnoj školi i izučava se svih devet godina školovanja. Znanja iz ovoga predmeta provjeravaju se na kraju drugog ciklusa (testiranje postignuća učenika
) i na kraju trećeg ciklusa, odnosno na kraju osnovne škole (eksterna provjera znanja). 

Jezik je oruđe za razmišljanje, samoiskazivanje i komunikaciju, za uspostavljanje društvenih relacija, za čuvanje i prenošenje kulturne baštine i napredak pojedinca i društva. Jezik je društveni fenomen koji čovjeka čini čovjekom. Svrha proučavanja ovog predmeta jeste da učenika/učenicu
 osposobi za jasno, tačno i prikladno sporazumijevanje standardnim jezikom i omogući mu prihvatanje, razumijevanje, vrednovanje i stvaranje različitih govornih i pisanih tekstova svjesnom primjenom komunikacijskih strategija. Takođe, da kroz znanje jezika i poznavanje književnosti pomogne učeniku da postane samostalna, slobodna, kreativna i kulturna ličnost, svjesna sopstvenog identiteta i identiteta svog naroda, odnosno nacionalne ili etničke grupe. 
Čitanjem književnih djela učenik razvija sopstveni emocionalni život i obogaćuje sliku o svijetu, znanje o samom sebi i o drugim ljudima, o ljudskim iskustvima i imaginaciji. Razvijajući i cijeneći vlastiti jezik i vlastitu kulturu, učenici saznaju da postoje druge kulture i drugi jezici, koje takođe treba cijeniti. Nastava predmeta Crnogorski-srpski, bosanski, hrvatski jezik i književnost upućuje učenike da uvažavaju kulturno nasljeđe čovječanstva, a veliki dio ljudskog intelektualnog kapitala živi u jeziku i kao jezik.

Navedeni ishodi nastave predmeta Crnogorski-srpski, bosanski, hrvatski jezik i književnost realizuju se u okviru četiri aktivnosti sporazumijevanja: slušanje, čitanje, govorenje i pisanje. Na taj način učenici ovladavaju komunikacijskom jezičkom kompetencijom i tako stiču osnove čitalačke, medijske, informacione i interkulturalne pismenosti, što je preduslov za lični razvoj, uspješno školovanje, cjeloživotno učenje i kritički odnos prema nizu pojava u društvenom i poslovnom životu. Svrha nastave jezika i književnosti jeste da se učenik osposobi za najbolje praktično i stvaralačko savladavanje sve četiri aktivnosti sporazumijevanja i da upozna osnove jezika kao sistema. Taj smisao i namjena predmeta, na raznim stepenima školovanja, prilagođava se mentalnoj zrelosti i sposobnosti razumijevanja, tj. razvojnom nivou učenika. Uvažavaju se kognitivne i jezičke faze razvoja učenika i podstiče cjelovito ostvarivanje njihovih potencijala.  
U programu su uvažavani metodički principi sistematičnosti i postupnosti, primjerenosti, unutarpredmetne povezanosti i naučnosti. Na taj način obezbjeđuje se sticanje trajnih i primjenljivih znanja, kao i uvođenje najnovijih saznanja iz nauke o jeziku i nauke o književnosti. Osim navedenih principa, u ovom programu, kao i u prethodnom (2011), uvažavaju se i principi teksta, standardnog jezika i posebnosti lokalnih govora, uočavanja, razumijevanja i povezanosti jezičkih nivoa, usmene i pisane jezičke produkcije učenika, kao i princip funkcionalnosti stečenih znanja.

Znanja i vještine koji se stiču u okviru predmeta Crnogorski-srpski, bosanski, hrvatski jezik i književnost neophodni su za sticanje znanja i vještina iz drugih predmeta, te zbog toga i njegov poseban značaj u vaspitno-obrazovnom procesu. 

b) Broj časova po godinama obrazovanja i oblicima nastave

Nastavi predmeta Crnogorskog-srpskog, bosanskog, hrvatskog jezika i književnosti u osnovnoj školi namijenjeno je ukupno 1382  časa.

U prvom ciklusu osnovne škole predviđeno je 510 časova nastave, i to po 170 časa u prvom, drugom i trećem razredu (pet časova sedmično). U tome periodu ovaj se predmet, u pogledu sadržaja i aktivnosti učenika, tijesno povezuje s drugim predmetima. Uporedo sa stupanjem u svijet čitanja i pisanja, učenici obavljaju i druge aktivnosti: učestvuju u razgovorima, razvijaju sposobnost logičkog mišljenja, narativnu sposobnost i sposobnost imenovanja, ovladavaju pravopisnim znanjima; slušaju, čitaju, analiziraju, govore i pišu jednostavne neumjetničke tekstove; slušaju, čitaju, doživljavaju, govore i pišu jednostavne tekstove po ugledu na umjetničke. Nastavi jezika i nastavi književnosti u prvom razredu namijenjeno je po 50% časova predmeta, dok je taj odnos u drugom i trećem razredu sljedeći: 60% časova nastavi jezika i 40% časova nastavi književnosti. Ta podjela ne smije dovesti do oštre polarizacije predmeta na nastavu jezika i nastavu književnosti. 

U drugom ciklusu nastavi Crnogorskog-srpskog, bosanskog, hrvatskog jezika i književnosti namijenjeno je 476 časova, i to po 170 časova u četvrtom i petom razredu (5 časova sedmično) i 136 u šestom razredu (4 časa sedmično). U skladu sa svojim uzrastom, sposobnostima sporazumijevanja i saznajnim sposobnostima, iskustvima i interesovanjima, učenici čitaju, analiziraju i stvaraju odgovarajuće neumjetničke i umjetničke tekstove. Na taj način aktivno razvijaju svoje sposobnosti sporazumijevanja, te saznajne i stvaralačke sposobnosti i postaju svjesni osnovnih razlika u stvaranju i strukturi neumjetničkih i umjetničkih tekstova. Nastavi jezika treba namijeniti 60%, a nastavi književnosti 40% časova predmeta. Pošto se neumjetnički tekstovi stvaraju, prihvataju i analiziraju drugačije nego umjetnički, ishodi pri obrađivanju tih dvaju vrsta tekstova navedeni su odvojeno, što ne smije uticati na unutrašnje jedinstvo predmeta. 

U trećem ciklusu nastavi Crnogorskog-srpskog, bosanskog, hrvatskog jezika i književnosti namijenjeno je 396 časova, i to u sedmom i osmom razredu po 136 časova (4 časa sedmično), a u devetom razredu 124 (4 časa sedmično). Kao i u drugom ciklusu, nastavi jezika treba namijeniti 60%, a nastavi književnosti 40% časova predmeta. I za treći ciklus ishodi pri obradi neumjetničkih i umjetničkih tekstova navedeni su odvojeno. Ta podjela ne smije uticati na unutrašnje jedinstvo predmeta.

Tabela 2: Broj časova namijenjen nastavi predmeta Crnogorski-srpski, bosanski, hrvatski jezik i književnost po razredima
	Razred
	Sedmični broj časova
	Broj časova – nastava jezika
	Broj časova – nastava književnosti
	Broj časova – obavezni dio

(80-85%)
	Broj časova – otvoreni dio

(15 do 20%)
	Ukupno časova
	Teorijska

nastava


	Vježbe

i
ostali

vidovi

	I
	5
	75
	75
	150
	20
	170
	20 %
	80 %

	II
	5
	90
	60
	150
	20
	170
	20 %
	80%

	III
	5
	90
	60
	150
	20
	170
	20 %
	80 %

	IV
	5
	90
	60
	150
	20
	170
	30 %
	70%

	V
	5
	90
	60
	150
	20
	170
	30 %
	70%

	VI
	4
	72
	48
	120
	16
	136
	30 %
	70%

	VII
	4
	72
	48
	120
	16
	136
	30 %
	70%

	VIII
	4
	72
	48
	120
	16
	136
	40%
	60%

	IX
	4
	65
	43
	108
	16
	124
	40%
	60%


Program se sastoji iz dvije oblasti: nastave jezika i nastave književnosti. U okviru nastave jezika izdvajaju se tri podoblasti: 1) čitanje neumjetničkih tekstova različitih vrsta (što obuhvata i medijsku i informacionu pismenost), 2) stvaranje tekstova po ugledu na čitane (usmeno i pisano izražavanje) i 3) gramatika i pravopis. Nastava književnosti obuhvata: 1) čitanje i interpretaciju književnoumjetničkih tekstova, 2) stvaranje tekstova po ugledu na čitane (usmeno i pisano izražavanje) i 3) usvajanje književnoteorijskih pojmova (u skladu s uzrastom).
Čitalačka pismenost podrazumijeva razvijenu vještinu čitanja i razumijevanje tekstova različitih vrsta, promišljanje o njima (tumačenje i vrednovanje), kao i njihovo korišćenje, kako bi se postigli lični ciljevi i razvila vlastita znanje i potencijali za aktivno učešće u društvu (PISA). Određivanje čitalačke pismenosti u PISA istraživanju naglašava značaj čitanja za aktivno i kritičko učestvovanje u društvu, čime se promoviše sposobnost učenika da kritički razmatraju pročitane informacije i koriste ih u različite svrhe.

C. CILJEVI PREDMETA

Učenici:

· formiraju pozitivan odnos prema svom maternjem jeziku, uvažavajući različitosti drugih jezika; postupno i planski, upoznaju jezik kao sistem i upotrebljavaju standardni jezik; 
· razvijaju pozitivni odnos prema književnosti, razvijaju literarni senzibilitet, razumijevanje ljudske prirode, karaktera čovjeka i svijeta u cjelini; čitajući književna djela svjetske književnosti i književna djela nacionalnih književnosti šire vidike i uvažavaju različitosti drugih kultura; 
· razvijaju estetski ukus i stvaraju naviku da umjetničke pojave posmatraju i procjenjuju s različitih stanovišta; uočavaju povezanost između književnosti i drugih umjetnosti; 
· kritički slušaju i čitaju neumjetničke i umjetničke tekstove; usmeno i pisano stvaraju tekstove po ugledu na slušane i čitane; 
· postepeno se osposobljavaju za četiri aktivnosti sporazumijevanja: slušanje, čitanje, govorenje i pisanje, koje im omogućavaju saznavanje sebe i svijeta i zadovoljavanje ličnih potreba; stiču sposobnost da komuniciraju s okruženjem i utiču na događaje u njemu; 
· osposobljavaju se da koriste tehničko-informatičku pomoć prilikom prikupljanja, organizovanja i saopštavanja informacija i razvijaju medijsku i informacionu pismenost; 
· kroz grupni istraživački rad uče se timskom radu, kreativnosti, kooperativnosti i međusobnom uvažavanju.
D. POVEZANOST SA DRUGIM PREDMETIMA I MEĐUPREDMETNIM TEMAMA
Crnogorski-srpski, bosanski, hrvatski jezik i književnost obavezan je devetogodišnji nastavni predmet u osnovnoj školi. Znanja i vještine koje se razvijaju u ovom nastavnom predmetu potrebne su i u svim ostalim predmetima, otud njegov poseban značaj u kurikulumu uopšte. Njegova važnost je izuzetna jer razvija ukupne intelektualne i psihosocioemotivne sposobnosti učenika zato što je čitanje proces intenzivnog intelektualnog angažmana, interaktivno je i dijalektičko. Čitanje je temeljna generička intelektualna vještina bez koje se ne može uspješno snalaziti u savremenom svijetu. Kako je učenje većine nastavnih predmeta učenje na osnovu teksta, razvijena vještina čitanja u velikoj mjeri određuje uspješnost tokom školovanja. Strategije čitanja o kojima govori savremena literatura pomažu učeniku ne samo da bolje razumije tekstove koje čita, već i da lakše i bolje pamti informacije iz pročitanih tekstova, odnosno da lakše uči.

Njegovanjem i upotrebom višestruke pismenosti (funkcionalne, čitalačke, medijske, informacione i interkulturalne) nastavni predmet Crnogorski-srpski, bosanski, hrvatski jezik i književnost direktno je povezan sa ostalim područjima, nastavnim predmetima, kao i međupredmetnim oblastima obrazovnog programa, npr.:
· poznavanje maternjeg jezika pomaže učenju stranih jezika; 
· ovladavanjem jezičkim kompetencijama, posebno čitalačkom, olakšava se savladavanje gradiva iz prirodno-matematičkih nastavnih predmeta u svim ciklusima; savremene metodike nastave književnosti ukazuju na činjenicu da čitanje književnih djela doprinosi razvoju fantazijskih sposobnosti, koje nijesu važne samo za razvoj čitalačke sposobnosti, već – kako pokazuju komparativna istraživanja – za razvoj analitičkog mišljenja, sposobnosti predviđanja i kombinatornih sposobnosti, koje su važne u prirodno-matematičkim disciplinama; 
· maternjim jezikom se izražavaju doživljaji,  emocije, ideje i stavovi, što je najdirektnija veza s društvenom grupom predmeta i ostalim umjetnostima;  
· čitanjem neumjetničkih i umjetničkih tekstova razvija se sposobnost razumijevanja sopstvene ličnosti, razumijevanje drugačijih emocija i razmišljanja vršnjaka i odraslih ljudi, razvija se vrednovanje i poštovanje za istorijsko, kulturno i književno nasljeđe i nacionalni identitet; 
· razvoj odgovornog, tolerantnog  pojedinca, koji uvažava različita mišljenja, veza je s izbornim predmetom Građansko vaspitanje; 
· kritičko promišljanje o društvenim i ličnim vrijednostima, sposobnost javnoga nastupa, upornost u rješavanju problema i prihvatanje odgovornosti za odluke i postupke, donošenje djelotvornih i moralnih odluka veza je s inicijativom Zavoda za školstvo Moje vrijednosti i vrline; 

· njegovanje inicijativnosti, samostalnosti i samopouzdanja u iznošenju sopstvenih ideja i stavova i prihvatanje razumnoga rizika veza je s međupredmetnom oblašću Preduzetništvo; 
· upotreba informacione pismenosti za razvoj vještine pronalaženja odgovarajućih informacija putem ICT-a, kao i kritičkog vrednovanja izvora i samostalnog učenja veza su s nastavnim predmetom Informatika s tehnikom.
Po svojoj prirodi nastava maternjeg jezika i književnosti objektivno ima i najveći vaspitni potencijal u poređenju s ostalim nastavnim predmetima. Djelovanje nastave književnosti upotpunjuje vaspitno djelovanje škole i doprinosi razvoju cjelokupne ličnosti učenika. Dobra nastava maternjeg jezika i književnosti doprinosi razvijanju vrlina, moralnih shvatanja, pozitivnih navika i socijalno poželjnog ponašanja učenika. Kroz nastavu ovog predmeta učenik se razvija u samostalnu, slobodnu, kreativnu i kulturnu ličnost, svjesnu svog ličnog i nacionalnog identiteta.
E. OBRAZOVNO-VASPITNI ISHODI PREDMETA
I CIKLUS
I RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da u razgovoru primjenjuje osnovna načela dijaloškog sporazumijevanja
.

	Ishodi učenja
Tokom učenja učenik će moći da: 

· upotrebljava izraze lijepog ponašanja u razgovoru sa drugarima i nastavnikom: kada i kako 
koga pozdraviti; kada, kako i koga zamoliti za nešto; kada, kako i kome se za šta zahvaliti; kada i kako se kome za šta izviniti; kada i kako se kome obratiti s poštovanjem; 
· oslovljava sa gospođo i gospodine, ujače i ujna...; 
· prepozna i navede situacije kad, kako se i kome izriče čestitka; 
· primjenjuje pravila lijepog ponašanja.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi: 
· izvini, izvoli, hvala, molim; molim Vas, molim te; 
· zdravo i ćao, dobro jutro, dobar dan, dobro veče, doviđenja, laku noć.
b) Aktivnosti učenja
Za dostizanje ovih ishoda korisne su aktivnosti u kojima učenici vježbaju kroz igru uloga i učestvuju u igrama za vježbanje komunikacije; drugovima, nastavniku  i drugima upućuju jednostavne čestitke povodom praznika (rođendani, Nova godina, vjerski praznici...); školskim i ostalim drugovima upućuju čestitke za postignute uspjehe (učenje, sport, različita takmičenja...).
Nastavnik svakodnevno planira vrijeme i organizuje aktivnosti tokom kojih se razgovara. U komunikaciji učenici upotrebljavaju riječi: molim, hvala, oprosti, izvoli i izražavaju svoje želje, potrebe, misli i osjećanja podstaknute pitanjima: Šta želiš?, Šta misliš o…?, Kako se osjećaš? Učenici se tokom razgovora slobodno izražavaju, bez prekidanja, a nakon govora nastavnik ih diskretno upućuje na pravila kulturno razgovora. U organizovanju ovih aktivnosti nastavnik može koristiti odgovarajuće tekstove.  



	Obrazovno-vaspitni ishod 2

Na kraju učenja učenik će biti sposoban da objasni značaj pisanog jezika za sporazumijevanje, saznavanje novog i zabavu.



	Ishodi učenja 

Tokom učenja učenik će moći da: 
· prepoznaje različite zvukove (u učionici, na ulici, u parku, one koje proizvode različiti instrumenti); 
· razlikuje zvukove koji se mogu zapisati od onih zvukova koji se ne mogu zapisati; 
· prepoznaje i razlikuje glasove;  

· prepoznaje glasovno podudaranje pojedinih riječi; 
· prepoznaje mjesto glasa i redosljed glasova u riječi; 
· prepoznaje slovo kao znak za određeni glas; 
· prepoznaje ista slova u napisanoj riječi; 
· u parovima sličnih riječi prepoznaje slovo koje se razlikuje i pokazuje da to slovo mijenja značenje riječi; 
· prepoznaje rečenicu kao govorno-pisanu cjelinu

· razlikuje i upoređuje izraze: riječ, glas i slovo; 
· u tekstu razlikuje njegov slikovni i tekstualni dio; prepoznaje slova i neke riječi (svoje ime, ime druga, drugarice i sl.); 
· obrazloži čemu je namijenjen pisani tekst (dobiti ili pružiti informaciju; poslati poruku; čestitati, zamoliti, pozvati, izviniti se; snaći se u prostoru; uživati u tekstu).


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· rečenica, riječ, glas, slovo.
b) Aktivnosti učenja

Za dostizanje ovih ishoda korisne su aktivnosti u kojima učenici pravilno izgovaraju glasove i određuju njihovo mjesto u riječi; izgovaraju prvi i posljednji glas u riječi; izgovaraju glasove u riječi i određuju njihov redosljed; učestvuju u igrama za razvijanje glasovne osjetljivosti (slušanje, ponavljanje i učenje pjesama s rimom, glas do glasa – riječ, jednostavne slikovne pitalice i sl.); prate glasno čitani tekst uz pomoć ilustracija (slikovnice, priče u slikama); „čitaju“ na osnovu ilustracija (slikovnice, priče u slikama); slušaju glasno čitanje nastavnika; učestvuju u zajedničkom čitanju (nastavnik i učenici zajedno čitaju); sami stvaraju slikovni tekst: crtaju ili režu iz časopisa slike vezane za teme o kojima razgovaraju;  zajednički pišu (učenici diktiraju, nastavnik piše krupnim slovima na tabli, hameru ili čartu...); individualno pišu elemente slova (vježbaju motoriku ruke); učenici koji znaju da pišu: prepisuju, tj. sami  pišu slova; prepisuju, tj. sami pišu jednostavne i poznate riječi, svoje ime; prepisuju spisak imena, namirnica za kupovinu, stvari koje će ponijeti na ljetovanje, u školu u prirodi, omiljene životinje...; prepisuju, tj. sami pišu kraći tekst; učenici diktiraju nastavniku (pisanje poruka u porodici, u školi i slično); učestvuju u zajedničkom pisanju riječi na tabli; rade na individualnoj slovarici; u napisanoj riječi podvlače (zaokružuju) ista slova.

Nastavnik tokom cijele godine treba da planira i organiziuje aktivnosti kojima će kod učenika razvijati glasovnu osjetljivost. Kako se u prvi razred upisuju djeca starosne dobi od pet do šest  godina, to je i njihova psihofizička zrelost različita, ali i predznanje sa kojim kreću u školu. Nastavnik treba da kreira ambijent u kojem djeca koja znaju da čitaju i pišu to rade u mjeri koja im odgovara, a istovremeno, da obezbijedi da se ostala djeca ne osjećaju loše zato što te vještine još nijesu savladala.


	Obrazovno-vaspitni ishod 3

Na kraju učenja učenik će biti sposoban  da nakon slušanja i analize kraćih neumjetničkih tekstova izdvoji i klasifikuje najbitnije podatke, uporedi ih i dopuni i usmeno stvori sličan tekst.

	Ishodi učenja
Tokom učenja učenik će moći da: 
· uoči i izdvoji najbitnije podatke u tekstu; 
· uporedi podatke iz teksta sa već poznatim podacima na istu temu i dopuni ih njima; 
· usmeno stvara tekst uz pomoć nastavnikovih pitanja ili slikovnog materijala.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
b) Aktivnosti učenja
Za dostizanje ovih ishoda korisne su aktivnosti u kojima učenici odgovaraju na nastavnikova usmena pitanja o najbitnijim podacima u tekstu; razgovaraju o ličnim iskustvima u vezi s istom temom; govore je li tekst zanimljiv ili ne, jesu li podaci za njih novi ili ne i sl.; slušaju glasno čitanje nastavnika.

Kada je u pitanju usmeno stvaranje tekstova, treba birati teme koje su bliske učenicima – aktivnosti u kojima djeca  opisuju sebe ili bliske osobe; opisuju omiljenu životinju ili igračku; opisuju predmet; pričaju šta rade preko dana, šta vole da rade i zašto; pričaju o nekom svom doživljaju; pričaju šta će raditi po povratku iz škole, za vikend, na raspustu.


	Obrazovno-vaspitni ishod 4

Na kraju učenja učenik će biti sposoban da objasni namjenu i značaj slikovnih zapovijesti, zabrana i upozorenja i da sam stvara slične.

	Ishodi učenja

Tokom učenja učenik će moći da:

· prepozna da se zabrana, zapovijest i upozorenje mogu saopštiti slikovnim putem; 
· prepozna slikovne poruke i objasni njihov sadržaj; 
· sam stvara slične slikovne poruke.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi

b) Aktivnosti učenja

Učenici vježbaju da  „čitaju“ (tumače) nacrtane zapovijesti, zabrane i upozorenja; sami stvaraju piktograme; govore šta piktogram poručuje; govore kako se treba ponašati u skladu sa značenjem piktograma; govore gdje se piktogrami postavljaju; govore o svojim iskustvima i opisuju slične piktograme; crtaju piktograme i predstavljaju ih drugovima iz odjeljenja; učenici  koji  to znaju – pišu; oni koji ne znaju – diktiraju nastavniku zabrane, upozorenja i zapovijesti; izrađuju individualne i zajedničke„knjige“ s piktogramima; izrađuju zajednički plakat s piktogramima.



	Obrazovno-vaspitni ishod 5
Na kraju učenja učenik će biti sposoban da u komunikaciji pravilno upotrebljava nove izraze.

	Ishodi učenja
Tokom učenja učenik će moći da: 
· koristi nove izraze – imenuje bića i predmete na slici, gradi riječi suprotnog značenja, gradi deminutive i tepanja; 

· pravilno upotrebljava izraze za međusobne odnose posmatranih bića i predmeta: isto/manje/veće; gore/dolje, lijevo/desno, ispred/iza, unutra/van, blizu/daleko; u, na, ispod, iznad, između, kod...; odakle/gdje/kud; u/iz i na/s(a); 
· pravilno upotrebljava izraze za hronološki red događaja: prije/poslije/sad, danas/juče/sjutra; pravilno upotreblja veznik kad.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi
b) Aktivnosti učenja
Za dostizanje ovih ishoda korisne su aktivnosti u kojima učenici imenuju bića i predmete na slici; traže riječi suprotnog značenja; po analogiji grade deminutive – tepanja; učestvuju u igrama i aktivnostima za bogaćenje rječnika; ustanovljavaju broj ili količinu posmatranih bića i predmeta i govore koliko ih ima (isto/manje/veće); izražavaju količine osnovnim brojevima; određuju redosljed predmeta i bića i govore što je prvo, što je drugo... (vježbaju upotrebu rednih brojeva); određuju osobine bića i stvari i govore što je veće/manje; pravilno koriste komparativ i superlativ pridjeva (veće, najveće; dobro, bolje, najbolje); određuju položaj posmatranih predmeta i bića i pravilno koriste riječi: gore/dolje, lijevo desno, ispred/iza, unutra/van, blizu/daleko; u, na, ispod, iznad, između, kod...; posmatraju kretanje/pomjeranje predmeta/bića i kazuju odakle se i kuda nešto pomjerilo, pri čemu vježbaju: pravilnu upotrebu upitnih priloga odakle/gdje/kud,  pravilnu upotrebu prijedloga u/iz, na/s(a), pravilnu upotrebu padeža uz prijedloge za mjesto i cilj (prim. u mjestu/u mjesto); posmatraju konkretan događaj ili slike radnji jednoga događaja, razgovaraju o njemu i određuju redosljed radnji; redosljed radnji izražavaju prilozima za vrijeme: prije/poslije/sad i veznikom kad; vježbaju upotrebu priloga za vrijeme: sad/prije/poslije, danas/juče/sjutra; upotrebu glagolskih vremena (sadašnjost, prošlost, budućnost); daju jednostavna objašnjenja i uputstva, pričaju o nekom događaju iz ličnog iskustva, izražavaju misli i osjećanja i sl. 



	Obrazovno-vaspitni ishod 6

Na kraju učenja učenik će biti sposoban  da objasni  značaj jezika kao sredstva komunikacije i da se snalazi u jezičkoj okolini.

	Ishodi učenja
Tokom učenja učenik će moći da: 

· objasni što ljudi postižu riječima; 
· prepozna ostale oblike komunikacije među ljudima; 
· uočava kako se druga bića sporazumijevaju.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi

b) Aktivnosti učenja

Za dostizanje ovih ishoda korisne su aktivnosti tokom kojih učenici posmatraju ili slušaju i analiziraju snimljene razgovore, sadržinu čitanih ili slušanih tekstova...; gledaju naučno-popularne emisije i filmove prilagođene uzrastu; pantomimom izražavaju svoje misli i prepoznaju tuđe.




II nastavna oblast: Nastava književnosti
	Obrazovno-vaspitni ishod 1

Na kraju učenja učenik će moći da s razumijevanjem sluša književnoumjetnički tekst i prepoznaje njegove odlike.

	Ishodi učenja

Tokom učenja učenik će moći da:

· objasni pojmove pisac i naslov; 
· razlikuje autora književnoumjetničkog teksta od onog ko ga čita ili pripovijeda (nastavnik); 
· uz podsticaj nastavnika izražava zapažanja, misli i osjećanja nakon slušanja književnoumjetničkog teksta i povezuje sadržaj teksta s vlastitim iskustvom; 
· upoređuje svoja zapažanja, misli i osjećanja sa zapažanjima ostalih učenika.



	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s takvim tekstovima. 

Pored izražajnog čitanja nastavnika, veoma je značajno što češće zanimljivo pripovijedanje nastavnika. Za ovaj uzrast to je nezaobilazna metoda, jer je kontakt pogledom veoma značajan. Na taj način nastavnik prati narastanje, ali i gašenje učeničke pažnje.

a) Sadržaji/pojmovi:

· pisac; 
· naslov.
b) Aktivnosti učenja

Za dostizanje ovih ishoda korisne su aktivnosti u kojima učenici označavaju u tekstu naslov, ime pisca ispod ili iznad teksta; saopštavaju da nastavnik čita tekst, a da ga je neko drugi napisao; slušaju glasno čitanje nastavnika; slušaju nastavnikovo glasno čitanje teksta u nastavcima; pokušavaju sami „pročitati“ priču uz pomoć poznate slikovnice, „čitaju“ ilustracije i pojedine djelove teksta i pjesme koje su više puta slušali i naučili napamet; ponavljaju priču onako kako su je čuli; smišljaju i kazuju sopstvene maštovite priče.



	Obrazovno-vaspitni ishod 2

Na kraju učenja učenik će biti sposoban da demonstrira doživljavanje tekstualne stvarnosti.

	Tokom učenja učenik će moći da:
· uz pomoć nastavnika saopšti doživljaj književnoumjetničkog teksta, izdvoji ono što mu se dopalo u djelu i objasni zašto mu se upravo to dopalo; 
· prepozna pozitivne i negativne književne likove na osnovu njihovih postupaka; 
· pronađe eksplicitne informacije u tekstu; 
· prepozna mjesto događanja radnje; 
· sadržaj književnoumjetničkog teksta predstavi na neliterarne načine.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi
b) Aktivnosti učenja
Za dostizanje ovih ishoda korisne su aktivnosti u kojima učenici učestvuju u različitim aktivnostima reagovanja na književnost: opisuju kako zamišljaju izgled i ponašanje književnog lika, crtežom izražavaju svoju predstavu o književnom liku, upoređuju sopstvenu predstavu o liku s predstavom svojih drugova, opisuju kako zamišljaju mjesto događanja radnje, crtežom izražavaju svoju predstavu o mjestu događanja radnje, upoređuju sopstvenu predstavu o mjestu događanja radnje s predstavom svojih drugova.



	Obrazovno-vaspitni ishod 3

Na kraju učenja učenik će biti sposoban da obrazloži doživljaj književnih vrsta na osnovu sopstvenog čitalačkog iskustva.

	Ishodi učenja
Tokom učenja učenik će moći da:

U poeziji:
· koristi pojam pjesnik/pjesnikinja; 
· prepoznaje i doživljava melodičnost pjesme prilikom slušanja interpretativnog čitanja (nastavnik, zvučna čitanka); 
· tokom slušanja demonstrira asocijativne sposobnosti; 
· demonstrira doživljaj pjesme koju je napamet naučio izražajno je recitujući.

U prozi:
· prepoznaje bajku na osnovu njenih karakteristika: ustaljeni početak i karakterističan ton pripovijedanja (nekada davno...); 
· razlikuje likove koji su nosioci pozitivnih i negativnih osobina.

U drami:
· posmatra i doživljava pozorišne i lutkarske predstave (ili video-snimak predstave); 
· prepoznaje glavne likove u pozorišnoj predstavi; 
· demonstrira razumijevanje događaja u predstavi; 
· neposredno nakon slušanja/gledanja pozorišne/lutkarske predstave izražava svoje razumijevanje teksta.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· pjesnik/pjesnikinja.
b) Aktivnosti učenja
Za dostizanje ovih ishoda korisne su aktivnosti u kojima učenici slušaju glasno čitanje nastavnika više pjesama i priča; saopštavaju razliku između pjesme i priče; saopštavaju zašto im se priča ili pjesma dopada; traže glavnu riječ u pjesmi i ređaju asocijacije vezane za tu riječ; proizvode zvukove jezičkim i nejezičkim sredstvima, traže riječi koje se glasovno podudaraju, kazuju brojalice, izmišljaju nove riječi, produžuju i skraćuju riječi; razgovaraju o sadržaju teksta i povezuju ga s vlastitim iskustvima; razumijevanje sadržaja pjesme izražavaju ilustrovanjem pjesničkih slika; učestvuju u zajedničkom čitanju; „čitaju“ djelove bajki koje već znaju napamet (slušali su više puta glasno čitanje nastavnika); pričaju bajke koje su im čitali odrasli, izmišljaju bajke; posmatraju pozorišnu predstavu, slušaju radio i TV-emisiju, gledaju film, video-snimak...; razgovaraju o likovima i događajima u predstavi; pripremaju se i izvode kraći igrokaz.


	Obrazovno-vaspitni ishod 4

Na kraju učenja učenik će moći usmeno da stvara svom uzrastu odgovarajuće tekstove po ugledu na umjetničke.

	Ishodi učenja
Tokom učenja učenik će moći da:

· uz pomoć nastavnika pravi pripremu za„stvaranje“ bajke (prikuplja građu i pravi plan/sličice segmenata teksta); 
· stvara svoju kraću bajku na taj način što niže sličice koje predstavljaju radnju i posmatrajući ih kratko pripovijeda radnju (govorno nastupa); 
· stvara poboljšanu verziju svoje priče nakon konsultacija s nastavnikom i ostalim učenicima.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi
b) Aktivnosti učenja
Za dostizanje ovih ishoda korisne su aktivnosti u kojima  učenici „pišu“ bajke tako što nižu sličice koje predstavljaju radnju; gledajući sličice govorno nastupaju; pažljivo slušaju bajke svojih drugara i govore o utiscima; popravljaju svoju bajku i prilikom ponovljenog pripovijedanja demonstriraju da su uklonili nedostatke prve verzije.




	Predloženi tekstovi
	Prijedlog djela za čitanje u nastavcima

	Dragan Radulović: Roda u porodilištu, Naočari moga đeda

Slobodan Vukanović: Kako to može
Dušan Đurišić: Apri-li-li
Kemal Coco: Štamparska greška
Ljubivoje Ršumović: Deset ljutih gusara

Dušan Radović: Strašan lav

Ratko Zvrko: Bijele pčele

Ela Peroci: Maca papučarka

Sunčana Škrinjarić: Plesna haljina žutog maslačka

Ruska narodna priča: Tri medvjeda

Patriša Anđelković: Ničija kuca

Milenko Ratković: Čamac za žabe
Branko Ćopić: Ježeva kućica

	Braća Grim: Crvenkapa, Vuk i sedam jarića 

Hans Kristijan Andersen: Dani u nedjelji




Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – nastavnik za čitanje može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa
.
II RAZRED
I nastavna oblast: Nastava jezika
	Obrazovno-vaspitni ishod 1

Na kraju učenja učenik će biti sposoban da u razgovoru primjenjuje osnovna načela dijaloškog sporazumijevanja.

	Ishodi učenja
Tokom učenja učenik će moći da: 
· započne i na odgovarajući način se uključi u razgovor; 
· uz pomoć nastavnika prepozna da je istu zapovijest ili zabranu moguće izraziti na različite načine; 
· obavi telefonski razgovor uvažavajući njegove posebnosti (da pozove nekoga i da odgovori na poziv – pozdrav, predstavljanje).



	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici učestvuju u igrama i aktivnostima za vježbanje komunikacije. Pričaju na temu date zapovijesti i zabrane; navode autora zabrane i zapovijesti i onoga kome je namijenjena i predviđaju kako će se odazvati; odabrane zapovijesti i zabrane izrečene u imperativu zamjenjuju sličnim riječima drugačije intonacije i uočavaju i prosuđuju što je kulturnije; uz pomoć nastavnika procjenjuju razgovor (kulturu sagovornika, riječi koje upućuju, govor tijela); učestvuju u igri uloga.



	Obrazovno-vaspitni ishod 2

Na kraju učenja učenik će biti sposoban  da počne da koristi pisani jezik za sporazumijevanje, saznavanje novog i zabavu. 

	Ishodi učenja

Tokom učenja učenik će moći da: 
· prepozna različite glasove, pojedinačne riječi i rečenice; 
· upotrebljava  pojmove: rečenica, riječ, glas, slovo; 
· demonstrira  tehniku početnog čitanja vodeći računa o  tečnom i pravilnom, glasnom i tihom čitanju kratkih i jednostavnih tekstova; 
· demonstrira tehniku početnog pisanja (glasove zapisuje malim i velikim slovom); 
· razlikuje štampana i pisana slova; 
· slovima označava glasove, a povezivanjem glasova zapisuje riječi; 
· razlikuje pisanje riječi štampanim i pisanim slovima; 
· imenuje ćirilicu kao pismo kojim piše; 
· prepoznaje razliku između azbuke crnogorskog i njemu srodnih jezika (srpki, hrvatski, bosanski);  

· spontano i vođen nastavnikom uočava značaj pisanja (mogućnosti da se nešto zapiše).


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· rečenica; 
· riječ; 
· glas; 
· slovo; 
· ćirilica; 
· azbuka.

b) Aktivnosti učenja

Za dostizanje ovih ishoda korisne su aktivnosti u kojima učenici pravilno izgovaraju glasove; u riječima prepoznaju određene glasove i izgovaraju ih; smišljaju i govore riječi koje počinju određenim glasom; smišljaju i govore riječi koje završavaju određenim glasom; prepoznaju i izgovaraju glasove u sredini riječi; prepoznaju rečenicu kao misao sastavljenu od riječi; prepoznaju riječ kao skup glasova ili slova koji ima značenje; razlikuju pojmove glas i slovo, riječ i rečenica; učestvuju u igrama za razvijanje glasovne osjetljivosti; učestvuju u aktivnostima i igrama za vježbanje azbučnog načela; rade na individualnoj slovarici; pravilno čitaju slova (izgovaraju glasove); pravilno ščitavaju riječi; pravilno naglašavaju riječi; kazuju sadržaj kraćih tekstova koje čitaju; vježbaju povezivanje glasova u duže jedinice; zajednički čitaju; slušaju glasno čitanje nastavnika; učestvuju u dijaloškom čitanju; čitaju u okviru vođenog čitanja; samostalno čitaju.

Učenici vježbaju početno pisanje: zapisuju glasove malim i velikim štampanim slovima ćirilice, odgovarajućeg oblika i veličine, u odgovarajućem pravcu, vježbaju pravilno povezivanje pisanih slova u riječi, vježbaju pisanje slova, spretno i pravilno upotrebljavaju pribor za pisanje, učestvuju u aktivnostima i igrama za vježbanje azbučnog načela, izrađuju individualne „knjige“ u okviru radionice za pisanje; vježbaju prepisujući s table ili iz knjige kraće tekstove; zapisuju svoje i tuđe misli i osjećanja (težište je na uočavanju značaja mogućnosti da se nešto zapiše, a ne na pravilnom obliku zapisa); zajednički pišu (učenici diktiraju, nastavnik piše krupnim slovima).


	Obrazovno-vaspitni ishod 3

Na kraju učenja učenik će biti sposoban da nakon slušanja, čitanja  i analize kraćih 

neumjetničkih tekstova izdvoji i klasifikuje najbitnije podatke, uporedi ih i dopuni i stvori sličan tekst. 

	Ishodi učenja 
Tokom učenja učenik će moći da: 
· objasni svojim riječima pojam tekst; 
· izdvoji najbitnije podatke u tekstu; 
· iskaže svoje razumijevanje teksta; 
· iznese svoja iskustva o istoj temi; 
· sam stvara kraće usmene i pisane tekstove,  po ugledu na pročitane ili slušane.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· tekst.
b) Aktivnosti učenja

Za dostizanje ovih ishoda korisne su aktivnosti u kojima učenici čitaju tekst naglas; usmeno odgovaraju na nastavnikova pitanja o najbitnijim podacima u tekstu: govore je li tekst zanimljiv ili ne, jesu li podaci za njih novi ili ne, jesu li postupci lica u tekstu ispravni ili ne; iznose svoja iskustva o istoj temi; nakon čitanja i ilustrovanja teksta diktiraju nastavniku kraći jednostavan tekst, imitirajući pročitani; tekst mogu pisati i sami; slušaju glasno čitanje nastavnika; čitaju u okviru vođenog čitanja; izrađuju odjeljenjsku knjigu o vodama, zemljištu, biljkama i životinjama u kraju.
Kod usmenog stvaranja tekstova planiraju se aktivnosti koje su nastavak aktivnosti iz prvog razreda. Učenici predstavljaju i opisuju člana svoje porodice; govore o omiljenoj knjizi ili crtanom filmu; govore o svom „radnom“ danu, radnom danu svojih roditelja; govore o nekom svome doživljaju; opisuju što su vidjeli (npr. na TV-u); prepričavaju nešto što im je neko ispričao ili pročitao, ili su sami pročitali; tokom govornoga nastupa nastoje da govore što jasnije, prirodno i razumljivo.



	Obrazovno-vaspitni ishod 4

Na kraju učenja učenik će biti sposoban da objasni namjenu i značaj jednostavnih štampanih zapovijesti, zabrana,  upozorenja i obavještenja iz svoje okoline i sam stvara slične tekstove. 

	Ishodi učenja

Tokom učenja učenik će moći da: 

· prepozna i tumači jednostavne štampane  zabrane, zapovijesti, upozorenja i obavještenja; 
· sam stvara slične štampane zabrane, zapovijesti, upozorenja i obavještenja.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· zapovijest; 
· zabrana; 
· upozorenje; 
· obavještenje.

b) Aktivnosti učenja
Odgovarajućim aktivnostima učenici tumače i stvaraju piktograme – govore što tekst poručuje; govore kako se, shodno sadržini teksta, moramo ponašati; govore na kojim se mjestima takav tekst obično nalazi; govore o svom iskustvu i doživljajima u vezi sa sličnim javnim natpisima; sami pišu jednostavne zapovijesti, zabrane i upozorenja kakva vide u okolini, predstavljaju ih drugovima iz odjeljenja i o njima razgovaraju; imperativne izraze u tim tekstovima zamjenjuju drugačijim izrazima (tokom pisanja paze na čitljivost i pravilnost pisanja). 



	Obrazovno-vaspitni ishod 5

Na kraju učenja učenik će biti sposoban da u tekstovima prepoznaje gramatičke pojmove i imenuje ih odgovarajućim izrazima.

	Ishodi učenja
Tokom učenja učenik će moći da: 
· prepozna i razlikuje izjavnu, upitnu i uzvičnu rečenicu; 
· prepozna i imenuje riječi koje označavaju imena bića, predmeta i pojava (imenice).



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· imenice (pojam).

b) Aktivnosti učenja

Za dostizanje ovih ishoda organizuju se aktivnosti kojima učenici u tekstovima uočavaju i izdvajaju navedene gramatičke pojmove i razlikuju vrste rečenica po značenju.



	Obrazovno-vaspitni ishod 6
Na kraju učenja učenik će biti sposoban da u usmenoj komunikaciji demonstrira pravilan izgovor, a u pisanoj komunikaciji primjenjuje osnovna pravopisna  znanja.

	Ishodi učenja

Tokom učenja učenik će moći da: 

· pravilno upotrebljava  nove izraze u govoru i u pisanju; 

· pravilno upotrebljava izraze za međusobne odnose posmatranih bića i predmeta;  

· pravilno upotrebljava izraze za vremenske relacije vezane za konkretan događaj; 
· demonstrira  prirodan  govor  i pravilan izgovor; 
· primjenjuje osnovna pravopisna pravila: veliko slovo na početku rečenice, veliko slovo u pisanju vlastitih imenica: imena lica, gradova i sela (svoje mjesto i okolina), naziv svoje škole, rečenične znake: tačku, upitnik, uzvičnik.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici nižu asocijacije na odabranu riječ; traže riječi suprotnog i sličnog značenja; po analogiji grade prisvojne pridjeve od imenica; vježbaju pisanje po diktatu, u skladu s metodičkim preporukama (kraj prvoga polugodišta 12 do 14 riječi, kraj drugog razreda 18 do 20 riječi, ili 4 do 6 rečenica); učestvuju u aktivnostima i igrama za razvijanje glasovne osjetljivosti (analitičko-sintetičke vježbe); tekst koji su zapisali čitaju kako bi provjerili, popravili ili poboljšali pisanje; pišu po diktatu (diktat za uvježbavanje, autodiktat, kontrolni diktat).



	Obrazovno-vaspitni ishod 7

Na kraju učenja učenik će biti sposoban  da objasni  značaj jezika kao sredstva komunikacije i da se snalazi u jezičkoj okolini.

	Ishodi učenja
Tokom učenja učenik će moći da: 

· uoči da se u njegovom okruženju koriste različiti jezici;  

· razlikuje, objasni i koristi pojmove maternji jezik i strani jezik.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· maternji jezik; 
· strani jezik.

b) Aktivnosti učenja

Za dostizanje ovih ishoda korisne su aktivnosti tokom kojih učenici razgovaraju o tome da li svi ljudi govore istim jezikom; navode nazive njima poznatih jezika; kažu koje jezike govore oni i članovi njihovih porodica; kažu kako govore kod kuće i zaključuju koji je njihov maternji jezik, a koji su strani jezici za koje znaju.


II nastavna oblast: Nastava književnosti
	Obrazovno-vaspitni ishod 1

Na kraju učenja učenik će moći da s razumijevanjem sluša književnoumjetnički tekst i prepoznaje njegove odlike.

	Ishodi učenja
Tokom učenja učenik će moći da:

· uz podsticaj nastavnika izražava zapažanja, misli i osjećanja nakon slušanja književnoumjetničkog teksta i povezuje sadržaj teksta s vlastitim iskustvom; 
· upoređuje svoja zapažanja, misli i osjećanja sa zapažanjima ostalih učenika; 
· navede sličnosti i razlike između književnoumjetničkog teksta i sopstvenog iskustva.


	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste da probudi učenikovo interesovanje za čitanje i slušanje umjetničkih tekstova i razvija sposobnosti stvaralačkog dijaloga s takvim tekstovima.

Zanimljivo pripovijedanje nastavnika za ovaj uzrast nezaobilazna je metoda, jer je kontakt pogledom veoma značajan. Na taj način nastavnik prati narastanje, ali i opadanje učeničke pažnje.

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja

Za dostizanje ovih ishoda korisne su aktivnosti u kojima učenici označavaju u tekstu naslov, ime pisca ispod ili iznad teksta; saopštavaju da nastavnik čita tekst, a da ga je neko drugi napisao; slušaju glasno čitanje nastavnika; slušaju nastavnikovo glasno čitanje teksta u nastavcima; pokušavaju sami „pročitati“ priču uz pomoć poznate slikovnice, „čitaju“ ilustracije i pojedine djelove teksta i pjesme koje su više puta slušali i naučili napamet; ponavljaju priču onako kako su je čuli; izmišljaju i kazuju sopstvene maštovite priče; učestvuju u igrama i aktivnostima za podsticanje čitalačke motivacije.



	Obrazovno-vaspitni ishod 2

Na kraju učenja učenik će biti sposoban da demonstrira doživljavanje tekstualne stvarnosti.

	Ishodi učenja
Tokom učenja učenik će moći da:
· uz pomoć nastavnika saopšti doživljaj književnog teksta, izdvoji ono što mu se dopalo u djelu i objasni zašto mu se upravo to dopalo; 
· prepozna pozitivne i negativne književne likove na osnovu njihovih postupaka; 
· poistovjeti se s književnim likom; 
· prepozna mjesto događanja radnje; 
· prepozna razliku između teksta koji govori o svijetu iz mašte i teksta o realnom svijetu; 
· prepozna dva vremenska plana u priči: sad i nekad; 
· izdvoji događaje iz priče koji su se odvijali nekad i koji se odvijaju sad; 
· upoređuje događaje i likove iz bajke s događajima i likovima iz priče o realnom životu; 
· sadržaj književnoumjetničkog teksta predstavlja na neliterarne načine.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Učenici učestvuju u različitim aktivnostima reagovanja na literaturu, npr. crtežom izražavaju svoju predstavu o  književnom liku, izrađuju likove od različitog materijala; upoređuju sopstvenu predstavu o liku s predstavom svojih drugova; opisuju kako zamišljaju mjesto događanja radnje; crtežom izražavaju svoju predstavu o mjestu događanja radnje, upoređuju sopstvenu predstavu o mjestu događanja radnje s predstavom svojih drugova; jasno označavaju priču realističkog sadržaja i odvajaju je od priče nerealnog sadržaja; izdvajaju najzanimljiviji događaj iz priče; doživljavaju i razumiju pročitane bajke i basne.



	Obrazovno-vaspitni ishod 3

Na kraju učenja učenik će biti sposoban da obrazlaže doživljaj književnih vrsta na osnovu sopstvenog čitalačkog iskustva.

	Ishodi učenja
Tokom učenja učenik će moći da:

U poeziji:
· koristi pojam pjesnik i pjesma; 
· prepoznaje i doživljava melodičnost pjesme prilikom slušanja interpretativnog čitanja (nastavnik, zvučna čitanka); 
· tokom slušanja demonstrira asocijativne sposobnosti; 
· demonstrira doživljaj pjesme koju je naučio napamet izražajno je recitujući; 
· prepoznaje specifičnost jezika pjesme.

U prozi:
· razumije i koristi pojmove bajka i basna; 
· prepoznaje bajku na osnovu njenih karakteristika: ustaljeni početak i osobeni ton pripovijedanja („nekada davno...“); 
· prepoznaje za bajku karakteristične književne likove i radnju, ustaljeni početak i kraj bajke, tipične nerealne književne likove i nerealne događaje, pripovijedanje o davnim vremenima; 
· razlikuje likove koji su nosioci pozitivnih i negativnih osobina; 
· razlikuje priče s temama iz realnog života od bajki; 
· prepoznaje karakteristike basne.

U drami:
· posmatra i doživljava pozorišne i lutkarske predstave (ili video-snimak); 
· prepoznaje glavne likove u pozorišnoj predstavi;  

· demonstrira razumijevanje događaja u predstavi; 
· neposredno nakon slušanja ili gledanja pozorišne ili lutkarske predstave izražava svoje razumijevanje teksta; 
· razlikuje i koristi pojmove film i pozorišna predstava.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· pjesma; 

· bajka; 
· basna;
· film; 
· pozorišna predstava.

b) Aktivnosti učenja
Za dostizanje ovih ishoda korisne su aktivnosti u kojima se učenici podstiču da grade zvučne nizove po uzoru na pročitane pjesme; usmeno i pismeno stvaraju stihove koji se glasovno podudaraju tako što ih dopunjavaju odgovarajućim stihovima; oblikuju nove riječi po ugledu na tekst; grupišu atribute oko određene riječi i tako razvijaju sposobnost razumijevanja veza između riječi; zapisuju parove riječi koje se glasovno podudaraju; čitaju bogato ilustrovane bajke; čitaju bajke i basne koje im je neko već čitao ili su im poznati likovi; gledaju filmove (crtane i igrane) i prepričavaju njihovu sadržinu; gledaju pozorišne predstave i prepričavaju njihovu sadržinu; uočavaju da su filmovi, odnosno pozorišne predstave rađeni na osnovu bajke ili priče, koju su slušali ili čitali.



	Obrazovno-vaspitni ishod 4

Na kraju učenja učenik će biti sposoban da stvara svom uzrastu odgovarajuće tekstove po ugledu na umjetničke.

	Ishodi učenja
Tokom učenja učenik će moći da:

· uz pomoć nastavnika pravi pripremu za stvaranje usmenog i pisanog poetskog/proznog teksta (prikuplja građu i pravi slikovni plan teksta); 
· stvara kraće sastave u kojima do izražaja dolazi kreativnost, originalno i stvaralačko mišljenje; 
· stvara poboljšanu verziju teksta nakon konsultacija s nastavnikom i ostalim učenicima.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici stvaraju svoje bajke, koristeći osnovne žanrovske elemente (ustaljeni početak i kraj, nestvarni likovi i događaji i sl.), a to rade kombinujući slike s riječima – izrađuju slikovnice; stvaraju i pričaju sopstvene maštovite priče; kombinacijom crteža i zapisa pišu/crtaju jednostavne priče; izrađuju individualne „knjige“ u okviru radionice za pisanje.




	Predloženi tekstovi
	Prijedlog djela za čitanje u nastavcima

	Dragan Radulović: Zelena pjesma
Dušan Đurišić: Bakino pismo sa sela 

Jovo Knežević: Orah

Enisa Osmančević-Ćurić: Za sretan put po dukat žut

Dragan Lukić: Šuge
Radomir Andrić: Tražim poštovanje
Ismet Bekrić: Tri sunca

Spasoje Labudović: Bura 
La Fonten: Cvrčak i mrav 

Šarl Pero: Pepeljuga

Šimo Ešić: Kako je procvjetala prva visibaba

Narodna priča: Golub i pčela

Ju Sun Đin: Svitac traži prijatelja
Milutin Đuričković: Niko neće da se igra
Aleksandar Popović: Pepeljuga


	Astrid Lindgren: Pipi Duga Čarapa (odlomci)
Karlo Kolodi: Pinokio (odlomci)



Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa.
III  RAZRED
I nastavna oblast: Nastava jezika
	Obrazovno-vaspitni ishod 1

Na kraju učenja učenik će biti sposoban da u razgovoru primjenjuje osnovna načela dijaloškog sporazumijevanja.

	Ishodi učenja

Tokom učenja učenik će moći da: 

· započne i na odgovarajući način se uključuje u razgovor; 
· primjenjuje  pravila lijepog ponašanja i upotrebljava odgovarajuće izraze (obraćanje s poštovanjem i upotreba izraza lijepoga ophođenja); 
· obavi telefonski razgovor uvažavajući njegove posebnosti (da pozove nekoga i da odgovori na poziv − pozdrav, predstavljanje).



	Didaktičke preporuke za realizaciju obrazovno-vaspitnog ishoda
a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici razgovaraju između sebe, s nastavnikom i s drugim sagovornicima; učestvuju u igri uloga; učestvuju u igrama za vježbanje komunikacije; vježbaju razgovor s različitim sagovornicima, vodeći računa o osnovnim načelima dijaloškog sporazumijevanja; upućuju čestitke drugovima u školi, nastavniku i ostalima; izriču pohvalu za postignute uspjehe – drugovima u školi, nastavniku, prijateljima; vježbaju telefonski razgovor.


	Obrazovno-vaspitni ishod 2

Na kraju učenja učenik će biti u stanju da koristi pisani  jezik  za sporazumijevanje, saznavanje novog i zabavu.

	Ishodi učenja
Tokom učenja učenik će moći da: 
· demonstrira tehniku čitanja ćiriličnih tekstova;  

· prepoznaje latinično pismo; 
· demonstrira tehniku čitanja latiničnih tekstova; 
· demonstrira tehniku pisanja latinicom (štampana i pisana slova); 
· razlikuje  latinično i ćirilično pismo; 
· razlikuje azbuku/abecedu crnogorskog jezika i azbuku/abecedu njemu srodnih jezika (srpski, bosanski, hrvatski); 
· demonstrira tehniku tečnog i pravilnog, glasnog i tihog čitanja štampanih i pisanih tekstova oba pisma (ćirilica i latinica); 
· demonstrira pravilno izgovaranje glasova, standardno naglašavanje riječi, govornu realizaciju znakova interpunkcije;  

· spontano i uz pomoć nastavnika uočava značaj pisanja (mogućnosti da se nešto zapiše).


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· štampana i pisana slova latinice; 
· latinica; 
· abeceda.
b) Aktivnosti učenja
Za dostizanje ovih ishoda korisne su aktivnosti u kojima učenici vježbaju tečno i pravilno, glasno i tiho čitanje štampanih i pisanih tekstova oba pisma (ćirilica i latinica); prilikom glasnog čitanja vježbaju: pravilan izgovor glasova, pravilno naglašavanje riječi, govorno realizovanje znakova interpunkcije odgovarajućom intonacijom; slušaju glasno čitanje nastavnika i drugih učenika; zajednički čitaju; samostalno čitaju; čitaju u okviru vođenog čitanja; vježbaju pisanje štampanih i pisanih slova ćirilice; zapisuju glasove malim i velikim štampanim i pisanim slovima latinice odgovarajućega oblika i veličine i u odgovarajućem pravcu; utvrđuju i vježbaju pravilno povezivanje pisanih slova u jednoj riječi; povećavaju brzinu i preciznost pisanja te ljepotu rukopisa; zajednički pišu; vježbaju prepisujući s table ili iz knjige kraće tekstove; vježbaju pisanje po diktatu, u skladu s metodičkim preporukama (40 do 50 riječi, 8 do 10 rečenica); procjenjuju čitljivost rukopisa i pravilnost pisanja; upoznaju se s kompjuterskom tastaturom.


	Obrazovno-vaspitni ishod 3

Na kraju učenja učenik će biti sposoban da nakon slušanja ili čitanja  i analize kraćih 

neumjetničkih tekstova izdvoji i klasifikuje najbitnije podatke, uporedi ih i dopuni i usmeno i
pisano stvori sličan tekst. 

	Ishodi učenja
Tokom učenja učenik će moći da: 
· objasni svojim riječima značenje pojma tekst; 
· izdvoji najbitnije podatke iz teksta; 
· iskaže svoje razumijevanje teksta; 
· iznese svoja iskustva o istoj temi; 
· u skladu s izabranim naslovom prikuplja građu za sopstveni tekst; 
· pravi plan teksta i raspoređuje građu; 
· sam stvara kraće usmene i pisane tekstove, po ugledu na pročitane ili slušane; 
· svoj tekst predstavi publici; 
· prikuplja svoje sastave u portfolio.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja

Za dostizanje ovih ishoda korisne su aktivnosti u kojima učenici: nakon čitanja, slušanja ili gledanja teksta pišu kratak i jednostavan sličan tekst, npr. opis; zapisuju odgovore na nastavnikova pitanja o sebi, svojoj okolini, tj. o onome što su vidjeli, doživjeli ili čuli, o onome o čemu su čitali (na taj način sami stvaraju kraće tekstove); čitaju naglas; izrađuju individualne „knjige“ u okviru radionice za pisanje. Govore po ugledu na tekstove i pomoću ponuđenih izraza: opisuju osobu, životinju, predmet, prostor i zgradu i objašnjavaju svoj izbor, govore o svojoj „radnoj“ sedmici, radnoj sedmici svojih roditelja, opisuju put od kuće do škole, igrališta i sl. i procjenjuju bezbjednost toga puta u pogledu saobraćaja ili nekih drugih okolnosti, govore o ličnom doživljaju ili događaju koji su čuli i kazuju svoje mišljenje, govore o svojim planovima.



	Obrazovno-vaspitni ishod 4

Na kraju učenja učenik će biti sposoban da objasni namjenu i značaj pozdrava, čestitki, pohvala, pozivnica i sl. i samostalno stvara slčne tekstove.

	Ishodi učenja
Tokom učenja učenik će moći da: 
· prepozna i razlikuje pozdrave, čestitke, pohvale i pozivnice; 
· u tekstu prepozna onoga ko piše i onoga kome je tekst upućen (razlikuje pošiljaoca od primaoca); 
· prepozna namjeru onoga ko piše; 
· uoči osnovne podatke u tekstu; 
· objasni kojim povodom se pišu pozdravi, čestitke, pohvale i pozivnice; 
· samostalno, ili po ugledu na određeni tekst, piše jednostavan pozdrav na razglednici, piše čestitku ili pozivnicu; 
· objasni zašto tekst treba da bude jasno i čitljivo napisan, jezički pravilan i estetski uređen.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· pozdrav; 
· čestitka; 
· pohvala; 
· pozivnica.
c) Aktivnosti učenja

Za dostizanje ovih ishoda korisne su aktivnosti u kojima učenici zapisuju odgovore na pitanja o pošiljaocu i primaocu i o najznačajnijim podacima; kažu zašto pošiljalac šalje primaocu tekst; kažu kad je (kojom prilikom) tekst napisan i kad (u kojim prilikama) šaljemo slične tekstove; iskazuju mišljenje o tome kako će odgovoriti onaj kome je tekst upućen; razgovaraju o njegovu spoljašnjem obliku (i slikovnom dijelu, ukoliko ga ima); pričaju o svojim iskustvima u pisanju sličnih tekstova; u vrijeme određenih praznika, izleta, priredbi i sl. sami pišu slične tekstove po ugledu na one koje su čitali; tokom pisanja vode računa o čitljivosti, estetici i pravilnosti pisanja.



	Obrazovno-vaspitni ishod 5

Na kraju učenja učenik će biti sposoban da u tekstovima prepoznaje gramatičke pojmove i imenuje ih odgovarajućim izrazima.

	Ishodi učenja
Tokom učenja učenik će moći da: 
· prepozna i imenuje glavne riječi u rečenici: radnju i vršioca radnje; 
· prepozna, imenuje i razlikuje zajedničke i vlastite imenice; 
· prepozna riječi koje označavaju osobine predmete i bića; 
· prepozna riječi koje označavaju radnju.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· radnja i vršilac radnje; 
· imenice (zajedničke i vlastite); 
· riječi koje označavaju osobine bića i predmeta; 
· riječi koje označavaju radnju.

b) Aktivnosti učenja

Za dostizanje ovih ishoda organizuju se aktivnosti kojima učenici uočavaju i izdvajaju navedene gramatičke pojmove u tekstovima; navedene gramatičke pojmove razvrstavaju u tabele; oko određenog pojma grupišu riječi koje označavaju osobinu; govore i pišu rečenice koristeći navedene gramatičke pojmove.



	Obrazovno-vaspitni ishod 6
Na kraju učenja učenik će biti sposoban da u usmenoj komunikaciji demonstrira pravilan izgovor, a u pisanoj komunikaciji primjenjuje osnovna pravopisna znanja.

	Ishodi učenja
Tokom učenja učenik će moći da: 
· pravilno upotrebljava  nove izraze; 
· uočava riječi suprotnog i sličnog značenja; 
· od imenica i glagola pravi nove riječi (glagolske imenice i pridjeve);
· pravilno upotrebljava izraze za međusobne odnose posmatranih bića i predmeta; 
· pravilno upotrebljava izraze za vremenske relacije vezane za konkretan događaj; 
· demonstrira prirodan govor i pravilan izgovor; 
· primjenjuje osnovna pravopisna pravila: veliko slovo u višečlanim nazivima gradova i sela, nazivi stanovnika gradova i sela, veliko početno slovo u nazivima planina, rijeka, potoka (svoje mjesto i okolina); dvotačka i zarez u nabrajanju.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· dvotačka; 
· zarez.
b) Aktivnosti učenja

Za dostizanje ovih ishoda korisne su aktivnosti u kojima učenici traže riječi suprotnog i sličnog značenja; po analogiji grade imenice od glagola (čitati – čitanje; sankati – sankanje i sl.);  po analogiji grade pridjeve od imenica (drvo – drven, platno – platnen i sl.).
Izrađuju individualne „knjige“ u okviru radionice za pisanje; pišu po diktatu (kontrolni diktat, autodiktat, diktat s ispravljanjem grešaka, diktat za uvježbavanje); ostali oblici pisanja.


	Obrazovno-vaspitni ishod 7

Na kraju učenja učenik će biti sposoban  da objasni  značaj jezika kao sredstva komunikacije i da se snalazi u jezičkoj okolini.

	Ishodi učenja

Tokom učenja učenik će moći da: 

· objasni i koristi pojam standardni jezik; 
· prepoznaje standardne i nestandardne izraze u svakodnevnoj komunikaciji.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· standardni jezik.

b) Aktivnosti učenja

Za dostizanje ovih ishoda korisne su aktivnosti tokom kojih učenici navode nazive jezika kojima govore ljudi iz njihove sredine (ukoliko ih ima); učenici čiji je maternji jezik neki od stranih jezika, drugovima iz odjeljenja predstavljaju svoj jezik, kazuju gdje, kad i s kim govore tim jezikom; razgovaraju o tome da li kod kuće, s prijateljima govore onako kako se govori u školi, na televiziji ili na radiju; navode nekoliko lokalnih izraza i traže njima odgovarajuće standardne oblike; razmišljaju i razgovaraju o tome kako bi bilo kad bi: a) sa roditeljima, bratom, sestrom ili prijateljima razgovarali samo standardnim jezikom; b) na televiziji ili radiju govorili  dijalektom.




II nastavna oblast: Nastava književnosti
	Obrazovno-vaspitni ishod 1

Na kraju učenja učenik će moći da s razumijevanjem sluša i čita književnoumjetnički tekst i prepoznaje njegove odlike.

	Ishodi učenja
Tokom učenja učenik će moći da:

· uz podsticaj nastavnika izražava zapažanja, misli i osjećanja nakon slušanja ili čitanja književnoumjetničkog teksta i povezuje sadržaj teksta s vlastitim iskustvom; 
· upoređuje svoja zapažanja, misli i osjećanja sa zapažanjima ostalih učenika; 
· navodi sličnosti i razlike između književnoumjetničkog teksta i sopstvenog iskustva.

	Didaktičke preporuke za realizaciju obrazovno-vaspitnog ishoda

Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s umjetničkim tekstom.

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici čitaju u okviru vođenog čitanja; čitaju samostalno naglas kraći tekst, označavaju u tekstu naslov, ime pisca ispod ili iznad teksta; saopštavaju da nastavnik čita tekst, a da ga je neko drugi napisao; slušaju glasno čitanje nastavnslušaju glasno čitanje nastavnika u nastavcima; pokušavaju sami „pročitati“ priču uz pomoć poznate slikovnice, „čitaju“ ilustracije i pojedine djelove teksta i pjesme koje su više puta slušali i naučili napamet; ponavljaju priču onako kako su je čuli; izmišljaju i kazuju maštovite priče; učestvuju u igrama i aktivnostima za podsticanje čitalačke motivacije.


	Obrazovno-vaspitni ishod 2

Na kraju učenja učenik će biti sposoban da demostrira doživljavanje tekstualne stvarnosti.

	Ishodi učenja
Tokom učenja učenik će moći da:
· uz pomoć nastavnika saopšti doživljaj teksta, izdvoji ono što mu se dopalo u djelu i objasni zašto mu se upravo to dopalo; 
· prepozna pozitivne i negativne književne likove na osnovu njihovih postupaka; 
· poistovjeti se s književnim likom; 
· objasni motive za ponašanje književnih likova; 
· prepozna mjesto događanja radnje; 
· demonstrira mjesto događanja radnje tako što povezuje tekst sa slikama i prostorima koje zna iz svakodnevnoga života i iz umjetnosti (književnost, likovna umjetnost, film...); 
· identifikuje vrijeme događanja radnje prepoznavanjem posrednih tekstualnih signala (kočija, zlatnik…); 
· navede uzročno-posljedični slijed događaja; 
· prepozna razliku između  nerealne radnje i realnog svijeta; 
· sadržaj književnoumjetničkog teksta predstavlja na neliterarne načine.



	Didaktičke preporuke za realizaciju obrazovno-vaspitnog ishoda

Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkoga dijaloga s umjetničkim tekstom.

a) Sadržaji/pojmovi:

· književni lik.
b) Aktivnosti učenja
Za dostizanje ovih ishoda korisne su aktivnosti u kojima se učenici podstiču da slušaju književnoumjetnički tekst; slušaju čitanje u nastavcima; govore o osjećanjima i raspoloženjima književnih likova i to potkrepljuju podacima iz teksta; posebno intoniranim govorom podražavaju likove; pišu o emocijama i osobinama likova; pojašnjavaju razloge ponašanja književnih likova; govore o mjestu i vremenu radnje; sažeto prepričavaju događaje iz teksta; odgovaraju na pitanja zašto se što dogodilo i kakve je imalo posljedice; pišu o mjestu događanja radnje.



	Obrazovno-vaspitni ishod 3

Na kraju učenja učenik će biti sposoban da obrazlaže doživljaj književnih vrsta na osnovu sopstvenog čitalačkog iskustva.

	Ishodi učenja
Tokom učenja učenik će moći da:

U poeziji:
· prepozna specifičnost jezika pjesme; 
· razlikuje i koristi pojmove narodna i umjetnička pjesma; 
· prepoznaje i doživljava melodičnost pjesme prilikom slušanja interpretativnog čitanja (nastavnik, zvučna čitanka); 
· prepoznaje rimovane riječi i ponavlja ih po završetku slušanja;  

· prepoznaje osnovno osjećanje u pjesmi; 
· uočava grafičku oblikovanost poetskog teksta; 
· tokom slušanja demonstrira asocijativne sposobnosti; 
· demonstrira doživljaj pjesme koju je naučio napamet izražajno je recitujući.

U prozi:
· koristi i razumije pojmove: književni lik, narodna priča, umjetnička priča; 
· prepoznaje razliku između bajke i realističke priče, u kojoj je književni svijet sličan svijetu u kojem živimo; 
· prepoznaje granicu između realnog svijeta, opisanog u priči, i nerealnog svijeta, opisanog u bajci.
U drami:
· uporedi karakteristike proznog i dramskog teksta; 
· prepoznaje glavne likove; 
· prepoznaje mjesto događanja radnje i druge osnovne elemente dramskog teksta; 
· navede događaje u dramskom tekstu i prepoznaje osnovne ideje; 
· razlikuje lik i njegov dramski govor; 
· neposredno nakon čitanja ili gledanja pozorišne i lutkarske predstave izražava svoje shvatanje teksta; 
· razlikuje i koristi pojmove igrani film i crtani film; 
· prepoznaje razlike između crtanog i igranog filma.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· narodna pjesma; 
· umjetnička pjesma;
· narodna priča; 
· umjetnička priča;  
· glumac/glumica; 

· pozornica; 

· crtani film; 

· igrani film.

b) Aktivnosti učenja
Za dostizanje ovih ishoda korisne su aktivnosti u kojima učenici učestvuju u različitim aktivnostima reagovanja na literaturu: izrađuju mural, prave mapu priče, izrađuju reklamu za priču i plakat, likovno predstavljaju mjesto događanja radnje i likove, prave oglas za novine o priči, prave kviz s pitanjima o sadržini priče, slikaju ključna mjesta iz priče, opisuju najzabavniji, najuzbudljiviji dio priče, prave scenario... 
Učenici izražajno recituju pjesmu koju su naučili napamet; iznose predviđanja u odnosu na dalji tekst; učestvuju u dijaloškom čitanju; učestvuju u projektnom radu; sami stvaraju pjesme; stvaraju nizove sinonima; riječi grade po ugledu na dati tekst i oblikuju tekst koji sadrži nove složenice; stihove dopunjavaju riječima koje se rimuju; zapisuju asocijacije koje se odnose na pojedine riječi; gledaju pozorišnu predstavu, film.
Nakon slušanja ili gledanja dopunjavaju tekst novim likovima i događajima; upoređuju bajku i pozorišnu predstavu rađenu po bajci; čitaju tekst i gledaju crtani film ili film snimljen po tome književnom djelu; gledaju crtane filmove i prepričavaju njihovu sadržinu; u odjeljenju izvode dramski tekst; samostalno čitaju kraći tekst – za svaki dramski lik biraju odgovarajući glas, mijenjajući ga u skladu s različitim osobinama likova; pišu kratke dijaloge po uzoru na dramske prizore (lik, govor lika, uputstva za izvođenje); djelove proznih tekstova pretvaraju u dramske tekstove (dramatizacija); učestvuju u projektnom radu; prave lutke.


	Obrazovno-vaspitni ishod 4

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke.

	Ishodi učenja
Tokom učenja učenik će moći da:

· uz pomoć nastavnika pravi pripremu za stvaranje usmenog i pisanog poetskog ili proznog teksta (prikuplja građu i pravi plan teksta); 
· stvara kraće sastave u kojima do izražaja dolazi kreativnost, originalnost i stvaralačko mišljenje; 
· stvara poboljšanu verziju teksta nakon konsultacija s nastavnikom i ostalim učenicima; 
· prikuplja svoje sastave u portfolio.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su aktivnosti u kojima učenici stvaraju svoje bajke, koristeći osnovne žanrovske elemente (ustaljeni početak i kraj, nestvarni likovi i događaji i sl.), a to rade kombinujući slike s riječima – izrađuju slikovnice; usmeno oblikuju svoje bajke od više poznatih bajki; kombinacijom crteža i zapisa pišu o dvjema različitim tekstualnim stvarnostima: jednoj koja počiva na događajima iz prošlosti (nekad – bajka) i drugoj čija su događanja smještena u sadašnjost (sad – aktuelan događaj); kombinacijom crteža i zapisa pišu o svijetu iz mašte poistovjećujući se s likom iz svoje priče, dajući mu svoje osobine (na taj način shvataju da književnost govori o onome što je učenicima blisko i važno); kombinacijom crteža i zapisa stvaraju jednostavne priče; izrađuju individualne „knjige“ u okviru radionice za pisanje.




	Predloženi tekstovi
	Prijedlog djela za čitanje u nastavcima 

	Dragan Radulović: Ja ne volim da sam sam

Vojislav Vulanović: Niko ne može

Velimir Milošević: Djeca su vojska najjača
Luko Paljetak: Kesteni

Dragan Kulidžan: Srnin potočić

Federiko Garsija Lorka: Jesenje veče

Ismet Bekrić: Dječakova sreća

Branko Banjević: Boka
Narodna lirska pjesma: Majka Jova u ruži rodila

Ezop: Dječak lažljivac

Hans Kristijan Andersen: Ružno pače

Dragan Lukić: Jabuka

Grigor Vitez: Ogledalce

Branko Ćopić: Sunčev pjevač

Narodna basna: Gavran i lisica

Narodna pripovijetka: Sedam prutova

Narodna priča: Đe pojedeš, tu ne ukradi

Florans Kadije: Ko je Loret

Ljubiša Đokić: Djevojčica i mrak
Đorđina Radivojević: Cirkuske vještine
	Džejms Beri: Petar Pan u Kensingtonskom parku (odlomci)

Kornej Čukovski: Doktor Joj-boli (odlomci)

Alan Aleksander Milne: Medvjed Pu (odlomci)

Astrid Lindgren: Vragolan sa krova (odlomci)

Bajke i basne raznih naroda



Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa. 

II CIKLUS

IV RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da nakon slušanja ili čitanja i analize kraćih razgovora navede osobenosti razgovora i sam učestvuje u njemu primjenjujući pravila kulturnog ophođenja.  

	Ishodi učenja:
Tokom učenja učenik će moći da:
· nakon slušanja snimljenih razgovora odredi temu razgovora i sagovornike; 
· iz razgovora izdvoji značajne podatke; 
· ocijeni kulturu sagovornika; 
· nastupi u simuliranom (telefonskom) razgovoru.


	Didaktičke preporuke za realizaciju obrazovno-vaspitnog ishoda
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

a) Sadržaji/pojmovi:

· razgovor; 
· sagovornici.
b) Aktivnosti učenja
Za dostizanje ovih ishoda korisne su sljedeće aktivnosti: učenici slušaju snimljene razgovore i nakon prvog slušanja saopštavaju ko su sagovornici i o čemu su razgovarali. Nakon drugog slušanja učenici ocjenjuju kulturu sagovornika i prikladnost njihove verbalne i neverbalne komunikacije i svoje stavove argumentuju. Sami pripremaju sličan razgovor i vježbaju komunikaciju putem telefona u različitim govornim situacijama, učestvuju u igrama za razvijanje komunikacije i dramatizuju tekstove.


	Obrazovno-vaspitni ishod 2

Na kraju učenja učenik će biti sposoban da nakon slušanja ili čitanja i analize kraćih neumjetničkih tekstova izdvoji i klasifikuje najbitnije podatke, uporedi ih i dopuni i zatim zapamti i koristi u novim situacijama (učenje putem čitanja).

	Ishodi učenja
Tokom učenja učenik će moći da: 
· s razumijevanjem čita i analizira kraće neumjetničke tekstove;  
· prepoznaje namjenu i temu teksta; 
· usmeno i pisano odgovori na nastavnikova pitanja o sadržaju teksta; 
· u tekstu izdvoji ključne pojmove i s njima povezane važne podatke i unese ih pripremljenu pojmovnu mapu; 
· odredi osnovne odlike kraćih neumjetničkih tekstova.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· kraći neumjetnički (naučno-popularni) tekstovi, povezani s temama drugih predmetnih područja: opis života vršnjaka; opis igre, zanata, sporta; opis okoline; opis života ljudi nekad i danas; opis događaja u prirodi; opis razvoja čovjeka i životinje; opis biljaka; opis predmeta, proizvoda, mašina. 

b) Aktivnosti učenja

Za dostizanje ovih ishoda korisne su sljedeće aktivnosti: nakon slušanja učenici odgovaraju na nastavnikova pitanja koja se odnose na sadržaj teksta i sami postavljaju pitanja iste vrste, saopštavaju svoje mišljenje o tekstu i mogu da ga utemelje. Pričaju o svojim iskustvima i razmišljanjima u odnosu na tekst i sami ga dopunjavaju.
Tiho i glasno čitaju kratke neumjetničke tekstove, pa nakon drugog čitanja: koristeći tekst, odgovaraju na nastavnikova pitanja o ključnim pojmovima u tekstu i o važnim podacima koji se na njih odnose; sami postavljaju pitanja koja se odnose na sadržinu teksta; saopštavaju svoje mišljenje o tekstu i pokušavaju da ga utemelje; pričaju o svojim iskustvima i razmišljanjima vezanim za tekst; uz nastavnikovu pomoć podatke iz teksta unose u pripremljenu pojmovnu mapu; u javnom obavještenju traže podatak (i u njegovom slikovnom dijelu).
U tekstu uočavaju i označavaju pasuse objašnjavajući zašto je tekst tako podijeljen; prepoznaju kompoziciju teksta i određuju njegove djelove: uvod, glavni dio i zaključak; pojašnjavaju ulogu pasusa u tekstu; u tekstu podvlače različite vrste rečenica po značenju, međusobno ih upoređuju uočavajući njihovu funkciju. 


	Obrazovno-vaspitni ishod 3

Na kraju učenja učenik će biti sposoban da objasni namjenu i značaj nezvaničnih tekstova i da ih samostalno stvara.

	Ishodi učenja
Tokom učenja učenik će moći da: 

· razlikuje nezvanične tekstove: tekst na razglednici, nezvanično opravdanje, nezvaničnu zahvalnicu i nezvaničnu molbu; 
· objasni namjenu i značaj navedenih nezvaničnih tekstova; 
· razlikuje i koristi javna obavještenja (piktogrami, cjenovnik, račun); 
· prepoznaje sljedeće pojmove i imenuje ih odgovarajućim izrazima: pošiljalac, primalac, adresa, oslovljavanje, datum, potpis; 
· samostalno stvara nezvanične tekstove.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· razglednica;  

· nezvanično opravdanje;  

· nezvanična zahvalnica; 
· nezvanična molba;  

· javna obavještenja (piktogrami, cjenovnik, račun); 
· pošiljalac, primalac, adresa, oslovljavanje, datum, potpis.
b) Aktivnosti učenja
Za dostizanje ovih ishoda korisne su sljedeće aktivnosti: učenici čitaju nezvanične tekstove i nakon prvog čitanja govore ko piše i kome je namijenjena sadržina teksta; u tekstu traže elemente po kojima su to prepoznali i saopštavaju šta pošiljalac očekuje od onoga ko pošiljku prima, tj. zašto mu šalje tekst; u tekstu traže elemente po kojima su to prepoznali i nakon ponovnoga čitanja: koristeći tekst, odgovaraju na nastavnikova pitanja o značajnim podacima; kažu svoje mišljenje o tome kako će se onaj ko je primio razglednicu, nezvanično opravdanje, nezvaničnu zahvalnicu i nezvaničnu molbu odazvati i svoje mišljenje obrazlažu; u tekstu podvuku naslov, potpis i datum i određuju njihovu ulogu; u odgovarajućim situacijama (npr. praznici, izleti, priredbe) sami stvaraju slične tekstove, vodeći računa da budu čitko, lijepo i pravilno napisani.


	Obrazovno-vaspitni ishod 4
Na kraju učenja učenik će biti sposoban da samostalno stvara usmeni i pisani tekst primjenjujući odgovarajuću kompozicionu strukturu (uvod, razrada, zaključak).

	Ishodi učenja
Tokom učenja učenik će moći da: 
· u skladu sa odabranim naslovom prikupi građu potrebnu za govorni nastup; 
· izradi plan govornog nastupa i usmenog izlaganja (misaoni obrazac); 
· izabere i rasporedi sakupljenu građu u skladu sa planom govornog nastupa; 
· sam govorno nastupi (s unaprijed pripremljenom temom), uz pisanu pripremu; 
· procjenjuje sopstveni govorni nastup i govorni nastup drugih učenika; 
· prepoznaje kompoziciju pisanog teksta;  
· imenuje djelove kompozicione strukture teksta odgovarajućim izrazima: uvod, razrada, zaključak; 
· samostalno stvara tekst u skladu s kompozicijom teksta; 
· prikupi građu potrebnu za pisanje teksta po ugledu na čitani; 
· izradi plan teksta;  
· izabere i rasporedi sakupljenu građu u skladu sa planom teksta i njegovom kompozicijom;  
· piše nekoliko verzija teksta, unapređujući njegov kvalitet; 
· vrednuje sopstvene i tuđe tekstove u skladu s uzrastom; 
· priprema govorni nastup, pisane tekstove odlaže u portfolio i tematski ih razvrstava. 


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· plan teksta;  
· kompozicija teksta (uvod, razrada, zaključak).
b) Aktivnosti učenja
Govorni nastup, usmeno stvaranje teksta – Učenici sami govorno nastupaju s unaprijed pripremljenim planom izlaganja (misoanim obrascem) u odnosu na izbrani naslov (opisuju rad zanatlije, vrednuju zanate i utemeljuju svoje mišljenje; kazuju šta bi oni voljeli da rade; opisuju rad ljudi koji se bave tim poslom i navode uslove za obavljanje njihove djelatnosti; opisuju pripremanje omiljenog jela i obrazlažu svoj izbor). Prilikom govornog nastupa najave temu, govore uz pomoć pisane osnove govornoga nastupa i nastavnika – razgovjetno, prirodno i tečno. Nakon govornog nastupa slušaoci saopštavaju svoje mišljenje o nastupu.

Stvaranje pisanog teksta – Učenici samostalno pišu kraće tekstove (opisuju životinju ili predmet i pripovijedaju o onome što su slušali, vidjeli, doživjeli, čitali). Prije pisanja uz nastavnikovu pomoć izrađuju misaoni obrazac/plan teksta; u različitim izvorima traže podatke koji nedostaju i upisuju ih u misaoni obrazac. Svoj sastav unapređuju kroz konsultacije sa drugovima i nastavnikom pišući više verzija teksta. Stilski i pravopisno ga uređuju i predstavljaju u odjeljenju ili šire.
Preporučuje se primjena procesnog pristupa u podučavanju stvaranja teksta.


	Obrazovno-vaspitni ishod 5

Na kraju učenja učenik će biti sposoban da u tekstovima prepoznaje gramatičke pojmove i imenuje ih odgovarajućim izrazima. 

	Ishodi učenja
Tokom učenja učenik će moći da: 

· prepozna, imenuje i koristi prostu (proširenu) rečenicu i rečenice po značenju; 
· prepozna, imenuje i koristi potvrdan i odričan oblik rečenice;  
· prepozna, imenuje i koristi glavne riječi u rečenici: subjekat (vršilac radnje) i predikat (radnja); 
· prepozna, imenuje i koristi riječi koje označavaju mjesto, vrijeme i način vršenja radnje; 
· prepoznaje, imenuje i koristi glagole; 
· prepoznaje, imenuje i klasifikuje pridjeve: opisni, gradivni, prisvojni; 
· prepoznaje slogove u riječi; 
· prepozna da je u riječi naglašen jedan slog; 
· prepozna da akcenat u standardnom jeziku nije uvijek na istom slogu na kojem je u lokalnom govoru;  
· prepozna da je u crnogorskom standardnom jeziku predviđena ravnopravna upotreba jotovanih i nejotovanih oblika.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· vrste rečenica po sastavu – prosta (proširena) rečenica; 
· glavne riječi u rečenici: subjekat i predikat; 
· riječi koje označavaju mjesto, vrijeme i način vršenja radnje; 
· potvrdan i odričan oblik rečenice; 
· glagoli (radnja, stanje, zbivanje); 
· pridjevi: opisni, gradivni, prisvojni; 
· riječi istog značenja, a različitog oblika; 
· slogovi; 
· naglašenost  sloga u riječi.

b) Aktivnosti učenja

Za dostizanje ovih ishoda korisne su sljedeće aktivnosti: učenici u tekstu pronalaze i podvlače potvrdne i odrične rečenice, zatim obavještajne, upitne i uzvične rečenice i međusobno ih upoređuju; u tekstu uočavaju imenice, pridjeve i glagole; u rečenicama prepoznaju subjekat i predikat; prosuđuju prikladnost, razumljivost i jezičku pravilnost teksta; ispravljaju nerazumljivost, nepravilnost i, uz nastavnikovu pomoć ili uz pomoć jezičkih priručnika, vrše ispravke.
Učenici uočavaju riječi istog oblika a različitoga značenja i riječi istog značenja a različitog oblika; po analogiji grade imenice od pridjeva (za nosioca osobine) i uočavaju njihov značaj; na osnovu navedenih aktivnosti bogate sopstevni rječnik i izrađuju odjeljenjski rječnik.
Učenici analiziraju uzorke govora svog kraja i uočavaju dijalekatska odstupanja lokalnoga govora od standardnog jezika; vježbaju upotrebu standardnog jezika u različitim govornim situacijama i tokom vježbanja koriguju greške u govoru; vježbaju jasan i prirodan govor, govore u skladu s jezičkom normom (pravilan akcenat i dr.); vježbaju razgovjetno, prirodno i pravilno čitanje. 



	Obrazovno-vaspitni ishod 6

Na kraju učenja učenik će biti sposoban da u usmenoj komunikaciji demonstrira pravilan izgovor, a u pisanoj komunikaciji primjenjuje osnovna pravopisna znanja.

	Ishodi učenja
Tokom učenja učenik će moći da: 

· pravilno primjenjuje u pisanju znake interpunkcije; 
· pravilno primjenjuje u pisanju  upitnu rječcu li; 
· pravilno primjenjuje u pisanju odričnu rječcu ne; 
· pravilno primjenjuje u pisanju veliko početno slovo u nazivima brda, polja, jezera i mora, država, ulica, imena životinja, imena državnih, vjerskih i međunarodnih praznika

· pravilno primjenjuje u pisanju veliko početno slovo u imenima naseljenih mjesta (dvočlani nazivi) i njihovih stanovnika;  

· pravilno upotrebljava pridjeve od višečlanih toponima; 
· pravilno primjenjuje pravilo o pisanju datuma; 
· pravilno primjenjuje u pisanju suglasnik j između i i o u najčešće upotrebljavanim riječima (imenicama i glagolima).


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· znaci interpunkcije; 
· pisanje upitne rječce li; 
· pisanje odrične rječcu ne; 
· pisanje velikog početnog slova u nazivima brda, polja, jezera i mora, država, ulica, imena životinja, imena državnih, vjerskih i međunarodnih praznika; 
· pisanje velikog početnog slova u imenima naseljenih mjesta (dvočlani nazivi) i njihovih stanovnika; 
· pisanje pridjeva od višečlanih toponima;  

· pisanje datuma; 
· pravilno pisanje suglasnika j između i i o u najčešće upotrebljavanim riječima (imenicama i glagolima).
b) Aktivnosti učenja
Za dostizanje ovih ishoda korisne su aktivnosti tokom kojih učenici vježbaju primjenu pravopisnih pravila pišući po diktatu u skladu s metodičkim preporukama za uzrast (60 do 65 riječi, oko 12 do 14 rečenica); pišu različite vrste diktata: diktat za uvježbavanje, autodiktat, diktat sa zamjenom oblika, diktat s dopunjavanjem i dr.; njeguju čitkost i ljepotu rukopisa i vježbaju pisanje i oblikovanje teksta na kompjuteru.



	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije i da se snalazi u jezičkoj okolini.

	Ishodi učenja
Tokom učenja učenik će moći da: 

· navede imena jezika koje je imao prilike da čuje ili uči; 
· objasni značaj učenja stranih jezika.

	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· maternji i strani jezik.
b) Aktivnosti učenja

Za dostizanje ovih ishoda korisne su aktivnosti tokom kojih učenici razgovaraju o kontaktima koje imaju s drugim jezicima (oni, njihovi roditelji, drugari, rođaci) i saopštavaju kako se sporazumijevaju s ljudima koji ih govore; razgovaraju o tome da li poznaju nekog stranca koji govori naš jezik; u učionici dočekuju gosta koji govori stranim jezikom.



II nastavna oblast: Nastava književnosti
	Obrazovno-vaspitni ishod 1

Na kraju učenja učenik će biti sposoban da s razumijevanjem sluša ili čita književnoumjetnički tekst, vrednuje ga i pravi razliku između književnoumjetničkog i neumjetničkog teksta.

	Ishodi učenja
Tokom učenja učenik će moći da:

· uz podsticaj nastavnika izražava zapažanja, misli i osjećanja nakon slušanja ili čitanja književnoumjetničkog  teksta i povezuje sadržaj teksta s vlastitim iskustvom; 
· navede sličnosti i razlike između književnoumjetničkog teksta i sopstvenog iskustva; 
· upoređuje svoja zapažanja, misli i osjećanja sa zapažanjima ostalih učenika; 
· demonstrira strategije slušanja/čitanja teksta.



	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste probuditi učenikovo interesovanje za čitanje i slušanje književnoumjetničkih tekstova i razvijati sposobnosti stvaralačkog dijaloga s takvim tekstovima. 
Ovo je period u kojem  dijete još želi da čuje dobru priču i tu motivaciju treba iskoristiti u nastavi književnosti. U četvrtom razredu ne treba insistirati na tome da učenik uvježbava vještinu čitanja na književnom tekstu. Samostalno čitanje literature aktivnost je s kojom se počinje kad je čitalačka sposobnost djeteta već automatizovana, a to se ne dešava kod svih učenika u isto vrijeme. Dijete na ovom uzrastu u tekstu treba da uživa slušajući uzorno čitanje. Ukoliko je učenik ovladao vještinom čitanja, i ukoliko to želi da demonstrira, naravno da mu treba što češće i u nastavi književnosti pružiti tu mogućnost. Od četvrtog razreda treba podučavati učenika da razvija strategiju čitanja. Na taj način će bolje razumjeti tekst, lakše i kvalitetnije zapamtiti informacije i doživljaje.

Neki od pojmova i sadržaja navedenih u prethodnim razredima ne ponavljaju se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

a) Sadržaji/pojmovi: 
· književnoumjetnički tekst.
b) Aktivnosti učenja
Za dostizanje ovih ishoda korisne su aktivnosti u kojima  učenici uočavaju i izdvajaju vrijednosti koje su uočili u književnoumjetničkom tekstu; iskazuju što im je u tekstu lijepo; uz podsticaj nastavnika razgovaraju između sebe o vrijednostima u književnoumjetničkom tekstu; navode argumente kojima potkrepljuju vlastito mišljenje o vrijednosti književnoumjetničkog teksta.



	Obrazovno-vaspitni ishod 2

Na kraju učenja učenik će biti sposoban da uočava i upoređuje književne likove, analizira njihove postupke i identifikuje se s njima.

	Ishodi učenja

Tokom učenja učenik će moći da:
· uočava i imenuje glavne i sporedne likove u književnoumjetničkom djelu i upoređuje ih; 
· prepoznaje karakterne osobine likova, a kod pojedinih književnih likova prepoznaje više karakternih osobina; 
· identifikuje se s jednim od književnih likova (u stanju je da se identifikuje s onim književnim likom koji mu je sličan bar u jednoj konkretnoj osobini, tj. s likom čije su životne okolnosti slične njegovim); 
· zapaža i obrazlaže zašto je neko nešto uradio (motivacija književnih likova); 
· uočava i komentariše pozitivne vrijednosti postupaka likova; 
· izdvaja i razumije ponašanje lika koje nije u skladu s ponašanjem koje bi on izabrao u sličnoj situaciji.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· likovi u kniževnom djelu – glavni i sporedni. 

b) Aktivnosti učenja

Za dostizanje ovih ishoda korisne su aktivnosti u kojima se učenici podstiču da stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte. Učenici opisuju likove, uočavaju njihove postupke u djelu i prave razliku između glavnih i sporednih likova uz pomoć Venovog dijagrama; izdvajaju osobine likova i ispisuju ih i praveći razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; kazuju zašto je neko nešto učinio (motivi za postupanje književnih likova); pripovijedaju priču u kojoj glavni lik postupa u suprotnosti s njihovim očekivanjima (tako se trude da razumiju i postupke koji nijesu u skladu s onim kako bi oni postupili).



	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente fabule.



	Ishodi učenja
Tokom učenja učenik će moći da:
· pronalazi eksplicitno date informacije iz teksta, odgovara na pitanja ko, šta, kada, gdje...; 
· određuje mjesto događanja radnje; 
· određuje vrijeme događanja radnje;  

· ukazuje na hronološki slijed događaja – prepoznaje početak, središnji dio priče i njen završetak.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· događaji; 
· mjesto događanja radnje; 
· vrijeme događanja radnje.
b) Aktivnosti učenja
Za dostizanje ovih ishoda korisne su aktivnosti u kojima  učenici iz teksta izdvajaju glavni događaj/najvažnije događaje, crtaju ili slikaju mjesto događanja radnje; maštovito-osjećajnu predstavu mjesta događanja radnje oblikuju tako što uzimaju u obzir piščev opis; izrađuju „prâvu događaja“ i uz njenu pomoć predstavljaju redosljed događaja; maštovito dopunjavaju mjesta neodređenosti u djelu predstavama iz sopstvenoga iskustva i drugih literarnih djela.


	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitateljskog iskustva i književnoteorijskog znanja.


	Ishodi učenja
Tokom učenja učenik će moći da:

U poeziji:

· uočava i doživljava zvučnost pjesme; 
· prepoznaje rimu kao zvučni elemenat i ponavlja riječi koje se rimuju i uz rimu ponavlja veći dio stiha; 
· identifikuje likovnost teksta i elemente spoljnje organizacije (strofa, stih); 
· demonstrira asocijativne sposobnosti prilikom čitanja pjesme; 
· razlikuje slična značenja riječi i njihovu upotrebu u odnosu na kontekst; 
· prepoznaje i doživljava upotrebu neobičnih fraza i riječi; 
· identifikuje o čemu pjesma govori, a novu pjesmu upoređuje s već poznatom;  

· iskazuje stav prema ideji pjesme.
U prozi:

· iskazuje zapažanja i stavove o doživljaju bajke (narodne i autorske); 
· iskazuje zapažanja i stavove o doživljaju kratke realističke priče. 

U drami:

· prepoznaje elemente dramskog teksta (lik i njegov govor, opis prostora u kojem se odvija radnja); 
· razumije tok događaja u predstavi i ideju drame povezuje sa sopstvenim iskustvima.



	Didaktičke preporuke za realizaciju obrazovno-vaspitnog ishoda
Važno je ukazati na odnos između znanja iz oblasti teorije književnosti i literarno-estetskog doživljaja u nastavi književnosti u osnovnoj školi. U drugom ciklusu učenici već posjeduju određeni fond znanja iz ove oblasti (vidjeti spisak u koloni sadržaji/pojmovi), ali to znanje nije sâmo sebi svrha, već ono treba da podrži učenikov doživljaj književnosti.

a) Sadržaji/pojmovi:

· stih, strofa, rima; 
· bajka (narodna i autorska); 
· kratka realistička priča.

b) Aktivnosti učenja
Za dostizanje ovih ishoda korisne su aktivnosti u kojima učenici u pjesmi označavaju stih, strofu; izdvajaju riječi koje se glasovno podudaraju i označavaju ih, prave malu antologiju pjesama; nakon slušanja uzornog čitanja pjesme (nastavnikovo čitanje, zapis iz zvučne čitanke…) oponašaju intonaciju i pravilno akcentovanje; slušaju nastavnikovo pripovijedanje proznih oblika; prepoznaju karakteristike narodnih bajki i razlikuju ih od realističkih pripovjedaka; zapisuju i komentarišu razliku između igrokaza za djecu (lica, dijalog…) i pripovijetke.


	Obrazovno-vaspitni ishod 5

Na kraju učenja učenik će biti sposoban da doživljava i vrednuje pozorišne predstave i crtani film.


	Ishodi učenja
Tokom učenja učenik će moći da:

· upoređuje doživljaj pozorišne predstave s doživljajem književnoumjetničkog teksta; 
· identifikuje glavne i sporedne likove i prepoznaje njihove osobine u pozorišnoj predstavi; 
· identifikuje glavne i sporedne likove i prepoznaje njihove osobine u crtanom filmu; 
· poznaje činioce pozorišne i lutkarske predstave (pozorište, glumci, bina, gledaoci, događaj, početak i kraj predstave; lutke, vrste lutaka); 
· poznaje elemente crtanog filma – pozitivne i negativne junake, borbu dobra sa zlom, visprenosti s ograničenjima…, prepoznaje umjetničke efekte, ulogu muzike i zvučnih efekata u razvoju radnje.



	Didaktičke preporuke za realizaciju obrazovno-vaspitnog ishoda
Preporučuje se da učenici gledaju najmanje po jednu pozorišnu i lutkarsku predstavu u toku školske godine (može i na video-snimku), i odgledaju bar jedan crtani film i taj doživljaj uporede s čitanjem.

a) Sadržaji/pojmovi:

· pozorišna, lutkarska predstava;  

· crtani film.
b) Aktivnosti učenja
Učenici razgovaraju o doživljaju pozorišne predstave, upoređuju taj doživljaj s doživljajem pročitanog književnoumjetničkog teksta; razgovaraju o glavnim likovima pozorišne i lutkarske predstave i njihovim osobinama, analiziraju njihove emocije; gledaju crtani film; uočavaju radnju, likove i mogućnosti filmske tehnike (prednosti i nedostaci); prave odjeljenjsko pozorište – igraju uloge iz teksta koji je raščlanjen na više prizora; traže odgovarajući glas za lik koji glume; dramsku scenu opremaju potrebnim rekvizitima, muzičkom pratnjom, kostimima; dramatizuju tekstove; pripremaju i izvode pozorišnu predstavu.



	Obrazovno-vaspitni ishod 6

Na kraju učenja učenik će biti sposoban da demonstrira literarno estetske doživljaje recitovanjem, pripovijedanjem i dramskim oblikovanjem literature.


	Ishodi učenja
Tokom učenja učenik će moći da:
· izražajno recituje napamet naučenu pjesmu; 
· svojim riječima prepričava fabulu bajke ili kraće realističke priče; 
· sažima ili proširi fabulu bajke ili realističke price; 
· preoblikuje kraći prozni tekst u kojem ima dijaloga i zapleta u dramski tekst.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda adekvatne su aktivnosti u kojima se učenici nadmeću u izražajnom kazivanju stihova; uvježbavaju skraćivanje i proširivanje fabule bajke ili realističke priče i svoje radove upoređuju sa radovima ostalih učenika; vježbaju prepričavanje fabule bajke ili realističke priče prema unaprijed napravljenom planu; mijenjaju uloge i posmatraju tekstualnu stvarnost iz perspektive književnog lika s kojim se prvobitno nijesu identifikovali; u grupama pripremaju scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku).


	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke.

	Ishodi učenja

Ovim  ishodom učeniku je ponuđen stvaralački način izražavanja i mogućnost dokazivanja u kreativnom poslu koji je bitno drugačiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. 

Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i primjenjuje osnovna znanja o njihovom oblikovanju; 
· u skladu sa odabranim naslovom prikupi građu potrebnu za govorni nastup; 
· izradi plan govornog nastupa tj. usmenog izlaganja;  

· izabere i rasporedi sakupljenu građu u skladu sa planom govornog nastupa; 
· sam govorno nastupa (s unaprijed pripremljenom temom), uz pisanu pripremu; 
· procjenjuje sopstveni govorni nastup i govorni nastup drugih učenika; 
· prepoznaje kompoziciju pisanog teksta i imenuje djelove kompozicione strukture teksta odgovarajućim izrazima: uvod, razrada, zaključak;  

· na odabrani naslov samostalno stvara pisani tekst u kojem do izražaja dolazi kreativnost, originalnost i stvaralačko mišljenje;  
· skupi  građu potrebnu za stvaranje teksta po ugledu na čitani; 
· izradi plan teksta;  
· izabere i rasporedi sakupljenu građu u skladu sa planom teksta i njegovom kompozicijom;  
· piše nekoliko verzija teksta, unapređujući njihov kvalitet; 
· vrednuje sopstveni tekst i tekstove drugih učenika; 
· pisanu pripremu za  govorni nastup i pisane tekstove odlaže u portfolio i tematski ih razvrstava. 


	Didaktičke preporuke za realizaciju obrazovno-vaspitnog ishoda
Navedeni obrazovno-vaspitni ishod u vezi je s fazom produbljivanja doživljaja književnog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 

U četvrtom razredu učenici rade jedan pismeni zadatak – u drugom polugodištu. 
a) Sadržaji/pojmovi:

· uvod; 
· razrada; 
· zaključak.
b) Aktivnosti učenja
Za dostizanje ovih ishoda adekvatne su aktivnosti koje podstiču učenikovo stvaralačko razmišljanje na teme: djetinjstvo, životinjski svijet, porodica; učenici vježbaju da pišu i bajke, po uzoru na narodne i umjetničke, upotrebljavajući osnovne strukturne elemente: ustaljeni početak i kraj, prošlo vrijeme, karakteristične zabrane, zapovijesti, nestvarni likovi, čarobni predmeti i magični brojevi; pišu bajke o životinjama; pišu „iskrivljene“' bajke, kombinaciju dviju bajki, nastavak bajke i sl.; pišu realističke priče u kojima važe zakoni realnog svijeta i u kojima je događanje vezano u čvrst uzročno-posljedični sistem; izrađuju individualne „knjige“ u okviru radionice za pisanje.




	Predloženi tekstovi:
	Prijedlog djela za čitanje kod kuće:

	Dušan Kostić: Septembar
Dragan Radulović: Crvenkapa u taksiju
Jovo Knežević: Dovoljno smo bili mali
Spasoje Labudović: Mjesečeva krađa
Vladimir Andrić: Daj mi krila jedan krug
Federiko Garsija Lorka: Luckasta pjesma
Grigor Vitez: Kakve je boje potok?

Nasiha Kapidžić-Hadžić: Trčimo za suncem

Narodna pjesma: Uspavanka

Vuk Minić: Ljutiša

Vidoe Podgorec: Zrno pijeska


Stevan Raičković: Bajka o belom konju

Ahmet Hromadžić: Ledena gora
Dragoljub Jeknić: Izvor

Basna: Kornjača i zec

Hans Kristijan Andersen: Kneginja na zrnu graška 

Maksim Gorki: Vrapčić

Narodna bajka: Čardak ni na nebu ni na zemlji

Narodna pripovijetka: Sve, sve, ali zanat
Izabel Abedi: Alberta u potrazi za ljubavlju 
Igor Kolarov: Priče o skoro svemu (odlomak iz čitanke)
Dejan Aleksić: Koga se tiče kako žive priče
Dragan Radulović: Vitez u patikama
Dušan Radović: Zubobolja

Dragana Kršenković-Brković: Dječak s čarobnim prstima
	Hans Kristijan Andersen: Mala sirena
Aleksandar Puškin: Bajka o ribaru i ribici

Johana Špiri: Hajdi
Blaga Žurić: U kraljevstvu slova
Branko Ćopić: Doživljaji mačka Toše
Sunčana Škrinjarić: Priče (izbor) 




Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa. 

V RAZRED
I nastavna oblast: Nastava jezika
	Obrazovno-vaspitni ishod 1

Na kraju učenja učenik će biti sposoban da nakon slušanja i analize kraćih razgovora navede karakteristike razgovora i sam učestvuje u njemu primjenjujući pravila kulturnog ophođenja.  

	Ishodi učenja:
Tokom učenja učenik će moći da:

· nakon slušanja snimljenih razgovora odredi temu razgovora i sagovornike;

· iz razgovora izdvoji značajne podatke;

· razlikuje zvaničan i nezvaničan razgovor;

· tokom razgovora koristi sredstva neverbalne komunikacije – mimiku i gestove;

· ocijeni kulturu sagovornika;

· primjenjuje govorne vrijednosti i ortoepsku normu, tačno intonira rečenice;

· objašnjava svoje mišljenje i uvažava tuđa;

· primjenjuje pravila kulturnog ophođenja tokom razgovora.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· zvaničan i nezvaničan razgovor.
b) Aktivnosti učenja

Za dostizanje ovih ishoda korisne su aktivnosti tokom kojih učenici slušaju snimljene razgovore i nakon prvog slušanja saopštavaju ko su sagovornici i o čemu su razgovarali. Nakon drugog slušanja ocjenjuju kulturu sagovornika i prikladnost njihove verbalne i neverbalne komunikacije i svoje stavove argumentuju. Sami pripremaju sličan razgovor i vježbaju komunikaciju putem telefona u različitim govornim situacijama; razmjenjuju informacije, razgovaraju sa svrhom dobijanja informacija; učestvuju u igrama za razvijanje komunikacije, učestvuju u igrama uloga i dramatizuju tekstove.


	Obrazovno-vaspitni ishod 2

Na kraju učenja učenik će biti sposoban da nakon slušanja ili čitanja i analize neumjetničkih tekstova izdvoji ključne pojmove i sa njima povezane važne podatke, klasifikuje ih, uporedi i dopuni, zatim zapamti i koristi u novim situacijama (učenje putem čitanja).

	Ishodi učenja
Tokom učenja učenik će moći da: 
· s razumijevanjem čita i analizira kraće neumjetničke tekstove;  
· odredi osnovne odlike neumjetničkih naučno-popularnih tekstova, povezanih sa sadržajima drugih predmetnih područja (opis života vršnjaka; opis igre, zanata, sporta; opis okoline; opis života ljudi nekad i danas; opis događaja u prirodi;  opis razvoja čovjeka i životinje; opis biljaka;  opis predmeta, proizvoda, mašina);  
· odredi temu teksta i njegovu namjenu;  

· usmeno i pisano odgovori na nastavnikova pitanja o sadržaju teksta; 
· u tekstu nađe zahtijevani podatak; 
· iz teksta izdvoji ključne pojmove i s njima povezane važne podatke i unese ih pripremljenu pojmovnu mapu.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· naučno-popularni tekstovi, povezani s temama drugih predmetnih područja: opis života vršnjaka; opis igre, zanata, sporta; opis okoline; opis života ljudi nekad i danas; opis događaja u prirodi; opis razvoja čovjeka i životinje; opis biljaka; opis predmeta, proizvoda, mašina.
b) Aktivnosti učenja

Za dostizanje ovih ishoda korisne su aktivnosti u kojima učenici nakon slušanja odgovaraju na nastavnikova pitanja koja se odnose na sadržaj teksta i sami postavljaju pitanja iste vrste, saopštavaju svoje mišljenje o tekstu i mogu da ga utemelje. Pričaju o svojim iskustvima i razmišljanjima u odnosu na tekst i sami ga dopunjavaju.

Tiho i naglas čitaju kratke neumjetničke tekstove, pa nakon drugog čitanja: koristeći tekst, odgovaraju na nastavnikova pitanja o ključnim pojmovima u tekstu i o važnim podacima koji se na njih odnose; sami postavljaju pitanja koja se odnose na sadržinu teksta; saopštavaju svoje mišljenje o tekstu i pokušavaju da ga utemelje; pričaju o svojim iskustvima i razmišljanjima vezanim za tekst; uz nastavnikovu pomoć podatke iz teksta unose u pripremljenu pojmovnu mapu; u javnom obavještenju traže podatak (i u njegovom slikovnom dijelu).

U tekstu uočavaju i označavaju pasuse objašnjavajući zašto je tekst tako podijeljen; prepoznaju kompoziciju teksta i određuju njegove djelove: uvod, glavni dio i zaključak; pojašnjavaju ulogu pasusa u tekstu; u tekstu podvlače različite vrste rečenica po značenju, međusobno ih upoređuju uočavajući njihovu funkciju.
 

	Obrazovno-vaspitni ishod 3

Na kraju učenja učenik će biti sposoban da objasni namjenu i značaj zvaničnih i nezvaničnih tekstova i da ih samostalno stvara.

	Ishodi učenja
Tokom učenja učenik će moći da:
· odredi namjenu i značaj zvaničnih i nezvaničnih neumjetničkih tekstova: nezvanični i zvanični pozdrav, nezvanične i zvanične pozivnice, nezvanične i zvanične čestitke, nezvanično i zvanično pismo, meni, vremenska prognoza; 
· prepozna sljedeće pojmove i imenuje ih odgovarajućim izrazima: pošiljalac, primalac, adresa, oslovljavanje, datum, potpis; 
· pravilno popuni obrazac (upitnik o ličnim podacima, anketni list); 
· tumači javna obavještenja (piktogrami, cjenovnik, telefonski imenik, red vožnje, 
TV-program); 
· pripremi jednostavnu anketu, klasifikuje podatke i predstavi rezultate ankete.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· nezvanični i zvanični pozdrav; nezvanične i zvanične pozivnice; nezvanične i zvanične čestitke; nezvanično i zvanično pismo; 
· pošiljalac, primalac, adresa, oslovljavanje, datum, potpis; 
· obrazac (upitnik o ličnim podacima, anketni list)

· javna obavještenja (piktogrami, cjenovnik, telefonski imenik, red vožnje, TV-program)
· anketa. 
b) Aktivnosti učenja

Za dostizanje ovih ishoda korisne su aktivnosti tokom kojih učenici čitaju zvanične i nezvanične tekstove i nakon prvog čitanja govore ko piše i kome je namijenjena sadržina teksta. U tekstu traže elemente po kojima su to prepoznali i saopštavaju šta pošiljalac očekuje od onoga ko pošiljku prima, tj. zašto mu šalje tekst. U tekstu traže elemente po kojima su to prepoznali i nakon ponovnog čitanja: koristeći tekst, odgovaraju na nastavnikova pitanja o značajnim podacima; kazuju svoje mišljenje o tome kako će se onaj ko je primio nezvaničnu ili zvaničnu pozivnicu, nezvaničnu ili zvaničnu čestitku, nezvanično i zvanično pismo odazvati i svoje mišljenje obrazlažu; u tekstu podvuku naslov, potpis, datum i određuju njihovu funkciju; u odgovarajućim situacijama (npr. praznici, izleti, priredbe) sami stvaraju slične tekstove, vodeći računa da budu čitko, lijepo i pravilno napisani.
Popunjavaju obrasce u skladu sa zahtjevima; pripremaju anketu (anketni list) i dobijene podatke sumiraju; na osnovu dobijenih podataka izvode određene zaključke i predstavljaju ih.


	Obrazovno-vaspitni ishod 4

Na kraju učenja učenik će biti sposoban da samostalno stvara jezički i sadržajno korektan usmeni i pisani tekst po ugledu na prethodno čitane neumjetničke tekstove.

	Ishodi učenja
Tokom učenja učenik će moći da:
· u skladu sa odabranim naslovom prikupi građu potrebnu za govorni nastup; 
· izradi plan (misaoni obrazac) govornog nastupa/usmenog izlaganja;  

· izabere i rasporedi sakupljenu građu u skladu sa planom govornog nastupa; 
· sam govorno nastupa (s unaprijed pripremljenom temom), uz pisanu pripremu; 
· procjenjuje sopstveni govorni nastup i govorni nastup drugih učenika; 
· prikupi građu potrebnu za stvaranje pisanog teksta po ugledu na čitani; 
· izradi plan teksta;  
· izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak); 
· piše nekoliko verzija teksta, unapređujući njegov kvalitet; 
· vrednuje sopstvene i tuđe tekstove u skladu s uzrastom; 
· pisanu pripremu za govorni nastup i pisane tekstove odlaže u portfolio i tematski ih razvrstava.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· tema; 
· naslov; 
· plan teksta; 
· kompozicija teksta; 
· pasusi.
b) Aktivnosti učenja
Govorni nastup, usmeno stvaranje teksta – Učenici sami govorno nastupaju s unaprijed pripremljenim planom izlaganja (misaonim obrascem) u odnosu na izbrani naslov (opisuju rad zanatlije, vrednuju zanate i utemeljuju svoje mišljenje; kazuju šta bi oni voljeli da rade; opisuju rad ljudi koji se bave tim poslom i navode uslove za obavljanje njihove djelatnosti; opisuju pripremanje omiljenog jela i obrazlažu svoj izbor). Prilikom govornog nastupa najavljuju temu, govore uz pomoć pisane osnove govornog nastupa i nastavnika – razgovjetno, prirodno i tečno. Nakon govornog nastupa slušaoci saopštavaju svoje mišljenje o nastupu.

Stvaranje pisanih tekstova (pisanje) – Prije pisanja učenici biraju naslov teksta u odnosu na ponuđenu temu; prikupljaju građu u odnosu na naslov, strukturiraju je i raspoređuju stvarajući plan pisanja; plan pisanja proširuju u tekst; tekst raščlanjuju na uvod, razradu i zaključak. 

Pišu radni nacrt tj. prvu verziju teksta i konsultuju se sa nastavnikom i drugarima. Unapređuju je prihvatajući određene sugestije i uz korišćenje odgovarajućih priručnika (pravopisi, gramatike i dr.) popravljaju sadržajne, stilske, gramatičke i pravopisne greške stvarajući novu verziju; vode računa o formi zapisanog teksta, o čitkosti i tačnosti.
Kritički analiziraju sopstvene tekstove i upoređuju ih s tekstovima svojih drugova. 
Preporučuje se primjena procesnog pristupa u podučavanju stvaranja teksta.


	Obrazovno-vaspitni ishod 5

Na kraju učenja učenik će biti sposoban da u tekstovima prepoznaje gramatičke pojmove, imenuje ih odgovarajućim izrazima i pravilno ih koristi prilikom govora i pisanja. 

	Ishodi učenja
Tokom učenja učenik će moći da:
· razlikuje i pravilno upotrebljava vrste rečenica po sastavu: proste (proširene) i složene; 
· prepozna i imenuje glagolske odredbe za vrijeme, mjesto i način i pravilno ih upotrebljava; 
· razlikuje imenske odredbe – atribut i apoziciju i pravilno ih upotrebljava; 
· odredi glagolsku dopunu – objekat i pravilno ga upotrebljava; 
· prepozna i imenuje zbirne i gradivne imenice i pravilno ih upotrebljava; 
· prepozna i razlikuje prošlo, sadašnje i buduće vrijeme glagola i pravilno ih upotrebljava; 
· prepozna i imenuje lične zamjenice i pravilno ih upotrebljava; 
· prepozna i imenuje brojeve (osnovne, redne i zbirne) i pravilno ih upotrebljava; 
· prepozna i razlikuje rod i broj imenica, pridjeva i ličnih zamjenica i pravilno ih upotrebljava; 
· uoči komparaciju pridjeva, razlikuje stepen komparacije i pravilno je upotrebljava;  
· od pridjeva tvori glagole; 
· prepozna i objasni riječi istog oblika a različitog značenja.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· proste (proširene) i složene rečenice; 
· zbirne i gradivne imenice; 
· rod i broj imenica, pridjeva i ličnih zamjenica; 
· glagoli (prošlo, sadašnje i buduće vrijeme);  
· brojevi (osnovni, redni i zbirni); 
· lične zamjenice; 
· glagolske odredbe za vrijeme, mjesto i način; 
· imenske odredbe – atribut i apozicija; 
· glagolska dopuna – objekat; 
· komparacija pridjeva, stepen komparacije.
b) Aktivnosti učenja
Za dostizanje ovih ishoda korisne su sljedeće aktivnosti: u tekstu prepoznaju i obilježavaju proste (proširene) i složene rečenice; u tekstu pronalaze glagole i razvrstavaju ih u grupe; u tekstu pronalaze pridjeve i odrede im rod i broj; razvrstavaju ih u grupe; u tekstu pronađu brojeve i razvrstavaju ih u grupe; u tekstu podvlače lične zamjenice, odrede im lice, rod, broj; u rečenici prepoznaju glagolske odredbe za vrijeme, mjesto i način; imenske odredbe – atribut i apoziciju, glagolsku dopunu – objekat; u tekstu opažaju komparaciju pridjeva i određuju im stepen i funkciju u rečenici.


	Obrazovno-vaspitni ishod 6

Na kraju učenja učenik će biti sposoban da razgovjetno i prirodno govori i u usmenoj komunikaciji demonstrira pravilan izgovor, a u pisanoj komunikaciji primjenjuje osnovna pravopisna znanja.

	Ishodi učenja
Tokom učenja učenik će moći da:
· zapaža da akcenat ponekad prelazi na prijedlog i da neke riječi nijesu naglašene;  
· prepoznaje i objašnjava standardne i nestandardne oblike u jeziku; 
· pravilno piše prisvojne pridjeve izvedene od vlastitih imena sufiksima -ov/-ev, -in i -ski; 
· pravilno prenosi riječi na kraju reda; 
· prilikom pisanja primjenjuje pravopisno pravilo o pisanju velikog početnog slova u pisanju naziva država; 
· pravilno piše nazive književnih djela, novina i časopisa;  
· prilikom pisanja primjenjuje pravopisno pravilo o pisanju velikog početnog slova u pisanju zamjenice Vi i Vaš u obraćanju iz poštovanja;  
· prepozna i pravilno piše skraćenice; 
· pravilno piše glagolske oblike kojima se iskazuje budućnost; 
· pravilno piše zareze uz apoziciju i atribut; 
· pravilno piše komparativ i superlativ; 
· pravilno piše osnovne i redne brojeve do 100, slovima i brojevima, 11–19, 20, 30..., 100, 200..., 900 (sastavljeno);  
· pravino piše višečlane brojeve (na primjer trideset šest); 
· pravilno piše pridjeve od višecifrenih brojeva (na primjer dvadeset petogodišnji).


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· pisanje prisvojnih pridjeva od vlastitih imena izvedenih sufiksima -ov/-ev, -in i -ski; 
· prenošenje riječi na kraju reda; 

· veliko slovo: pisanje naziva država, književnoumjetničkih djela, novina i časopisa; zamjenice Vi i Vaš u obraćanju iz poštovanja; 

· glagolski oblici kojima se iskazuje budućnost; 

· zarezi uz apoziciju i atribut;

· pravilno pisanje komparativa i superlativa; 

· pravilno pisanje osnovnih i rednih brojeve do 100, slovima i brojevima, 11–19, 20, 30..., 100, 200..., 900 (sastavljeno); 

· pravino pisanje višečlanih brojeva (na primjer trideset šest); 

· pravilno pisanje pridjeva od višecifrenih brojeva (na primjer dvadeset petogodišnji);

· skraćenice.

b) Aktivnosti učenja

Za dostizanje ovih ishoda korisne su aktivnosti tokom kojih učenici tokom pisanja primjenjuju pravopisna pravila. Vježbaju pisanje po diktatu u skladu s metodičkim preporukama (80 do 85 riječi, 16 do 18 rečenica); pišu različite vrste diktata: autodiktat, kontrolni diktat, izborni diktat, diktat s preoblikovanjem, slobodni diktat; održavaju čitkost i ljepotu ličnog pisanja, vježbaju pisanje i oblikovanje teksta na kompjuteru. U tekstu podvlače skraćenice i pišu im pun naziv.


	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije i da se snalazi  u jezičkoj okolini.

	Ishodi učenja
Tokom učenja učenik će moći da:
· upoređuje riječi stranih jezika koje su imali prilike da čuju ili nauče; 
· objasni značaj učenja stranih jezika; 
· u usmenom i pisanom izražavanju koristi nove izraze; 
· tokom javnog nastupa koristi standardni jezik.

	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· standardni i nestandardni jezik.
b) Aktivnosti učenja
Za dostizanje ovih ishoda korisne su aktivnosti u kojima učenici razgovaraju o tome kako govore u krugu prijatelja i porodice, a kako kada javno nastupaju  ili razgovaraju sa nepoznatim ljudima ili sa strancima; razmišljaju o tome zašto s različitim osobama razgovaraju na različit način; razgovaraju o okolnostima u kojima se upotrebljava standardni jezik, odnosno u kojima se koriste i nestandardni oblici u jeziku; navode imena jezika koje govore ljudi u njihovoj okolini; učenici koji govore nekim drugim jezikom predstavljaju taj jezik svojim drugarima i objašnjavaju s kime i kad ga upotrebljavaju, kako su ga naučili i sl.; učestvuju u igri uloga.




II nastavna oblast: Nastava književnosti 
	Obrazovno-vaspitni ishod 1

Na kraju učenja učenik će biti sposoban da s razumijevanjem čita ili sluša književnoumjetnički tekst, vrednuje ga i pravi razliku između književnoumjetničkog i neumjetničkog teksta.

	Ishodi učenja
Tokom učenja učenik će moći da:

· uz podsticaj nastavnika i samostalno izrazi zapažanja, misli i osjećanja nakon čitanja ili slušanja književnoumjetničkog teksta i poveže temu i motive teksta s vlastitim iskustvom; 
· navede sličnosti i razlike između književnoumjetničkog teksta i sopstvenog iskustva; 
· izdvaja djelove teksta koji su mu se najviše dopali; 
· samostalno postavlja pitanja nakon čitanja teksta i sluša i komentariše odgovore drugih učenika na postavljeno pitanje; 
· izdvaja djelove teksta s istaknutim pozitivnim vrijednostima i komentariše ih; 
· upoređuje svoja zapažanja, misli i osjećanja sa zapažanjima ostalih učenika; 
· demonstrira strategije slušanja ili čitanja teksta;
· objasni razliku između književnoumjetničkog i neumjetničkog teksta iste ili slične tematike.


	Didaktičke preporuke za realizaciju obrazovno-vaspitnog ishoda

Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s umjetničkim tekstom. 

U petom razredu učenik postepeno čita samostalno i iz ličnih pobuda. Samostalno čitanje literature aktivnost je s kojom se počinje kad je čitalačka sposobnost djeteta već automatizovana, a, iako se to ne dešava kod svih učenika u isto vrijeme, učenik u petom razredu sposoban je  da tečno čita naglas i tiho (u sebi) kraće pjesničke i prozne tekstove. 
Prema istraživanjima, uzrast od 10 i 11 godina posljednji je u kojem dijete zadržava trajniji afinitet prema čitanju književnoumjetničkih djela, to jest trajno postaje čitač ili nečitač i zbog toga je na ovom uzrastu posebno važna dobro osmišljena nastava književnosti.

a) Sadržaji/pojmovi: 
· književnoumjetnički tekst; 
· odlomak.
b) Aktivnosti učenja
Za dostizanje ovih ishoda korisne su aktivnosti u kojima  učenici izdvajaju vrijednosti koje su uočili u književnom tekstu; uvježbavaju lokalizovanje teksta – obilježavaju i čitaju dio koji im se dopao; međusobno postavljaju pitanja u vezi s tekstom i u grupama ili samostalno odgovaraju na pitanja nastavnika; razgovaraju između sebe uz podsticaj nastavnika o vrijednostima u književnom tekstu; navode argumente kojima potkrepljuju vlastito mišljenje o vrijednosti književnoga teksta.



	Obrazovno-vaspitni ishod 2

Na kraju učenja učenik će biti sposoban da uočava temu djela, književne likove, analizira postupke likova i identifikuje se sa njima.

	Ishodi učenja

Tokom učenja učenik će moći da:
· odredi temu djela (o čemu djelo govori); 
· uočava i imenuje glavne i sporedne likove u djelu i upoređuje ih; 
· određuje osnovna obilježja lika prema izgledu, ponašanju i govoru; 
· objašnjava postupke likova i događaje u pročitanom književnom djelu; 
· prepoznaje karakterne osobine likova; kod pojedinih književnih likova prepoznaje više karakternih osobina; 
· prepoznaje i komentariše pozitivne osobine likova iz teksta; 
· uoči takvu karakternu osobinu lika koja je u suprotnosti s njegovom opštom karakternom oznakom (npr. negativnu osobinu kod inače pozitivne osobe); 
· zapaža i razumije zašto je neko nešto uradio (motivacija književnih likova); 
· zapaža i razumije ponašanje lika koje nije u skladu s ponašanjem koje bi on izabrao u sličnoj situaciji.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· tema; 
· likovi u djelu – glavni i sporedni.
b) Aktivnosti učenja
Za postizanje ishoda korisne su aktivnosti u kojima učenici stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte; opisuju likove, uočavaju njihove postupke u djelu i prave razliku između glavnih i sporednih likova uz pomoć Venovog dijagrama; izdvajaju osobine likova i ispisuju ih i praveći razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; kazuju zašto je neko nešto učinio (motivi za postupanje književnih likova); govorno nastupaju na temu Što bi bilo kad bih ja... u vezi s temom teksta; pripovijedaju priču u kojoj glavni lik postupa u suprotnosti s njihovim očekivanjima (tako se trude da razumiju i postupke koji nijesu u skladu s onim kako bi oni postupili).


	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente fabule.

	Ishodi učenja

Tokom učenja učenik će moći da:

· pronalazi informacije iz teksta, odgovara na pitanja šta, ko, kada, gdje...; 
· određuje mjesto događanja radnje, i u priči u kojoj ima više mjesta događanja radnje;  pronalazi opis prostora u tekstu; 
· određuje vrijeme događanja radnje;  

· prepoznaje redosljed događaja – ukazuje na hronološki slijed događaja – prepoznaje početak središnji dio priče i njen završetak; 
· prikazuje tok događaja i likove u priči govorom, pismom, crtežom, stripom i pokretom; 
· povezuje likove s mjestom i vremenom radnje; 
· pripovijeda sadržaj priče iz perspektive drugog vremena ili mjesta; 
· preoblikuje fabularni tok pročitanog književnoumjetničkog teksta.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· događaji; 
· hronološki slijed događaja; 
· mjesto događanja radnje; 
· vrijeme događanja radnje.
b) Aktivnosti učenja
Za postizanje ishoda korisne su aktivnosti učenika kojima iz teksta izdvajaju glavni događaj/najvažnije događaje, ističu mjesto i vrijeme događanja radnje različitim izražajnim sredstvima; izrađuju „prâvu događaja“ i uz njenu pomoć predstavljaju redosljed događaja; dopunjavaju „mjesta neodređenosti“, maštovito-osjećajnu predstavu mjesta događanja radnje oblikuju tako što uzimaju u obzir piščev opis, dopunjavajući ga predstavama iz sopstvenoga iskustva i drugih literarnih djela...



	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitalačkog iskustva i književnoteorijskog znanja.

	Ishodi učenja
Tokom učenja učenik će moći da:

U poeziji:

· određuje temu pjesme, a novu pjesmu upoređuje s već poznatom;  

· uočava i doživljava zvučnost pjesme; 
· uočava ritam pjesme i povezuje ga idejom pjesme;  

· prepoznaje promjenu ritma u odnosu na promjenu raspoloženja u pjesmi;  

· prepoznaje i tumači humor u šaljivoj pjesmi; 
· prepoznaje i doživljava upotrebu neobičnih fraza i riječi; 
· uz pomoć nastavnika prepoznaje jednostavnu simboliku u pjesmi; 
· iskazuje stav prema ideji pjesme; 
· prepoznaje upotrebu neobičnih fraza i riječi i povezuje ih s idejom pjesme.
U prozi:

· iskazuje zapažanja i stavove o doživljaju narodne bajke, klasične i savremene autorske bajke; 
· otkriva elemente humora u šaljivoj priči i iskazuje zapažanja i stavove o doživljaju te vrste književnoumjetničkog teksta; 
· argumentovano iskazuje zapažanja i stavove o doživljaju sadržine i forme kraćih umjetničkih tekstova – poslovica i zagonetki.
U drami:

· prepoznaje elemente dramskog teksta (lik i njegov govor, opis prostora u kojem se odvija radnja); 
· komentariše emocije i izgled dramskog lika; 
· razumije da je dramsko djelo namijenjeno izvođenju na sceni i razumije važnost izgleda scene za razumijevanje djela; 
· uočava razliku između prizora i čina; 
· svojim riječima objašnjava termine: režiser, scena, kostimi; 
· razumije tok događaja u predstavi i njenu ideju povezuje sa sopstvenim iskustvima.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· šaljiva pjesma;  

· šaljiva priča; 
· savremena bajka;  

· fantastična priča; 
· poslovica; 
· zagonetka;  

· opis prostora u drami; 
· govornik i govor.
b) Aktivnosti učenja
Za postizanje navedenih ishoda korisne su aktivnosti za razvijanje čitalačke motivacije; učenici slušaju izražajno čitanje pjesme, proznih tekstova (nastavnik, stariji učenik, zvučna čitanka); učestvuju u igrama zvučnog oponašanja ritma pjesme; slušaju nastavnikovo pripovijedanje proznih oblika; prave popise razlika između narodne i autorske bajke i realističkih pripovjedaka; čitaju iznoseći predviđanja u odnosu na dalji tekst; samostalno čitaju naglas i u sebi; unaprijed se pripremaju za čitanje naglas, tj. za glasovno oblikovanje literarne stvarnosti.



	Obrazovno-vaspitni ishod 5

Na kraju učenja učenik će biti sposoban da doživljava i vrednuje pozorišne i lutkarske predstave, radijske igre i film.

	Ishodi učenja
Tokom učenja učenik će moći da:

· identifikuje glavne i sporedne likove u pozorišnoj predstavi i upoređuje njihove osobine; 
· identifikuje glavne i sporedne likove u radijskoj igri i upoređuje njihove osobine; 
· poznaje činioce pozorišne i lutkarske predstave (pozorište, glumci, bina, gledaoci, događaj, početak i kraj predstave; lutke, vrste lutaka); 
· nakon posmatranja predstave objašnjava šta je čin, prizor i scena;

· uočava razliku između prizora i čina; 

· svojim riječima objašnjava termine: režiser, scena, kostimi; 

· razumije tok događaja u predstavi i njenu ideju povezuje sa sopstvenim iskustvima.


	Didaktičke preporuke za realizaciju obrazovno-vaspitnog ishoda
Preporučuje se da učenici gledaju najmanje jednu pozorišnu i lutkarsku predstavu u toku školske godine (može i na video-snimku), odslušaju jednu radio-igru i odgledaju bar jedan film i taj doživljaj upoređuju s čitanjem.

a) Sadržaji/pojmovi:

· oznake dramskog lika; 
· čin, prizor; 
· režiser, scena, kostimi.
b) Aktivnosti učenja
Za postizanje navedenih ishoda korisne su aktivnosti u kojima učenici učestvuju u igrama i aktivnostima za razvijanje senzibiliteta u recepciji pozorišne predstave, radijske igre i filma; učestvuju u organizovanju i realizaciji odjeljenjskog pozorišta – igraju uloge iz teksta koji je raščlanjen na više prizora; traže odgovarajući glas za lik koji glume; dramsku scenu opremaju potrebnim rekvizitima, muzičkom pratnjom, kostimima; dramatizuju tekstove; pripremaju i izvode pozorišnu predstavu; pozorišni doživljaj upoređuju s čitanjem teksta; razgovaraju o glavnim likovima pozorišne ili lutkarske predstave i njihovim osobinama, analiziraju njihove emocije; slušaju radijsku igru; oblikuju maštovito-osjećajnu predstavu likova na osnovu načina govora i ostalih elemenata radijskog teksta; gledaju film; uočavaju radnju, likove i mogućnosti filmske tehnike (prednosti i nedostaci).



	Obrazovno-vaspitni ishod 6

Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature.

	Ishodi učenja
Tokom učenja učenik će moći da:

· izražajno recituje napamet naučenu šaljivu pjesmu; 
· izražajno kazuje poslovice i zagonetke; 
· svojim riječima prepričava fabulu savremene bajke, fantastične i šaljive priče; 
· preoblikuje kraći prozni tekst u dramski tekst.

	Didaktičke preporuke za realizaciju obrazovno-vaspitnog ishoda
a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za postizanje navedenih ishoda korisne su aktivnosti u kojima učenici objašnjavaju razloge sopstvenog izbora pjesme za kazivanje napamet; organizuju nadmetanje u kazivanju šaljivih pjesama ili poslovica ili zagonetki; objašnjavaju razloge sopstvenog izbora šaljive ili fantastične priče ili bajke čiju fabulu prepričavaju; samostalno čitaju tekst, raščlanjuju ga na više prizora i po ulogama; traže odgovarajuću boju glasa za pojedine likove; tekst izvode pred odjeljenjem; mijenjaju uloge i posmatraju tekstualnu stvarnost iz perspektive književnog lika s kojim se prvobitno nijesu identifikovali; pripremaju, po grupama, scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku).



	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke.

	Ishodi učenja
Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i stvaralačko mišljenje i primjenjuju osnovna znanja o njihovom oblikovanju; 
· u skladu sa odabranim naslovom prikupi građu potrebnu za govorni nastup; 
· izradi plan govornog nastupa/usmenog izlaganja;  

· izabere i rasporedi sakupljenu građu u skladu sa planom govornog nastupa; 
· sam  govorno nastupa (s unaprijed pripremljenom temom), uz pisanu pripremu

· procjenjuje sopstveni govorni nastup i govorni nastup drugih učenika; 
· imenuje djelove kompozicione strukture teksta odgovarajućim izrazima: uvod, razrada, pasus, zaključak; 
· na odabrani naslov samostalno stvara pisani tekst; 
· prikupi građu potrebnu za stvaranje teksta po ugledu na čitani; 
· izradi plan teksta (rasporedi sakupljenu građu u skladu sa planom teksta i njegovom kompozicijom);  
· piše nekoliko verzija teksta, unapređujući njegov kvalitet; 
· vrednuje sopstveni tekst i tekstove drugih učenika; 
· pisanu pripremu za govorni nastup i pisane tekstove odlaže u portfolio i tematski ih razvrstava.



	Didaktičke preporuke za realizaciju obrazovno-vaspitnog ishoda

Ovim je ishodom učeniku ponuđen stvaralački način izražavanja i mogućnost dokazivanja u kreativnom poslu koji je bitno drukčiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. Navedeni obrazovno-vaspitni ishod u vezi je s fazom produbljivanja doživljaja književnoumjetničkog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 
U petom razredu radi se po jedan pismeni zadatak u oba polugodišta. 

a) Sadržaji/pojmovi:

· uvod; 
· razrada; 
· pasus;  

· zaključak.
b) Aktivnosti učenja 

Za postizanje navedenih ishoda korisne su aktivnosti u kojima učenici pišu zvučno efektne kombinacije riječi (onomatopeja, aliteracija i sl.) i izdvajaju zanimljive zvučne nizove; pišu stihove koji se rimuju; formiraju tematski rječnik; zapisuju asocijacije uz određenu riječ; nižu sinonime i svjesni su različite emocionalne obojenosti riječi; po uzorku i samostalno tvore nove riječi; nasumice povezuju i stvaraju neobične veze riječi; nižu atribute uz tematsko jezgro; tekst upoređuju s već poznatim tekstovima na istu temu, stvaralački prihvataju sadržaj teksta; stvaraju svoje tekstove na osnovu glavnih tema za ovaj razred.

Govorni nastup, usmeno stvaranje teksta – Učenici govorno nastupaju s unaprijed pripremljenim planom izlaganja (misaonim obrascem) u odnosu na temu i izabrani naslov. Prije govornog nastupa sakupljaju građu koja odgovara naslovu, biraju je i strukturiraju u skladu sa urađenim planom izlaganja, odbacujući onu koja se direktno ne odnosi na naslov. Pripremljenu osnovu govornog nastupa mogu unapređivati nakon konsultacija sa vršnjacima i nastavnikom. Prilikom govornog nastupa najave temu i naslov i govore uz pomoć pisane osnove govornog nastupa i nastavnika. Trude se da govore jasno, razložno i pravilno poštujući ortoepsku normu i sve vrijednosti govora. Javni nastup procjenjuju sami i slušaju mišljenje svojih drugova i nastavnika.
Stvaranje pisanih tekstova (pisanje) – Prije pisanja učenici biraju naslov teksta u odnosu na ponuđenu temu; prikupljaju građu u odnosu na naslov, strukturiraju je i raspoređuju stvarajući plan pisanja; plan pisanja proširuju u tekst; tekst raščlanjuju na uvod, razradu i zaključak. 

Pišu radni nacrt/prvu verziju teksta i konsultuju se sa nastavnikom i drugarima. Unapređuju je prihvatajući određene sugestije i uz korišćenje odgovarajućih priručnika (pravopisi, gramatike i dr.) popravljaju sadržajne, stilske, gramatičke i pravopisne greške stvarajući novu verziju; vode računa o formi zapisanog teksta, o čitkosti i tačnosti. Kritički analiziraju sopstvene tekstove i upoređuju ih s tekstovima svojih drugova. 

Preporučuje se primjena procesnog pristupa u podučavanju stvaranja teksta.




	Predloženi tekstovi
	Prijedlog djela za čitanje kod kuće

	Vitomir Nikolić: Pismo mojoj učiteljici 

Dragan Radulović: Neću da porastem 

Jevrem Brković: Bašta starca Radosava

Ivan Ceković: Moja kuća 

Tin Ujevuć: Ptići 

Sait Orahovac: Jesenji pastel 

Narodna lirska pjesma: Kujundžija i hitroprelja

Mihailo Gazivoda: Džemper 

Mihailo Ražnatović: U sunčanim brdima 

Milenko Ratković: Pisak lokomotive

Branko Ćopić: Cvrčak traži sunce
Desanka Maksimović: Ako je verovati mojoj baki 

Dušan Radović: Zelena moda
Šukrija Pandžo: S druge strane rijeke 
Sergej Jesenjin: Bobilj i Druškan
Braća Grim: Trnova Ružica
Feliks Salten: Bambi upoznaje svijet 
Ton Telehen: Pa zar niko nije kriv?
Roald Dal: Čarli i fabrika čokolade


Narodna bajka: Biberče

Narodna basna: Međed, svinja i lisica

Narodna priča: Gazda i nadničar
Vladimir Andrić: Ah, ti dečaci

Ljubiša Đokić: Biberče (dramatizovana bajka)
	Čedo Vuković: Svemoćno oko 

Milenko Ratković: Igralište u parku

Ivana Brlić-Mažuranić: Priče iz davnine 

Luis Kerol: Alisa u zemlji čuda 

P. L. Travers: Meri Popins 




Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa. 

VI RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da nakon slušanja i analize kraćih razgovora navede karakteristike razgovora i sam učestvuje u njemu primjenjujući pravila kulturnog ophođenja.  

	Ishodi učenja
Tokom učenja učenik će moći da:

· nakon slušanja snimljenih razgovora odredi temu razgovora i sagovornike;

· iz razgovora izdvoji značajne podatke;

· primjenjuje pravila zvaničanog i nezvaničnog razgovora  učestvujući u njemu;

· tokom razgovora koristi sredstva neverbalne komunikacije – mimiku i gestove;

· ocijeni kulturu sagovornika;

· primjenjuje govorne vrijednosti i ortoepsku normu, tačno intonira rečenice;

· objašnjava svoje mišljenje i uvažava tuđa;

· koristi različite oblike obraćanja: zahtjevi, izvinjenja, zahvalnice i pozivi i na njih odgovara u skladu sa svrhom i kontekstom;

· primjenjuje pravila kulturnog ophođenja tokom razgovora.

	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· zvaničan i nezvaničan razgovor.
b) Aktivnosti učenja

Za dostizanje ovih ishoda korisne su sljedeće aktivnosti: slušaju snimljene razgovore i nakon prvog slušanja saopštavaju ko su sagovornici i o čemu su razgovarali. Nakon drugog slušanja ocjenjuju kulturu sagovornika i prikladnost njihove verbalne i neverbalne komunikacije i svoje stavove argumentuju. Sami pripremaju sličan razgovor i vježbaju komunikaciju putem telefona u različitim govornim situacijama, učestvuju u igrama za razvijanje komunikacije, učestvuju u igrama uloga i dramatizuju tekstove.


	Obrazovno-vaspitni ishod 2

Na kraju učenja učenik će biti sposoban da nakon slušanja i čitanja i analize neumjetničkih tekstova izdvoji ključne pojmove i sa njima povezane važne podatke, klasifikuje ih, uporedi i dopuni, zatim zapamti i koristi u novim situacijama (učenje putem čitanja).

	Ishodi učenja
Tokom učenja učenik će moći da:
· s razumijevanjem čita i analizira stručne i publicističke tekstove;  
· odredi osnovne odlike neumjetničkih naučno-popularnih i publicističkih tekstova, povezanih sa sadržajima drugih predmetnih područja (opis života vršnjaka; opis igre, zanata, sporta; opis okoline; opis života ljudi nekad i danas; opis događaja u prirodi;  opis razvoja čovjeka i životinje; opis biljaka;  opis predmeta, proizvoda, mašina); 
· odredi  temu teksta i njegovu namjenu; 
· usmeno i pisano odgovori na nastavnikova pitanja o sadržaju teksta; 
· iz teksta izdvaja zahtijevani podatak; 
· iz teksta izdvoji ključne pojmove i s njima povezane važne podatke i unese ih pripremljenu pojmovnu mapu.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· naučno-popularni tekstovi, povezani s temama drugih predmetnih područja: opis života vršnjaka; opis igre, zanata, sporta; opis okoline; opis života ljudi nekad i danas; opis događaja u prirodi; opis razvoja čovjeka i životinje; opis biljaka; opis predmeta, proizvoda, mašina, pojmovna mapa. 

b) Aktivnosti učenja
Za dostizanje ovih ishoda korisne su sljedeće aktivnosti: nakon slušanja učenici odgovaraju na nastavnikova pitanja koja se odnose na sadržaj teksta i sami postavljaju pitanja iste vrste, saopštavaju svoje mišljenje o tekstu i mogu da ga utemelje. Pričaju o svojim iskustvima i razmišljanjima u odnosu na tekst i sami ga dopunjavaju.

Tiho i naglas čitaju kratke neumjetničke tekstove, pa nakon drugog čitanja: koristeći tekst, odgovaraju na nastavnikova pitanja o ključnim pojmovima u tekstu i o važnim podacima koji se na njih odnose; sami postavljaju pitanja koja se odnose na sadržinu teksta; saopštavaju svoje mišljenje o tekstu i pokušavaju da ga utemelje; pričaju o svojim iskustvima i razmišljanjima vezanim za tekst; uz nastavnikovu pomoć podatke iz teksta unose u pripremljenu pojmovnu mapu.
U tekstu uočavaju i označavaju pasuse objašnjavajući zašto je tekst tako podijeljen; prepoznaju kompoziciju teksta i određuju njegove djelove: uvod, glavni dio i zaključak; pojašnjavaju ulogu pasusa u tekstu; u tekstu podvlače različite vrste rečenica po značenju, međusobno ih upoređuju uočavajući njihovu funkciju.


	Obrazovno-vaspitni ishod 3

Na kraju učenja učenik će biti sposoban da objasni namjenu i značaj zvaničnih i nezvaničnih tekstova i medijskih tekstova.

	Ishodi učenja
Tokom učenja učenik će moći da:
· prepoznaje i razlikuje zvanične i nezvanične tekstove; 
· prepoznaje medijske tekstove; 
· odredi namjenu i značaj zvaničnih i nezvaničnih tekstova: nezvanično i zvanično obavještenje; 
· odredi namjenu i značaj medijskih tekstova; 
· pravilno popuni složeniji obrazac (upitnik o ličnim podacima); 
· prepozna tekst o aktuelnim i zanimljivim događajima – vijest;   
· razlikuje štampane, radijske i TV-reklame, mali oglas;  
· prepozna, imenuje i koristi sljedeće pojmove: pošiljalac, primalac, adresa, oslovljavanje, datum, potpis.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· štampane, radijske i TV-reklame; 
· nezvanično i zvanično obavještenje; 
· javna i privatna obavještenja;  
· vijest.
b) Aktivnosti učenja

Za dostizanje ovih ishoda korisne su sljedeće aktivnosti: učenici čitaju zvanične i nezvanične tekstove i nakon prvog čitanja govore ko piše i kome je namijenjena sadržina teksta. U tekstu traže elemente po kojima su to prepoznali i saopštavaju šta pošiljalac očekuje od onoga ko pošiljku prima. U tekstu traže elemente po kojima su to prepoznali i nakon ponovnog čitanja: koristeći tekst, odgovaraju na nastavnikova pitanja o značajnim podacima; kažu svoje mišljenje o tome kakav uticaj ima na primaoca novost o aktuelnim i zanimljivim događajima, štampana, radijska ili TV-reklama i kako će se onaj ko ih je primio odazvati; svoje mišljenje obrazlažu.

Čitaju nezvanična, zvanična i javna obavještenja uočavajući njihovu namjenu i namjeru autora teksta;  uočavaju ključne podatke koje obavještenje sadrži, tumače kome su upućeni i kako će ih slušalac ili čitalac prihvatiti. 


	Obrazovno-vaspitni ishod 4

Na kraju učenja učenik će biti sposoban da samostalno stvara jezički i sadržajno korektan usmeni i pisani tekst po ugledu na prethodno slušane i čitane neumjetničke tekstove

	Ishodi učenja
Tokom učenja učenik će moći da:
· izradi plan usmenog izlaganja (misaoni obrazac); 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupa (s unaprijed pripremljenom temom), uz pisanu pripremu; 
· vrednuje sopstveni govorni nastup i govorni nastup drugih učenika u skladu s uzrastom; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta;  
· izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak); 
· piše nekoliko verzija teksta, unapređujući njegov kvalitet; 
· vrednuje sopstvene i tuđe tekstove u skladu s uzrastom; 
· sam piše tekstove po ugledu na zvanične i nezvanične, pri čemu primjenjuje osnovna znanja o njihovom oblikovanju; 
· pisane pripreme govornog nastupa i svoje pisane tekstove odlaže u portfolio i tematski ih razvrstava.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· tema; 
· naslov; 
· misaoni obrazac/plan teksta; 
· kompozicija teksta; 
· pasusi.
b) Aktivnosti učenja
Govorni nastup, usmeno stvaranje teksta – Sami govorno nastupaju s unaprijed pripremljenim planom izlaganja (misoanim obrascem) u odnosu na izbrani naslov (opisuju rad zanatlije, govore o značaju  zanata i utemeljuju svoje mišljenje; kazuju šta bi oni voljeli da rade; opisuju rad ljudi koji se bave tim poslom i navode uslove za obavljanje njihove djelatnosti; opisuju pripremanje omiljenog jela i obrazlažu svoj izbor). Prilikom govornog nastupa najave temu, govore uz pomoć pisane osnove govornog nastupa i nastavnika – razgovjetno, prirodno i tečno. Nakon govornog nastupa slušaoci saopštavaju svoje mišljenje o nastupu.

Stvaranje pisanog teksta (pisanje) – Prije pisanja biraju naslov teksta; prikupljaju građu u odnosu na naslov, strukturiraju  je i raspoređuju stvarajući plan pisanja; plan pisanja proširuju u tekst; tekst raščlanjuju na uvod, razradu i zaključak. 

Prvu verziju teksta unapređuju uz pomoć nastavnika i drugova. Uz korišćenje odgovarajućih priručnika (pravopisi, gramatike i dr.) popravljaju sadržajne, stilske, gramatičke i pravopisne greške i stvaraju novu verziju teksta vodeći računa o formi zapisanog teksta, o čitkosti i tačnosti. Kritički analiziraju sopstvene tekstove i upoređuju ih s tekstovima svojih drugova.

Preporučuje se procesni pristup u podučavanju stvaranja teksta.



	Obrazovno-vaspitni ishod 5

Na kraju učenja učenik će biti sposoban  da u tekstovima prepoznaje i razumije gramatičke pojmove, imenuje ih odgovarajućim izrazima i pravilno koristi prilikom govora i pisanja.

	Ishodi učenja
Tokom učenja učenik će moći da:
· prepozna i imenuje imenski predikat (primjeri s imenicom, pridjevom i brojem u službi predikata) i njegovu funkciju u rečenici; 
· prepozna i razlikuje pojam promjenljive i nepromjenljive riječi; 
· razlikuje i objasni padeže i njihova osnovna značenja i službu i pravilno ih upotrebljava u govoru i u pisanju; 
· prepozna, imenuje i koristi proste, izvedene i složene riječi (korijen, porodica riječi);  
· prepozna i imenuje antonime, sinonime, homonime, augmentative i deminutive i koristi ih u govoru i pisanju. 


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· imenski predikat (primjeri s imenicom, pridjevom i brojem u službi predikata); 
· promjenljive i nepromjenljive riječi (pojam);  
· padeži i njihova osnovna značenja: nezavisni padeži – nominativ (padež subjekta, apozicije i imenskog dijela predikata); vokativ (padež skretanja pažnje, obraćanja i dozivanja); zavisni padeži – genitiv (padež koji označava pripadanje, poticanje ili dio čega), dativ (padež namjene i cilja), akuzativ (padež objekta; značenje mjesta), instrumental (padež društva, zajednice i sredstva), lokativ (padež mjesta)
· promjena imenica po padežima; 
· proste, izvedene i složene riječi (korijen, porodica riječi); 
· antonimi, sinonimi, homonimi; 
· augmentativi i deminutivi.
b)  Aktivnosti učenja

Za dostizanje ovih ishoda korisne su sljedeće aktivnosti: učenici u tekstu uočavaju promjenljive i nepromjenljive riječi, proste i izvedene; u tekstu uočavaju i prepoznaju prostu, proširenu i složenu rečenicu; objašnjavaju važnost određene riječi u tekstu; u tekstu uočavaju različite oblike imenica i određuju im padež; prosuđuju razumljivost i jezičku pravilnost teksta, ispravljaju nerazumljivost i nepravilnost i, uz pomoć nastavnika i jezičkih priručnika, utemeljuju ispravke.

Učenici bogate rječnik: uz dati korijen navode riječi iste porodice; u grupi riječi podvlače riječi iste porodice i određuju njihov korijen; proširuju odjeljenjski rječnik, klasifikuju riječi prema porodici.

Vježbanjem ispravljaju kritična mjesta u govoru (posebno upotrebu akuzativa i lokativa s prijedlozima na i u, te instrumentala s prijedlogom s/sa); vježbaju jasan i prirodan govor poštujući jezičku normu (pravilan akcenat i dr.); vježbaju jasno, prirodno i izražajno čitanje.


	Obrazovno-vaspitni ishod 6

Na kraju učenja učenik će biti sposoban da razgovjetno i prirodno govori i u usmenoj komunikaciji demonstrira pravilan izgovor, a u pisanoj komunikaciji primjenjuje osnovna  pravopisna  znanja.

	Ishodi učenja
Tokom učenja učenik će moći da:
· zapaža akcenat rečenice i akcenatske cjeline u rečenici; 
· zapaža da su neki slogovi dugi, a neki kratki;  
· razumije  i pravilno obilježava neupravni i upravni govor (sve tri varijante); 
· koristi pravopisno pravilo o pisanju velikog početnog slova u pisanju naziva istorijskih događaja;  
· pravilno piše i koristi zagrade; 
· pravilno piše i koristi zareze uz vokativ; 
· pravilno piše skraćenice.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· akcenat rečenice, akcenatska cjelina, naglašeni slog, kvantitet;  

· pravilno obilježavanje neupravnog govora; 
· pravilno obilježavanje upravnog govora (sve tri varijante); 
· veliko početno slovo u pisanju naziva istorijskih događaja; 
· pravilno pisanje zagrada; 
· pravilno pisanje zareza uz vokativ; 
· pravilno pisanje skraćenica (npr., itd., str., br., i sl., i dr.); 
b) Aktivnosti učenja
Za dostizanje ovih ishoda korisne su sljedeće aktivnosti: učenici u tekstovima uočavaju pravopisna pravila koja znaju i koriste ih prilikom stvaranja sopstvenih tekstova; vježbaju primjenu pravopisnih pravila pišući različite vrste diktata; u tekstu podvlače skraćenice i pišu njihov pun naziv; izrađuju spisak čestih skraćenica, njeguju čitkost i ljepotu ličnog pisanja i vježbaju pisanje i oblikovanje teksta na kompjuteru.

U snimljenim tekstovima uočavaju akcenat rečenice i uočavaju akcenatske cjeline; prepoznaju naglašeni slog u riječi i razlikuju njegovu dužinu.


	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije i da se snalazi  u jezičkoj okolini.

	Ishodi učenja
Tokom učenja učenik će moći da:
· razlikuje narodni i standardni jezik; 
· imenuje koji je jezik službeni jezik, a koji su jezici u službenoj upotrebi u Crnoj Gori; 
· objasni značaj učenja stranih jezika;  
· prepozna i objasni povezanost jezika na primjerima određenih riječi.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· službeni jezik; 
· jezik u službenoj upotrebi.
b) Aktivnosti učenja
Za dostizanje ovih ishoda korisne su sljedeće aktivnosti: učenici nabrajaju jezike koji se u Crnoj Gori govore; govore koji je jezik u Crnoj Gori službeni i objašnjavaju što to znači; govore gdje je u Crnoj Gori pored crnogorskog propisan drugi jezik u službenoj upotrebi (i koji), navode primjere dvojezičnih natpisa; navode imena jezika u službenoj upotrebi u Crnoj Gori, kao i jezika koji se govore u okruženju (u zemljama s kojima se Crna Gora graniči).




II nastavna oblast: Nastava književnosti 
	Obrazovno-vaspitni ishod 1

Na kraju učenja učenik će biti sposoban da s razumijevanjem čita i sluša književnoumjetnički tekst, vrednuje ga i pravi razliku između umjetničkog i neumjetničkog teksta.

	Ishodi učenja
Tokom učenja učenik će moći da:

· izražava zapažanja, misli i osjećanja nakon čitanja ili slušanja književnoumjetničkog teksta i povezuje sadržaj teksta s vlastitim iskustvom; 
· glasno, bez pripreme čita, razumije i vrednuje umjetničke tekstove; 
· upoređuje umjetnički i neumjetnički tekst slične teme;  

· upoređuje svoja zapažanja, argumente i osjećanja sa zapažanjima ostalih učenika; 
· demonstrira strategije čitanja i slušanja teksta.



	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s umjetničkim tekstom. 

Neki od pojmova i sadržaja navedenih u prethodnim razredima ne ponavljaju se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

a) Sadržaji/pojmovi: 
· književnoumjetnički tekst.
b) Aktivnosti učenja
Za dostizanje ovih ishoda korisne su sve one aktivnosti u kojima  učenici uočavaju i izdvajaju vrijednosti i kvalitete koje su uočili u književnom tekstu; učestvuju u aktivnostima za podsticanje čitalačke motivacije; samostalno čitaju; čitaju naglas; čitaju u nastavcima, čitaju iznoseći predviđanja u odnosu na dalji tekst; samostalno čitaju; učestvuju u aktivnostima za razvoj sposobnosti sistematizovanja i klasifikovanja činjenica i podataka, te razdvajanja bitnog od nebitnog; iskazuju što im je u tekstu lijepo; odlomkom iz teksta potkrepljuju sopstvena zapažanja; razgovaraju između sebe o idejama iz književnoumjetničkog teksta; navode argumente kojima potkrepljuju vlastito mišljenje o predmetnosti i idejnosti književnoumjetničkog teksta.



	Obrazovno-vaspitni ishod 2

Na kraju učenja učenik će biti sposoban da uočava i upoređuje književne likove, analizira njihove postupke i identifikuje se sa njima. 

	

	Ishodi učenja

Tokom učenja učenik će moći da:
· prepoznaje karakterne osobine likova, a kod pojedinih književnih likova prepoznaje više karakternih osobina; 
· uočava karakternu osobinu lika koja je u suprotnosti s njegovom opštom karakternom oznakom (npr. negativnu osobinu kod inače pozitivne osobe); 
· zapaža perspektivu onih književnih likova s kojima se, pri spontanom čitanju, ne identifikuje, ali mu nastavnik na njih posebno skrene pažnju; 
· zapaža i obrazlaže zašto lik nešto radi (opravdanost postupaka književnog lika, književna motivacija); 

· uočava i komentariše pozitivne vrijednosti postupaka likova.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· opravdanost postupka lika ( književna motivacija.
b) Aktivnosti učenja
Za dostizanje ovih ishoda korisne su aktivnosti u kojima učenici stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte; opisuju likove, uočavaju njihove postupke u djelu i prave razliku između glavnih i sporednih likova; izdvajaju karakterne osobine likova i ispisuju ih i praveći razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; kazuju zašto je neko nešto učinio (motivi za postupanje književnih likova); pripovijedaju priču u kojoj glavni lik postupa u suprotnosti s njihovim očekivanjima (tako se trude da razumiju i postupke koji nijesu u skladu s onim kako bi oni postupili).



	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente fabule.

	Ishodi učenja
Tokom učenja učenik će moći da:
· pronalazi eksplicitne i implicitne informacije iz teksta, odgovara na pitanja ko, šta, kada, gdje i zašto; 
· određuje mjesto događanja radnje i u proznom djelu u kojem ima više mjesta događanja radnje;
· pronalazi opis prostora u tekstu;  

· određuje vrijeme događanja radnje;  

· prepoznaje uvođenje novog motiva i razgovara o njegovoj opravdanosti (književna motivacija).

	Didaktičke preporuke za realizaciju obrazovno-vaspitnog ishoda 
a) Sadržaji/pojmovi:

· događaji;
· mjesto događanja radnje; 
· vrijeme događanja radnje; 
· književna motivacija (opravdanost uvođenja novog motiva).
b) Aktivnosti učenja
Za dostizanje ovih ishoda korisne su aktivnosti u kojima  učenici iz teksta izdvajaju glavni događaj/ najvažnije događaje, na kreativan način predstavljaju mjesto događanja radnje; izrađuju shemu fabule; maštovito dopunjavaju mjesta neodređenosti u djelu dopunjavajući ga predstavama iz sopstvenog iskustva i iz drugih literarnih djela…



	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitalačkog iskustva i književnoteorijskog znanja.

	Ishodi učenja
Tokom učenja učenik će moći da:

U poeziji:

· razumije temu pjesme;  

· uočava i doživljava zvučnost pjesme, razumije ulogu zvučnog oblikovanja teksta; zapaža ponavljanja pojedinih glasova; 
· objašnjavaju zašto se pjesnički jezik razlikuje od jezika svakodnevne upotrebe; 
· prepoznaje rimu kao zvučni elemenat, uočava odnos među rimovanim riječima; 
· uočava likovnost teksta i različite dužine strofa;  

· razumije zašto je pjesma opisna; 
· razumije pojam pejzaž; 
· demonstrira asocijativne sposobnosti uz čitanje više vrsta pjesama, različitih u odnosu na tekstualnu stvarnost (lirika, narativna poezija); 
· uočava elemente epske narodne pjesme;

· uočava elemente lirske narodne pjesme; 

· doživljava i razumije upotrebu sinonima;  
· prepoznaje neologizme i njihov značaj u tekstu; 
· prepoznaje stilske figure i razumije njihovu funkciju u tekstu (epitet, personifikacija, poređenje, hiperbola, onomatopeja, kontrast); 
· uočava i doživljava kompoziciju teksta (dužina rečenica, ponavljanje većih cjelina); 
· uz pomoć nastavnika prepoznaje jednostavnu simboliku.

U prozi:

· novi tekst upoređuje s već poznatim tekstovima na istu ili sličnu temu; 
· obrazlaže doživljaj sljedećih vrsta i žanrova:

a) basne (uočava tipske likove, životinje koje se ponašaju kao ljudi, i po kratkoj zaokruženoj priči usmjerenoj ka poruci, koju uočava – naravoučenije); 
b) narodne bajke drugih naroda s karakterističnim motivima; 
c) klasične i savremene autorske bajke, fantastične priče; 
d) realističke kratke pripovjedne proze; 
e) realističke priče i realističkog romana s tematikom iz svakodnevnoga života; 
f) avanturističke priče, avanturističkog romana.

U drami:

· prepoznaje sastav dramskog teksta uočavajući govornika i njegov govor; opis prostora, emocije i njihovu promjenu, kao i druge oznake dramskoga lika (npr. izgled); 
· argumentuje činjenicu da je dramsko djelo namijenjeno izvođenju na sceni i da razumije važnost izgleda scene za razumijevanje djela; 

· uočava da likovi ispoljavaju različite emocije i obrazlaže zapažanje.

	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· lirika, epika, drama: lirski, pripovjedni i dramski tekst; 
· pjesnik, prozni pisac, dramski pisac; 
· pjesnički jezik; 
· stilske figure: epitet, poređenje, kontrast, hiperbola, personifikacija, onomatopeja; 
· pejzaž; 
· opisna pjesma; 
· epska narodna pjesma;

· lirska narodna pjesma;
· basna; 
· bajka; 
· fantastična priča; 
· realistička priča; 
· roman.
b) Aktivnosti učenja
Za dostizanje ovih ishoda preporučuju se aktivnosti u kojima učenici čitaju naglas; samostalno čitaju, izražajno čitaju tekstove (mijenjaju brzinu, intonaciju i sl.), učestvuju u aktivnostima za razvijanje čitalačke motivacije; čitaju iznoseći predviđanja u odnosu na dalji tekst; prepoznaju stilske figure u  književnom tekstu i razgovaraju o njihovoj funkciji; prave malu antologiju efektnih poređenja i kontrasta, objašnjavaju zašto su se opredijelili baš za te primjere iz literature, ali i iz poznatih rok-pjesama i balada; određuju temu teksta; uočavaju spoljašnju kompoziciju pjesme (stihovi i strofe); povezuju pejzaž sa opisnom pjesmom; učestvuju u dijaloškome čitanju; prave spisak razlika između priče i romana i fantastične i realističke priče; upoređuju po motivskoj strukturi bajke koje sad čitaju s bajkama koje su čitali ranije; prepoznaju u bajci stalne motive.



	Obrazovno-vaspitni ishod 5

Na kraju učenja učenik će biti sposoban da doživljava i vrednuje pozorišne predstave, radijske-igre i avanturističke filmove.

	Ishodi učenja
Tokom učenja učenik će moći da:

· doživljava i vrednuje pozorišne predstave;  

· demonstrira poznavanje pojmova: glumac, glumica, gluma, mimika, gestikulacija, uloga, svijetlo, scena, kostimi, zvučni efekti, afiš, dramski pisac, dramaturg; 
· doživljava i vrednuje radijske igre; 
· doživljava i upoređuje trivijalni i estetski vrijedan avanturistički film.



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· glumac i glumica, uloga; 
· avanturistički film; 
· pozorišna predstava (glumac i glumica, gluma, mimika, gestikulacija, uloga, svijetlo, scena, kostimi, zvučni efekti, afiš, dramski pisac, dramaturg).
b) Aktivnosti učenja
Za dostizanje ovih ishoda potrebno je da učenici gledaju najmanje jednu pozorišnu predstavu tokom školske godine (može i na video-snimku); pozorišni doživljaj upoređuju s čitanjem teksta; razgovaraju o glavnim likovima pozorišne predstave i njihovim osobinama, analiziraju njihove emocije; prave odjeljenjsko pozorište – igraju uloge iz teksta koji je raščlanjen na više prizora; traže odgovarajući glas za lik koji glume; dramsku scenu opremaju potrebnim rekvizitima, muzičkom pratnjom, kostimima; dramatizuju tekstove; pripremaju i izvode pozorišnu predstavu; gledaju avanturistički (trivijalni i estetski vrijedan) avanturistički film; uočavaju radnju, likove i mogućnosti filmske tehnike (prednosti i nedostaci). 


	Obrazovno-vaspitni ishod 6

Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature.

	Ishodi učenja
Tokom učenja učenik će moći da:
· izražajno recituje napamet naučene pjesme; 
· svojim riječima sažeto
 prepričava fabulu romana, fantastične i realističke pripovjetke; 
· preporuči uz argumentaciju pročitano djelo drugarima iz odjeljenja; 
· preoblikuje prozni tekst u kojem ima dijaloga i zapleta u dramski tekst.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda adekvatne su aktivnosti u kojima se učenici nadmeću u izražajnom kazivanju stihova; uvježbavaju argumentovano preporučivanje omiljenih knjiga ostalima za čitanje; učestvuju o dijalogu o knjigama koje su pročitali; vježbaju prepričavanje fabule romana; mijenjaju uloge i posmatraju tekstualnu stvarnost iz perspektive književnog lika s kojim se prvobitno nijesu identifikovali; pripremaju, po grupama, scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku).


	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na  umjetničke.

	Ishodi učenja
Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i stvaralačko mišljenje i primjenjuje osnovna znanja o njihovom oblikovanju; 
· u skladu sa odabranim naslovom prikupi građu potrebnu za govorni nastup; 
· izradi plan govornog nastupa/usmenog izlaganja;  

· izabere i rasporedi sakupljenu građu u skladu sa planom govornog nastupa; 
· sam govorno nastupa (s unaprijed pripremljenom temom), uz pisanu pripremu; 
· procjenjuje sopstveni govorni nastup i govorni nastup drugih učenika; 
· prepozna kompoziciju pisanog teksta; 
· imenuje djelove kompozicione strukture teksta odgovarajućim izrazima: uvod, razrada, zaključak, pasus;  
· na odabrani naslov samostalno stvara pisani tekst u kojem do izražaja dolazi kreativnost, originalnost i stvaralačko mišljenje;  
· prikupi građu potrebnu za stvaranje teksta po ugledu na čitani; 
· izradi plan teksta (rasporedi sakupljenu građu u skladu sa planom teksta i njegovom kompozicijom);  

· piše poboljšane verzije teksta nakon konsultacija s nastavnikom i ostalim učenicima;  

· vrednuje sopstveni tekst i tekstove drugih učenika; 
· pisanu pripremu za govorni nastup i pisane tekstove odlaže u portfolio i razvrstava ih tematski, ili na osnovu nekog drugog kriterijuma. 


	Didaktičke preporuke za realizaciju obrazovno-vaspitnog ishoda
Ovim je ishodom učeniku ponuđen stvaralački način izražavanja i mogućnost dokazivanja u kreativnom poslu koji je bitno drukčiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. Navedeni obrazovno-vaspitni ishod u vezi je s fazom produbljivanja doživljaja književnoumjetničkog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 
U šestom razredu učenici rade tri pismena zadatka – jedan u prvom polugodištu i dva u drugom polugodištu. 
a) Sadržaji/pojmovi: 
· uvod; 
· razrada; 
· pasus;  

· zaključak.
b) Aktivnosti učenja 
Za dostizanje ovih ishoda adekvatne su aktivnosti koje podstiču učenikovo stvaralačko razmišljanje na različite teme, bilo da se odnose na problematiku nekog književnog djela, bilo da je u pitanju neki problem iz svakodnevnog života – školskog ili porodičnog; učenici vježbaju da pišu fantastičnu ili realističku priču; argumentovano iznose zapažanja o sopstvenom i tekstovima ostalih učenika; pišu poboljšane verzije teksta i znaju da kažu zašto je druga ili treća verzija bolja od prve; sakupljaju tekstove u portfolio, razvrstavaju ih, ukrašavaju portfolio tako da on dobije karakter male knjige. 

Govorni nastup, usmeno stvaranje teksta – Sami govorno nastupaju s unaprijed pripremljenim planom izlaganja (misaonim obrascem) u odnosu na temu i izbrani naslov. Prije govornog nastupa sakupljaju građu koja odgovara naslovu, biraju je i strukturiraju u skladu sa urađenim planom izlaganja odbacujući onu koja se direktno ne odnosi na naslov. Pripremljenu osnovu govornog nastupa mogu unapređivati nakon konsultacija sa vršnjacima i nastavnikom. Prilikom govornog nastupa najave temu i naslov i govore uz pomoć pisane osnove govornog nastupa i nastavnika. Trude se da govore jasno, razložno i pravilno poštujući ortoepsku normu i sve vrijednosti govora. Javni nastup procjenjuju sami i slušaju mišljenje svojih drugova i nastavnika.
Stvaranje pisanog teksta (pisanje) – Prije pisanja biraju naslov teksta; prikupljaju građu u odnosu na naslov, strukturiraju je i raspoređuju stvarajući plan pisanja; plan pisanja proširuju u tekst; tekst raščlanjuju na uvod, razradu i zaključak. 

Prvu verziju teksta unapređuju uz pomoć nastavnika i drugova. Uz korišćenje odgovarajućih priručnika (pravopisi, gramatike i dr.) popravljaju sadržajne, stilske, gramatičke i pravopisne greške i stvaraju novu verziju teksta vodeći računa o formi zapisanog teksta, o čitkosti i tačnosti. Kritički analiziraju sopstvene tekstove i upoređuju ih s tekstovima svojih drugova.

Preporučuje se procesni pristup u podučavanju stvaranja teksta.




	Predloženi tekstovi
	Prijedlog djela za čitanje kod kuće

	Vitomir Nikolić: Moje poštovanje vrapci 

Aleksandar Ivanović: Biljarda
Safet Hadrović Vrbički: Razlog za moju pjesmu 

Dragomir Brajković: Gradovi u meni 

Vojislav Ilić: Zimsko jutro

Miroslav Antić: Tajna

Vesna Parun: Djedove obrve

Narodna epska pjesma: Ženidba kralja Vukašina 

Narodna lirska pjesma: Smiješno čudo 

Narodna lirska pjesma: Jablanova moba 

Ivo Andrić: Knjiga 

Branko Ćopić: Surovo srce 

Prežihov Voranc: Đurđevak 

Hasnija Muratagić-Tuna: Sat 

Džonatan Svift: Guliver među patuljcima (odlomak) 

Šel Silverstejn: Dobro drvo 

Nada Iveljić: Zid

Hans Kristijan Andersen: Djevojčica sa šibicama

Mihael Ende: Beskrajna priča 

Vilijem Sarojan: Tata, ti si lud

Kemal Musić: Zasjeda (odlomak, II cjelina)
Narodna basna: Pobratimstvo vuka i psa 

Narodna bajka: Djevojka cara nadmudrila
Narodna priča: Uvreda dobrom vraćena
Romska narodna pjesma: Bog i robija

Dušan Radović: Kapetan Džon Piplfoks 

Zoran Popović: Slučaj poštanskog sandučeta 

Dragana Kršenković-Brković: Hozentaurus


	Danijel Defo: Robinson Kruso 

Erih Kestner: Emil i detektivi 

Mihailo Gazivoda: Razgovor uz oganj 

Branislav Nušić: Hajduci

Crnogorske narodne bajke: Baš-čelik, Đevojka brža od konja, Mustafa i Merima, Ćoso i divovi, Međedović, Zla braća, Tica đevojka (Vatra samotvora)



Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa.

III CIKLUS
VII RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da nakon slušanja i analize slušanih (ekranizovanih) razgovora navede karakteristike razgovora i sam vodi zvaničan i nezvaničan razgovor poštujući odgovarajuća pravila. 

	Ishodi učenja:
Tokom učenja učenik će moći da:

· nakon slušanja snimljenih razgovora odredi temu razgovora i sagovornike;

· prepozna koji sagovornik je vodio (usmjeravao) razgovor;

· razlikuje i primjenjuje pravila zvaničnog i nezvaničnog razgovora učestvujući u njima;

· demonstrira aktivno slušanje sagovornika verbalno i neverbalno;

· izdvoji ključne podatke iz razgovora i formira bilješke o slušanom razgovoru;

· procijeni da li se razgovor završio sporazumom ili ne i u čiju korist ili na čiju štetu je bio postignut sporazum – svoje mišljenje obrazloži;

· procjenjuje korektnost sagovornika;

· razlikuje načine vođenja razgovora s obzirom na sagovornika (razgovor s vršnjacima, sa  odraslima) učestvujući u njima;

· demonstrira sopstveno razumijevanje razgovora i rasprave parafrazirajući sagovornikove riječi;

· primjenjuje govorne vrijednosti i ortoepsku normu;

· primjenjuje pravila kulturnog ophođenja tokom razgovora.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· zvaničan i nezvaničan razgovor.
b) Aktivnosti učenja

Za dostizanje ovih ishoda korisne su sljedeće aktivnosti: poslije prvog slušanja razgovora učenici kazuju ko je razgovarao, o čemu su sagovornici razgovarali ili pregovarali, odgovaraju na pitanja nastavnika o značajnim podacima. Nakon  drugog slušanja saopštavaju da li je razgovor zvaničan ili nezvaničan i utemelje svoje mišljenje, kažu kakav je odnos među sagovornicima (npr. ravnopravan ili hijerarhijski) i utemelje svoje mišljenje, kažu kakvo je emotivno stanje sagovornika, tj. emotivna „atmosfera razgovora“ (npr. naklonjenost/nenaklonjenost, prijatnost/neprijatnost) i utemelje svoje mišljenje. Kažu koji je sagovornik vodio ili usmjeravao razgovor; prosuđuju o uviđajnosti sagovornika, da li je njihov govor riječima i pokretima odgovarajući i slično i utemelje svoje mišljenje. 

Učestvuju u igri uloga: vježbaju zvanično obraćanje prilikom telefonskog poziva i način zvanične komunikacije; upotrebljavaju telefonski imenik.
Tokom razgovora vode računa o gestikulaciji i mimici (odmjereni, blagi pokreti glavom, ramenima); vode računa o izrazu lica (posebno očiju), podizanju obrva (izbjegavaju pokrete koji nalikuju pokretima glumca);  sagovornici koji su pregovarali oblikuju zajedničko mišljenje, tj. izvještaj o pregovorima, i to predstavljaju drugovima iz odjeljenja.


	Obrazovno-vaspitni ishod 2

Na kraju učenja učenik će biti sposoban da nakon slušanja ili čitanja i analize neumjetničkih tekstova izdvoji ključne pojmove i sa njima povezane važne podatke, klasifikuje ih, uporedi i dopuni, zatim zapamti i koristi u novim situacijama (učenje putem čitanja).

	Ishodi učenja
Tokom učenja učenik će moći da:
· pažljivo sluša s razumijevanjem, primjenjujući odgovarajuću stategiju čitanja, čita i analizira stručne i publicističke tekstove (naučno-popularne tekstove povezane s temama iz drugih predmetnih područja − događaji u prirodi, priča o toku događaja; biografija, opis života poznate ličnosti, putopis, izvještaj o aktuelnim i zanimljivim događajima; 
· odredi odlike navedenih neumjetničkih naučno-popularnih i publicističkih tekstova; 
· tokom čitanja uoči i izdvoji ključne pojmove i s njima povezane važne podatke i unese ih u pripremljenu pojmovnu mapu;  

· u tekstu pronađe traženi podatak (i iz nekontinuiranog teksta: tabele, grafikoni, sheme...); 
· prepozna namjenu i temu teksta; 
· ocijeni (ne)istinitost navedenih podataka;  

· podvuče i odredi jezičke osnove (da li je korišćen standardni jezik, kakvim stilom je teskt pisan, šta ga određuje i dr. – jezička i metajezička analiza); 
· odredi da li je tekst pisan standardnim jezikom; 
· uoči različite stilove pisanja; 
· pronađe stručne riječi i objasni ih pomoću rječnika.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· naučno-popularni tekstovi (događaji u prirodi, priča o toku događaja);  
· putopis (opis kraja, države); 
· izvještaj (izvještaj o aktuelnim i zanimljivim događajima); 
· biografija (opis života poznate ličnosti – pisca, slikara, kompozitora); 
· pojmovna mapa.

b) Aktivnosti učenja

Za dostizanje ovih ishoda korisne su sljedeće aktivnosti: nakon prvog čitanja učenici objašnjavaju značenje nepoznate riječi u kontekstu, konsultuju drugove i nastavnika, koriste rječnik. 
Tokom čitanja podvlače ključne pojmove i sa njima povezane važne podatke i unose ih u pojmovnu mapu. Poslije ponovnog čitanja učenici usmeno ili pisano predstavljaju sadržinu teksta prezentujući pojmovnu mapu. 
U tekstu traže zahtijevani podatak (i u tabelama, grafikonima, shemama…). Opisuju pregledne sheme, tabele, grafikone i sl. Određuju da li je tekst umjetnički ili neumjetnički, da li je pisan standardnim jezikom i utemeljuju svoje mišljenje.

Saopštavaju svoje mišljenje o tekstu i pokušavaju ga utemeljiti. Pričaju o svojim iskustvima vezanim za tekst. 

	Obrazovno-vaspitni ishod 3

Na kraju učenja učenik će biti sposoban da objasni namjenu i značaj zvaničnih i nezvaničnih neumjetničkih tekstova.

	Ishodi učenja
Tokom učenja učenik će moći da:
· prepoznaje i razlikuje zvanične i nezvanične tekstove; 
· odredi namjenu i značaj zvaničnih i nezvaničnih tekstova: poziv i opravdanje;   

· odredi poručioca i primaoca, kao i emotivne i društvene odnose među njima; 
· odredi namjenu poručioca (ako je poručilac koristio nekulturni izraze, zamijeni ih kulturnim); 
· nađe ključne podatke (i u nekontinuiranom tekstu – npr. u tabeli, grafikonu...).


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· nezvaničan i zvaničan poziv; 

· nezvanično i zvanično opravdanje;  
· javna obavještenja (teletekst, program sportskog i kulturnog događaja).
b) Aktivnosti učenja
Za dostizanje ovih ishoda korisne su sljedeće aktivnosti: poslije čitanja učenici saopštavaju ko šalje, a ko prima tekst, i u tekstu traže jezičke elemente na osnovu kojih su to prepoznali. Određuju da li je tekst zvaničan ili nezvaničan i u njemu traže jezičke elemente na osnovu kojih su to prepoznali. Procjenjuju šta pošiljalac želi od primaoca, tj. zbog čega mu šalje tekst i u tekstu traže jezičke elemente na osnovu kojih su to prepoznali. Prosuđuju da li su ti izrazi odgovarajući ili ne. Ukoliko je potrebno, zamjenjuju ih odgovarajućim.

Poslije ponovnog čitanja uočavaju i izdvajaju ključne pojmove i sa njima povezane važne podatke. Razmišljaju o tome kako će se primalac odazvati i svoje mišljenje utemeljuju. Saopštavaju svoje mišljenje o tekstu i pokušavaju ga utemeljiti. Pričaju o svojim iskustvima i osjećanjima vezanim za tekst. Iz javnog obavještenja traže zahtijevani podatak (i u netekstualnom dijelu – npr. u tabeli). Tekst jezički analiziraju: određuju da li je pisan standardnim jezikom ili ima i elemenata lokalnog govora; nestandardne izraze, ukoliko ih ima, zamjenjuju standardnima.


	Obrazovno-vaspitni ishod 4

Na kraju učenja učenik će biti sposoban da samostalno stvara jezički i sadržajno korektan usmeni i pisani tekst po ugledu na prethodno slušane i čitane neumjetničke tekstove.

	Ishodi učenja
Tokom učenja učenik će moći da:
· izradi plan (misaoni obrazac) usmenog izlaganja i koristi ga kao pisanu osnovu govornog nastupa; 
· iz različitih izvora traži potrebne podatke (potrebnu građu) i strukturira ih u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam  govorno nastupi (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i što više pravilno (standardnim jezikom); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· procjenjuje govorni nastup drugara iz odjeljenja i svoje mišljenje izlaže i argumentuje; 
· vrednuje sopstvene i tuđe tekstove u skladu s uzrastom; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak, pasusi); 
· piše nekoliko verzija teksta (ukoliko je potrebno), unapređujući njegov kvalitet; 
· vrednuje sopstvene i tuđe tekstove u skladu s uzrastom; 
· opiše predmet po slobodnom izboru; 
· opiše predio, državu po slobodnome izboru; 
· opiše život osobe po slobodnome izboru; 
· prepriča radnju knjige i filma po slobodnom izboru; 
· pripovijeda o svojim doživljajima (upotrebljavajući i dijalog), po slobodnome izboru; 
· predstavi zajedničko mišljenje, do kojeg je došao radom u paru; 
· sam piše tekstove po ugledu na zvanične i nezvanične, pri čemu primjenjuje osnovna znanja o njihovom oblikovanju; 
· koristi subjektivnu ili objektivnu tačku gledišta u opisivanju i pripovijedanju; 
· služi se hronološkim i retrospektivnim tokom kazivanja; 
· pisane pripreme govornog nastupa i svoje pisane tekstove odlaže u portfolio i tematski ih (ili na osnovu nekog drugog kriterijuma) razvrstava.

	Didaktičke preporuke za realizaciju obrazovno-vaspitnog ishoda

a) Sadržaji/pojmovi: 
· prepričavanje; 
· opisivanje (subjektivno i objektivno); 
· pripovijedanje (subjektivno i objektivno, hronološko i retropsektivno); 
· dijalog.
b) Aktivnosti učenja

Za dostizanje ovih ishoda korisne su sljedeće aktivnosti: učenici opisuju život osobe po sopstvenom izboru; opisuju predio/državu – po sopstvenom izboru; prepričavaju slobodno izabrani tekst, knjigu, film; pričaju o svojim doživljajima; predstavljaju zajedničko mišljenje, do kojega su došli radom u paru.

Govorni nastup, usmeno stvaranje teksta – Prije govornog nastupa učenici samostalno razmišljaju o tome što bi sve željeli da kažu u odnosu na naslov teme i stvaraju misaoni obrazac; iz različitih izvora sakupljaju potrebne podatke, upisuju ih u misaoni obrazac/radni koncept; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte.

Tokom govornog nastupa učenici prvo najave naslov; samostalno govore uz pomoć pripremljenog misaonog obrasca; govore razložno, prirodno i što više pravilno (standardnim jezikom); vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.).

Poslije govornog nastupa učenici odgovaraju na pitanja koja postavlja nastavnik i drugovi iz odjeljenja i ocjenjuju govorni nastup drugara izlažući svoje mišljenje.
Stvaranje pisanog teksta (pisanje) – Učenici stvaraju pisani tekst opisujući predmet, predio ili državu i život osobe po slobodnom izboru; prepričavaju tekst knjige i filma po slobodnom izboru; pripovijedaju o svojim doživljajima (upotrebljavaju i dijalog).
Prije pisanja, koristeći različite izvore, prikljupaju potrebnu građu u odnosu na temu i odabrani naslov; određuju vrstu teksta koji pišu. Izrađuju plan pisanja/misaoni obrazac i u skladu sa njim biraju i strukturiraju odabranu građu. Misaoni obrazac pretvaraju u pisani tekst, poštujući kompoziciju teksta (uvod, razrada, zaključak);  pravilno formiraju pasuse.

Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, pri čemu vode računa o njegovoj spoljašnjoj oblikovanosti i čitljivosti; svoj tekst upoređuju s radovima drugova iz odjeljenja i procjenjuju ga.

Preporučuje se procesni pristup u podučavanu stvaranja usmenog i pisanog teksta.



	Obrazovno-vaspitni ishod 5

Na kraju učenja učenik će biti sposoban  da u tekstovima uočava i imenuje gramatičke pojmove i pojave, razumije i objasni njihovu funkciju u jeziku i pravilno ih koristi prilikom govora i pisanja.

	Ishodi učenja
Tokom učenja učenik će moći da:
· objasni imenski predikat (dio predikata su sve vrste imenskih riječi i prilog), njegov sastav i funkciju; 
· razlikuje prosti i složeni glagolski predikat i objasni njegov sastav i funkciju; 
· razlikuje imeničke i pridjevske zamjenice (poseban osvrt na pokazne, prisvojne i upitno-odnosnu koji/koja/koje) i objasni njihovu funkciju; 

· po padežima mijenja pridjeve i lične zamjenice i pravilno ih koristi prilikom govora i pisanja; 
· funkcionalno koristi  proste i složene glagolske oblike: infinitiv (infinitivna osnova); lični glagolski oblici: prezent (tvorba i osnovna funkcija; prezentska osnova; uočavanje glasovnih promjena), pomoćni glagoli (biti i htjeti – oblik i funkcija), perfekat, aorist (uočavanje glasovnih promjena), pisanje množinskih oblika aorista (bismo, biste), futur I; imperativ, futur II (tvorba i funkcija), glagolski prilozi – sadašnji i prošli (tvorba i funkcija); radni glagolski pridjev, trpni glagolski pridjev; 
· razlikuje i objasni pravi i nepravi objekat; 
· prepozna koji govorni organi proizvode glasove, kako glas nastaje, kao i podjelu glasova na samoglasnike, suglasnike i glasnike;  

· dijeli suglasnike po mjestu i načinu izgovora i po zvučnosti;  

· u riječima uoči i objasni glasovne promjene i koristi ih u svom usmenom i pisanom izrazu: jednačenje suglasnika po zvučnosti; izuzeci – d ispred s, ś i š; promjena s i z ispred prednjonepčanih suglasnika (tip: ščepati, iščupati); jednačenje suglasnika po mjestu tvorbe.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· imenski predikat (primjeri s imenicom, pridjevom, brojem, zamjenicom i prilogom u službi imenskog predikata); 
· glagolski predikat (prosti i složeni); 
· imeničke i pridjevske zamjenice (poseban osvrt na pokazne, prisvojne i upitno-odnosnu koji/koja/koje); 
· glagolski oblici: infinitiv (infinitivna osnova); lični glagolski oblici: prezent (tvorba i osnovna funkcija; prezentska osnova; uočavanje glasovnih promjena), pomoćni glagoli (biti i htjeti – oblik i funkcija), perfekat, aorist (uočavanje glasovnih promjena), pisanje množinskih oblika aorista (bismo, biste), futur I; imperativ, futur II (tvorba i funkcija), glagolski prilozi – sadašnji i prošli (tvorba i funkcija); radni glagolski pridjev, trpni glagolski pridjev; 
· pravi i nepravi objekat; 
· govorni organi koji proizvode glasove i nastanak glasa; 
· podjela glasova na samoglasnike, suglasnike i glasnike/sonante;  

· podjela suglasnika po mjestu i načinu izgovora i po zvučnosti; 
· glasovna promjena jednačenje suglasnika po zvučnosti (izuzeci – d ispred s, ś i š; promjena s i z ispred prednjonepčanih suglasnika (tip: ščepati, iščupati); 
· jednačenje suglasnika po mjestu tvorbe.

b) Aktivnosti učenja

Za dostizanje ovih ishoda korisne su sljedeće aktivnosti: učenici u tekstu podvlače pokazne zamjenice i određuju im lice, broj, rod, padež i imenicu na koju se odnose; u tekstu podvlače prisvojne zamjenice i određuju im lice, broj, rod, padež i imenicu na koju se odnose; u tekstu podvlače upitno-odnosnu zamjenicu koji/koja/koje; u tekstu podvlače glagole u ličnom obliku i određuju im lice, broj, vrijeme; lični glagolski oblik postavljaju u neodređeni oblik, objašnjavaju upotrebu načina; u tekstu podvlače glagolske priloge; u tekstu podvlače imenice u dativu i lokativu, odnosno u akuzativu i lokativu i objašnjavaju njihovu razliku; u tekstu podvlače nepromjenljive vrste riječi; ispravljaju pogrešno upotrijebljene prijedloge i priloge (npr.: kuda/gdje).
Podvlače  u rečenicama imenski i glagolski predikat, imenice i pridjeve u službi atributa i predikata, objekat; u tekstu podvlače skraćenice i pišu njihov puni oblik; prosuđuju razumljivost i jezičku pravilnost teksta; ispravljaju neodgovarajuće i nepravilno upotrijebljene oblike, nerazumljivost i nepravilnost; sami i uz nastavnikovu pomoć uče na greškama.    


	Obrazovno-vaspitni ishod 6

Na kraju učenja učenik će biti sposoban da razgovjetno i prirodno govori – u usmenoj komunikaciji demonstrira pravilan izgovor, a u pisanoj komunikaciji primjenjuje osnovna  pravopisna  znanja.

	Ishodi učenja
Tokom učenja učenik će moći da:
· zapaža mjesto akcenta u riječi i njegov kvantitet; 
· zapaža da i nenaglašeni slogovi mogu biti dugi; 
· uočava da su neke riječi u rečenici naglašene, a neke ne (i koje), te da riječ može imati samo jedan akcenat; 
· pravilno piše direktan govor i pretvara ga u indirektan govor; 
· pravilno koristi veliko početno slovo u pisanju: imena životinja, nadimaka,  atributa (Sveti), imena stanovnika kontinenata i ostrva; 
· pravilno piše nazive određenih mjera i instrumenata koji su nastali od prezimena: Rentgen, Njutn, Džul; 
· pravilno koristi veliko početno slovo u pisanju naziva: građevinskih objekata i gradskih četvrti, naziva kanjona, nacionalnih parkova, dolina, ostrva, šuma i vasionskih tijela; 
· pravilno piše nazive profesija; 
· uočava i pravilno piše odnose k, g, h prema č, ž, š; c prema č; k, g, h prema c, z, s u vlastitim imenima i prisvojnim pridjevima (Milica – Miličin, Jovica – Jovičin, Ružica – Ružičin, Dragica – Dragičin; Luka – Lukin, Draga – Dragin; Amerika – Americi, Boka – Boki, Julka – Julki, Zorka – Zorki; Požega – Požezi i Požegi);

· uočava i pravilno piše spojeve prijedloga i zamjenica (preda mnom, nada mnom, sa mnom, preda se, ni s kim, ni od koga...);
· uočava i pravilno piše aorist glagola biti; 
· uočava i pravilno piše imperative sa sufiksom -j i nastavcima -mo i -te.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· dugi i kratki slog, neakcentovane dužine; 
· obilježavanje direktnog i indirektnog govora; 
· veliko početno slovo u pisanju: nadimaka, imena životinja; atributa (Sveti); 
· u kojim slučajevima se pišu malim početnim slovom vlastita imena (Rentgen, Njutn, Džul...); 
· veliko početno slovo u pisanju: naziva građevinskih objekata i gradskih četvrti; naziva kanjona, nacionalnih parkova, dolina, ostrva, šuma, vasionskih tijela; 
· veliko početno slovo u pisanju imena stanovnika kontinenata i ostrva;  

· pisanje naziva profesija; 
· pravilno pisanje u vlastitih imena i prisvojnih pridjeva: Milica – Miličin, Jovica – Jovičin, Ružica – Ružičin, Dragica – Dragičin; Luka – Lukin, Draga – Dragin; Amerika – Americi, Boka – Boki, Julka – Julki, Zorka – Zorki; Požega – Požezi i Požegi (odnosi k : c, g : h prema č, ž, š i odnosi k, g, h prema c, z, s; 
· pravilno pisanje spojeva prijedloga i zamjenica (preda mnom, nada mnom, sa mnom, preda se, ni s kim, ni od koga...); 
· pravilno pisanje aorista glagola biti; 
· imperative sa sufiksom -j i nastavcima -mo i –te.
b) Aktivnosti učenja
Za dostizanje ovih ishoda korisne su aktivnosti tokom kojih učenici u riječima pronalaze naglašeni slog; upoređuju mjesto akcenta u standardnom jeziku i nestandardnim izrazima lokalnoga govora; uočavaju i izdvajaju riječi u kojima akcenat prelazi na prijedlog i nenaglašene riječi; uočavaju akcenat rečenice i akcenatske cjeline u rečenici; zapažaju da su neki slogovi dugi, a neki kratki. 

U rečenici prepoznaju nenaglašene duge slogove. Prilikom čitanja naglas obraćaju pažnju na pravilan izgovor (posebno na pravilan rečenični naglasak i na govorno realizovanje zareza i znakova interpunkcije na kraju rečenice odgovarajućom intonacijom). 



	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije, koristi standardni jezik u govoru i pisanju i prilikom javnog nastupa i snalazi se u jezičkoj okolini.

	Ishodi učenja
Tokom učenja učenik će moći da:
· razumije ulogu i položaj crnogorskog jezika kao službenog jezika; 
· razumije pojmove razgovorni/narodni i standardni jezik; 
· objasni da se učesnici u komunikaciji služe zajedničkim jezikom da bi mogli komunicirati; 
· objašnjava ulogu i upotrebu službenog jezika u različitim svakodnevnim komunikacijskim situacijama; 
· razlikuje dvojezičnost i višejezičnost pojedinaca; 
· razlikuje razgovorni jezik, jezik književnosti i standardni jezik u svakodnevnim komunikacijskim situacijama; 
· prepoznaje kolokvijalne izraze i objašnjava njihovu svrhu i stilsku vrijednost u komunikaciji;  

· razlikuje upotrebu razgovornog i standardnog jezika u formalnim i neformalnim svakodnevnim komunikacijskim situacijama; 
· funkcionalno se služi svojim maternjim jezikom u formalnim i neformalnim svakodnevnim komunikacijskim situacijama;  

· poredi pojedine posebnosti svog maternjeg jezika i stranog jezika koji izučava u školi – uočava sličnosti i razlike; 
· prepoznaje sličnosti i uvažava razlike između vlastite jezičke kulture i drugih jezičkih kultura.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· narodni i standardni jezik.
b) Aktivnosti učenja

Za dostizanje ovih ishoda korisne su aktivnosti tokom kojih učenici navode nekoliko riječi iz lokalnog govora i zamjenjuju ih standardnim oblicima;  razgovaraju o okolnostima upotrebe standardnog jezika i lokalnog govora; usmeno stvaraju tekst u lokalnom govoru, a zatim ga „prevode“ na standardni jezik; slušaju tekst na nepoznatom lokalnom govoru; upoređuju svoj i taj lokalni govor i uočavaju razlike; koriste savremene jezičke priručnike.

Učenici preporučuju upotrebu standardnog, odnosno lokalnog govora u određenim okolnostima. 
Formiraju jezički „pasoš“ upoređujući svoj maternji jezik sa stranim jezicima koje izučavaju u školi i drugim jezicima koji su im poznati i bliski.


II nastavna oblast: Nastava književnosti
	Obrazovno-vaspitni ishod 1

Na kraju učenja učenik će biti sposoban da s razumijevanjem čita i sluša, tumači i vrednuje književnoumjetnički tekst.

	Ishodi učenja
Tokom učenja učenik će moći da:

· glasno, sa pripremom i bez nje, s razumijevanjem čita književnoumjetničko djelo; 
· iznosi lični doživljaj pročitanog ili odslušanog književnoumjetničkog teksta;  

· upoređuje sopstvene predstave i iskustva s iskustvima predstavljenim u književnoumjetničkom tekstu; 
· postavlja pitanja s ciljem otkrivanja značenja književnoumjetničkog teksta;  

· upoređuje umjetnički i neumjetnički tekst slične teme i pravi spisak odlika obje vrste teksta;  

· argumentovano ukazuje na vrijednosti književnoumjetničkog teksta; 
· upoređuje svoja zapažanja, argumente i osjećanja sa zapažanjima ostalih učenika; 
· opiše na koji način i u kojoj mjeri književnoumjetnički tekst utiče na oblikovanje njegovih stavova i vrijednosti; 
· demonstrira strategije čitanja i slušanja književnoumjetničkog teksta.



	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste probuditi učenikovo interesovanje za čitanje i slušanje književnoumjetničkih tekstova i razvijati sposobnosti stvaralačkog dijaloga s takvim tekstovima. 
a) Sadržaji/pojmovi: 
· književnoumjetnički tekst.
b) Aktivnosti učenja
Za dostizanje ovih ishoda korisne su sve one aktivnosti za podsticanje čitalačke motivacije: učenici samostalno čitaju; čitaju naglas; čitaju u nastavcima, čitaju iznoseći predviđanja u odnosu na dalji tekst; uočavaju i izdvajaju vrijednosti i kvalitete koje su uočili u književnoumjetničkom tekstu; učestvuju u aktivnostima za razvoj sposobnosti sistematizovanja i klasifikovanja činjenica i podataka, te razdvajanja bitnog od nebitnog; iskazuju što im se u tekstu posebno dopalo i odlomkom iz teksta potkrepljuju sopstvena zapažanja; razgovaraju između sebe o idejama iz književnoumjetničkog teksta; navode argumente kojima potkrepljuju vlastito mišljenje o predmetnosti i idejnom sloju književnoumjetničkog teksta, kao i o tome na koji način ga je pročitani tekst promijenio.

	Obrazovno-vaspitni ishod 2

Na kraju učenja učenik će biti sposoban da se identifikuje s glavnim likom koji je drugačiji od njega i kritički se distancira; spoznaje perspektive različitih književnih likova.

	Ishodi učenja

Tokom učenja učenik će moći da:
· razlikuje glavne i sporedne književne likove; 
· uočava da likovi ispoljavaju različite emocije i obrazlaže zapažanje; 
· prepoznaje motive za ponašanje književnih likova i ukazuje na njihovu uvjerljivost;  

· zapaža i obrazlaže zašto lik nešto radi (opravdanost postupaka književnih likova, književna motivacija);  

· uočava karakternu osobinu lika koja je u suprotnosti s njegovom opštom karakternom oznakom (npr. negativnu osobinu kod inače pozitivne osobe); 
· zapaža perspektivu onih književnih likova s kojima se, pri spontanom čitanju, ne identifikuje; 
· uočava perspektive više književnih likova; 
· uočava i komentariše pozitivne vrijednosti postupaka likova.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· književna motivacija.
b) Aktivnosti učenja
Za dostizanje ovih ishoda korisne su aktivnosti u kojima učenici stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte. Učenici opisuju likove, uočavaju njihove postupke u djelu i prave razliku između glavnih i sporednih likova; izdvajaju karakterne osobine likova i ispisuju ih i praveći razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; uživljavaju se u osjećanja književnog lika; kazuju zašto je neko nešto učinio (motivi za postupanje književnih likova); kod traženja motiva za ponašanje književnih likova usredsređuju se na njihove namjere, misli i osjećanja; pripovijedaju priču u kojoj glavni lik postupa u suprotnosti s čitaočevim očekivanjima (tako se trude da razumiju i postupke koji nijesu u skladu s onim kako bi oni postupili); u govornoj vježbi demonstriraju distanciranje od književnog lika i objektivno govore o njemu…



	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente hronotopa i fabule (glavne i sporedne događaje u njoj).

	Ishodi učenja
Tokom učenja učenik će moći da:
· razlikuje: autora i pripovjedača, sveznajućeg pripovjedača (treće lice, prošlo vrijeme); 
· precizno određuje mjesto događanja radnje, i u proznom djelu u kojem ima više mjesta događanja radnje; 
· razlikuje glavni i sporedni događaj u fabuli;  

· svojim riječima, tečno i sažeto
 ispriča fabulu proznog teksta, praveći razliku između bitnih i manje važnih detalja u fabuli; 
· razlikuje statičke i dinamičke motive i argumentovano objašnjava zašto su neki motivi statički, a neki dinamički; 
· prepoznaje uvođenje novog motiva i razgovara o opravdanosti uvođenja tog motiva (književna motivacija).

	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· autor i pripovjedač, sveznajući pripovjedač; 
· statički i dinamički motivi; 
· fabula.
b) Aktivnosti učenja
Za dostizanje ovih ishoda korisne su aktivnosti u kojima učenici iz teksta izdvajaju glavni događaj i najvažnije događaje, na kreativan način predstavljaju mjesto događanja radnje; izrađuju shemu fabule; svojim riječima i tečno prepričavaju fabulu djela praveći razliku između bitnih i manje važnih detalja; raščlanjuju događaje na događajne cjeline; maštovito dopunjavaju mjesta neodređenosti u djelu dopunjavajući ga predstavama iz sopstvenoga iskustva i drugih literarnih djela…



	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitalačkog iskustva i književnoteorijskog znanja.

	Ishodi učenja
Tokom učenja učenik će moći da se, na najavu čitanja određene književne vrste, prisjeti njenih osnovnih karakteristika, pri čemu uzima u obzir dotadašnje literarno-estetsko iskustvo.
U poeziji:

· čita poeziju, doživljava je, razumije i prepoznje poetske tekstove (lirske i epske pjesme); 
· uočava likovni oblik teksta; 
· uočava i objašnjava motiv, temu i ideju pjesme; 
· prepoznaje ljubavnu i rodoljubivu pjesmu; 
· razumije značaj i funkciju stilskih figura u poetskom tekstu (metafora, ironija, gradacija); 
· uočava ritam pjesme i povezuje ga s njenim idejama; 
· prepoznaje epsku narodnu pjesmu i razlikuje lirsku narodnu i epsku narodnu pjesmu;   

· razumije pojam epskog ciklusa.

U prozi:

· čita i obrazlaže doživljaj sljedećih književnih vrsta i poznaje njihove karakteristike: bajke; fantastične pripovijetke; realistički roman s tematikom iz svakodnevnog života; avanturističke priče; avanturistički roman.
U drami:

· čita i obrazlaže doživljaj drame; 
· poznaje karakteristike drame, tok dramske radnje: dramski sukob (ekspozicija, zaplet, kulminacija, rasplet); 
· pravi razliku između čina i prizora; 
· poznaje elemente pozorišnog izraza (bina, svijetlo, rekviziti, scena, kostimi...); 
· pravi razliku između junaka i antijunaka; 
· uočava da likovi ispoljavaju različite emocije i obrazlaže zapažanje; 
· razlikuje i argumentuje razliku između govora likova i didaskalija/remarki.



	Didaktičke preporuke za realizaciju obrazovno-vaspitnog ishoda
Važno je ukazati na odnos između znanja iz oblasti teorije književnosti i literarno-estetskog doživljaja u nastavi književnosti u osnovnoj školi.  U trećem ciklusu učenici već posjeduju određeni fond znanja iz ove oblasti (vidi spisak u koloni sadržaji/pojmovi), ali to znanje nije sâmo sebi svrha, već treba da podrži učenikov doživljaj književnosti.

a) Sadržaji/pojmovi:

· lirika, epika, drama: lirski, pripovjedni i dramski tekst; 
· stilske figure (metafora, ironija, gradacija); 
· narodna pjesma (lirska, epska, epski ciklus); 
· ljubavna lirska pjesma; 
· rodoljubiva lirska pjesma; 
· ideja; 
· fantastična pripovijetka; 
· avanturistička priča; 
· avanturistički roman; 
· realistički roman s tematikom iz svakodnevnog života;  
· dramski tekst; 
· čin i prizor; 
· pozorišni izraz;  

· govor likova; 
· didaskalije/remarke.
b) Aktivnosti učenja
Za dostizanje ovih ishoda preporučuju se aktivnosti u kojima učenici čitaju naglas; samostalno čitaju, izražajno čitaju tekstove (mijenjaju brzinu, intonaciju i sl.), učestvuju u igrama i aktivnostima za razvijanje čitalačke motivacije; čitaju iznoseći predviđanja u odnosu na dalji tekst; prepoznaju stilske figure u  književnom tekstu i objašnjavaju njihovu funkciju; uočavaju zvučnost pjesme i objašnjavaju od čega ona zavisi (ističu zvučnost riječi); dizajniraju likovni oblik teksta (vode računa o dužini stihova i strofa, strani, poglavlju); snimaju onomatopejske zvukove (tresak, lupa, zvuk vode – zvučni efekti); određuju temu teksta; uočavaju spoljašnju kompoziciju pjesme (stihovi i strofe); upoređuju ljubavne i rodoljubive pjesme; učestvuju u dijaloškom čitanju; prave spisak razlika između pripovijetke i romana (avanturističke i fantastične priče i romana) i bajke.



	Obrazovno-vaspitni ishod 5

Na kraju učenja učenik će biti sposoban da upoređuje prenošenja tekstualne stvarnosti u druge oblike umjetničkog izraza; razumije elemente pozorišnog i filmskog stvaralaštva.

	Ishodi učenja
Tokom učenja učenik će moći da:

· upoređuje književnoumjetničko djelo i film ili pozorišnu predstavu nastalu po njemu:

upoređuje mjesto, vrijeme i tok događanja radnje u  književnoumjetničkom djelu i u filmu, pozorišnoj predstavi ili radijskoj igri; 
· navede elemente pozorišnog i filmskog stvaralaštva i razlikuje jezik te dvije umjetnosti;  
· razlikuje planove filma i prepoznaje efekte koji se njima postižu; 
· razlikuje rakurse filma i prepoznaje efekte koji se njima postižu; 
· razlikuje trivijalni i umjetnički film; 
· uočava komičnu perspektivu likova; 
· prepoznaje i objašnjava osnove pozorišnog događaja (binu, svijetlo, zvučnu opremu, scenu, rekvizite, kostime, pokrete, mimiku i kretanje glumaca/glumica).

	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· planovi i rakursi filma; 
· komična perspektiva.
b) Aktivnosti učenja
Za dostizanje ovih ishoda potrebno je da učenici gledaju film ili pozorišnu predstavu nastalu prema literarnom predlošku; doživljavaju i vrednuju pozorišnu predstavu pisanu po čitanom dramskom tekstu; upoređuju književnoumjetničko djelo i film ili pozorišnu predstavu nastalu po njemu; upoređuju komičnu perspektivu u  književnom djelu i u filmu, pozorišnoj predstavi ili radijskoj igri; razgovaraju o dramskom tekstu koji je pripremila školska dramska sekcija; slušaju, doživljavaju i vrednuju radijsku igru; na osnovu zvučnih informacija koje su im na raspolaganju u radijskoj igri zamišljaju likove i sliku prostora događanja radnje, kao i vrijeme; gledaju, doživljavaju i vrednuju film; smišljaju i na grafofoliji ili zidnom panou dizajniraju traženi plan filma ili rakurs; izrađuju tražene planove filma i rakurse koristeći kameru (može i kamera savremenijeg modela mobilnog telefona); objašnjavaju funkciju, značaj i efekte koji se postižu upotrebom određenog plana filma ili rakursa; prilikom gledanja trivijalnog filma prepoznaju građu (kliše), predvidljivost događanja i vrste likova; upoređuju književni, pozorišni i filmski izraz.



	Obrazovno-vaspitni ishod 6

Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature.

	Ishodi učenja
Tokom učenja učenik će moći da:
· izražajno recituje napamet naučene pjesme; 
· svojim riječima prepričava fabulu romana (realističkog i avanturističkog), filma, drame i radio-igre; 
· na kreativan način izražava sopstveni doživljaj umjetničkog djela (pjesme, proznog djela, drame, filma i pozorišne predstave); 
· preporuči, uz argumentaciju, pročitano djelo drugarima iz odjeljenja; 
· preoblikuje prozni tekst u kojem ima dijaloga i zapleta u dramski tekst.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja

Za dostizanje ovih ishoda adekvatne su aktivnosti u kojima se učenici nadmeću u izražajnom kazivanju stihova; uvježbavaju argumentovano preporučivanje omiljenih knjiga ostalim učenicima za čitanje; učestvuju u dijalogu o knjigama koje su pročitali; vježbaju prepričavanje fabule romana, filma; mijenjaju uloge i posmatraju tekstualnu stvarnost iz perspektive sporednog književnog lika; pripremaju, po grupama, scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku).


	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke i vrednuje ih.

	Ishodi učenja

Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i stvaralačko mišljenje i primjenjuje osnovna znanja o njihovom oblikovanju; 
· izradi plan usmenog izlaganja (misaoni obrazac) i koristi ga  kao pisanu osnovu govornog nastupa; 
· iz različitih izvora traži potrebnu građu i strukturira je u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupa (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i što više pravilno (standardnim jezikom); 
· odgovara na pitanja o sadržini i drugim posebnostima teksta, koja postavlja nastavnik i drugovi iz odjeljenja; 
· ocjenjuje govorni nastup drugara iz odjeljenja i svoje mišljenje izlaže i argumentuje; 
· sam piše tekstove po ugledu na čitane, pri čemu primjenjuje osnovna znanja o njihovom oblikovanju; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak, pasus); 
· piše poboljšane verzije teksta nakon konsultacija s nastavnikom i ostalim učenicima, unapređujući njegov kvalitet; 
· pisane pripreme govornog nastupa i svoje pisane tekstove odlaže u portfolio i tematski ih razvrstava (ili na osnovu nekog drugog kriterijuma).


	Didaktičke preporuke za realizaciju obrazovno-vaspitnog ishoda
Ovim je ishodom učeniku ponuđen stvaralački način izražavanja i mogućnost dokazivanja u kreativnom poslu koji je bitno drugačiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. Navedeni obrazovno-vaspitni ishod u vezi je s fazom produbljivanja doživljaja književnog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo.
U sedmom razredu učenici rade tri pismena zadatka – jedan u prvom i  dva u drugom polugodištu. 

a) Sadržaji/pojmovi:

· uvod; 
· razrada; 
· zaključak; 
· pasus.
b) Aktivnosti učenja
Za dostizanje ovih ishoda adekvatne su aktivnosti koje podstiču učenikovo stvaralačko razmišljanje na različite teme, bilo da se odnose na problematiku nekog književnog djela, bilo da je u pitanju neki problem iz svakodnevnog života – školskog ili porodičnog; vježbaju da pišu avanturističku ili fantastičnu priču; argumentovano iznose zapažanja o sopstvenom i tekstovima ostalih učenika; pišu poboljšane verzije teksta i znaju da kažu zašto je druga ili treća verzija bolja od prve; sakupljaju tekstove u portfolio, razvrstavaju ih, uređuju portfolio tako da on dobije karakter male knjige, organizuju književno popodne ili veče na kojem predstavljaju ostalim učenicima i nastavnicima u školi i roditeljima svoje „knjige“.
Govorni nastup, usmeno stvaranje teksta – Prije govornog nastupa učenici samostalno razmišljaju o tome što bi sve željeli da kažu u odnosu na naslov teme i prave misaoni obrazac; iz različitih izvora sakupljaju potrebne podatke, upisuju ih u misaoni obrazac; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte.

Tokom govornog nastupa učenici prvo najave naslov; samostalno govore uz pomoć pripremljenog podsjetnika; govore razložno, prirodno i što više pravilno (standardnim jezikom); vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.).

Poslije govornog nastupa učenici odgovaraju na pitanja koja postavlja nastavnik i drugovi iz odjeljenja i ocjenjuju govorni nastup drugara izlažući svoje mišljenje.
Stvaranje pisanog teksta (pisanje) – Učenici stvaraju pisani tekst slijedeći književnomjetnički izraz i stil; prepričavaju tekst knjige/filma po slobodnom izboru; pripovijedaju o svojim doživljajima (upotrebljavaju i dijalog).
Prije pisanja, koristeći različite izvore, prikljupaju potrebnu građu u odnosu na temu i odabrani naslov; određuju vrstu teksta koji pišu. Izrađuju plan pisanja/misaoni obrazac i u skladu sa njim biraju i strukturiraju odabranu građu. Misaoni obrazac pretvaraju u pisani tekst, poštujući kompoziciju teksta (uvod, razrada, zaključak); pravilno formiraju pasuse.

Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, pri čemu vode računa o njegovoj spoljašnjoj oblikovanosti i čitljivosti; svoj tekst upoređuju s radovima drugova iz odjeljenja i procjenjuju ga.

Preporučuje se procesni pristup u podučavanu stvaranja usmenog i pisanog teksta.



	Predloženi tekstovi

	Prijedlog djela za čitanje kod kuće
	Obavezni tekstovi (KANON)

	Petar II Petrović Njegoš: Draško u Mlecima (odlomak iz Gorskog vijenca) 

Narodna epska pjesma: Smrt majke Jugovića

Narodna epska pjesma: Marko Kraljević i Musa Kesedžija

Narodna lirska pjesma: Lijepi Ive

Narodna lirska pjesma: Momak i djevojka

Tin Ujević: Stari baštovan

Velimir Milošević: Crna Gora

Milo Kralj: Umro je dobar čovjek

Žak Prever: Zabušant

Miroslav Antić: Plavi čuperak

Vitomir Nikolić: Prvi snijeg

Jevrem Brković: Riječ rečena 

Dušan Kostić: U Napulju

Avdija Avdić: Moj otac

Dragutin Tadijanović: Nosim sve torbe a nisam magarac

Milovan Danojlić: Starinska pesma

Marko Miljanov: Primjeri čojstva i junaštva (izbor)

Crnogorske anegdote o Suli Radovom

Čedo Vuković: Šal 
Narodna bajka: Zlatoruni ovan

Ibrahim Hadžić: Livada u ornici

Gustav Švab: Orfej i Euridika

Suzana Tamaro: Strah od knjige
Branko Ćopić: Bašta sljezove boje 

Ivo Andrić: Deca (odlomak)

Stefan Mitrov Ljubiša: Kanjoš Macedonović
Prežihov Voranc: Potolčeni Kramoh

Dinko Šimunović: Duga

Husein Bašić: Izlazak na sunce (odlomak)

Kornelija Funke: Srce od mastila
Romska narodna priča: Bajka o mudrom romskom dječaku

Žan-Mari Leprens de Bomon: Ljepotica i zvijer
Milo Bošković: Naš profesor i mi

Jan Lari: Dnevnik učenice (odlomak)
Čingiz Ajtmatov: I duže od vijeka traje dan (odlomak)

Jovan Sterija Popović: Pokondirena tikva (odlomak)
Vida Ognjenović: Kanjoš Macedonović (odlomak)
Igor Bojović: Ženidba kralja Vukašina (odlomak)


	Branko Ćopić: Orlovi rano lete

Radjard Kipling: Knjiga o džungli

Džoan Rouling: Hari Poter

Mark Tven: Tom Sojer

Oskar Vajld: Bajke

Džek London: Zov divljine

Ferenc Molnar: Dječaci Pavlove ulice

Selma Lagerlef: Saga o Nilsu Holgersonu


	Marko Miljanov: Primjeri čojstva i junaštva (izbor iz čitanke)
Petar II Petrović Njegoš: Draško u Mlecima (odlomak iz Gorskog vijenca) 

Vitomir Nikolić: Prvi snijeg

Branko Ćopić: Bašta sljezove boje

Husein Bašić: Izlazak na sunce (odlomak)
Dinko Šimunović: Duga




Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa. 

VIII RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da nakon slušanja i analize slušanih (ekranizovanih) razgovora navede osobenosti razgovora i sam vodi zvaničan i nezvaničan razgovor poštujući odgovarajuća pravila. 



	Ishodi učenja:
Tokom učenja učenik će moći da:
· nakon slušanja snimljenih razgovora odredi temu razgovora i sagovornike;

· razlikuje i primjenjuje pravila zvaničnog i nezvaničnog razgovora učestvujući u njima;

· izdvoji ključne podatke iz razgovora i formira bilješke o slušanom razgovoru;

· prosuđuje slušani tekst i proširuje njegovo značenje na osnovu prethodnog znanja i iskustva;

· tumači neverbalnu komunikaciju govornika;

· razlikuje spontanu komunikaciju (uslovljenu osjećanjima) i uvježbanu, planiranu komunikaciju (planirana i pripremljena rasprava);

· tokom rasprave zastupa i brani svoje mišljenje, stavove i vrijednosti;

· obrazlaže i vrednuje na osnovu činjenica;

· utemeljuje sopstveno mišljenje navodeći citate, relevantne podatke i činjenice u odnosu na temu i predmet razgovora;

· vrši odabir činjenica i podataka u odnosu na cilj razgovora;

· primjenjuje vještine razgvora u paru i grupi: pregovaranje, uvjeravanje, raspravljanje...;

· razgovjetno govori primjenjujući govorne vrijednosti i ortoepsku normu;

· primjenjuje pravila kulturnog ophođenja tokom razgovora.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· zvaničan i nezvaničan razgovor.
b) Aktivnosti učenja

Za dostizanje ovih ishoda korisne su sljedeće aktivnosti: poslije prvog slušanja razgovora učenici će reći ko je razgovarao, o čemu su sagovornici razgovarali ili pregovarali, odgovaraju na pitanja nastavnika o značajnim podacima, kažu da li su se sagovornici informisali ili su pregovarali, kažu da li se pregovor završio sporazumom ili ne i zašto je/nije došlo do sporazuma, tj. ko je odgovoran za to i utemeljuju svoje mišljenje, zaključuju o polaznim i konačnim stavovima oba pregovarača, razgovaraju o mogućim sporovima među ljudima (npr. generacijski). 
Nakon  drugog slušanja saopštavaju da li je razgovor zvaničan ili nezvaničan i formiraju svoje mišljenje; kažu kakav je odnos među sagovornicima (npr. ravnopravan ili hijerarhijski) i utemelje svoje mišljenje; kažu kakvo je emotivno stanje sagovornika, tj. emotivna „atmosfera razgovora“ (npr. naklonjenost/nenaklonjenost, prijatnost/neprijatnost) i utemelje svoje mišljenje; kažu koji je sagovornik vodio ili usmjeravao razgovor; prosuđuju o uviđavnosti sagovornika, da li je njihov govor riječima i pokretima odgovarajući i sl. i utemelje svoje mišljenje. Razgovaraju o uticaju osjećanja na stvaranje teksta, kao i o čovjekovoj potrebi da ga slušaju i razumiju.
Učestvuju u igri uloga: vježbaju razgovor (pregovaranje, dogovaranje, sporazumijevanje) u paru. Tokom razgovora vode računa o gestikulaciji i mimici (odmjereni, blagi pokreti glavom, ramenima); vode računa o izrazu lica (posebno očiju), podizanju obrva;  dramatizuju tekst; pripremaju pitanja (usmeno/pismeno); sagovornici koji su pregovarali oblikuju zajedničko mišljenje, tj. izvještaj o pregovorima, i to predstavljaju drugovima iz odjeljenja.



	Obrazovno-vaspitni ishod 2

Na kraju učenja učenik će biti sposoban da nakon slušanja ili čitanja i analize neumjetničkih tekstova izdvoji ključne pojmove i sa njima povezane važne podatke, klasifikuje ih, uporedi i dopuni, zatim zapamti i koristi u novim situacijama.

	Ishodi učenja
Tokom učenja učenik će moći da:
· pažljivo sluša i, s razumijevanjem, primjenjujući odgovarajuću strategiju, čita i analizira stručne i publicističke tekstove (naučne tekstove povezane s temama iz drugih predmetnih područja – priča o životu poznate osobe, opis radnog postupka/igre/sporta, objašnjenje nastanka pojave/stanja, komentar priredbe/knjige, izvještaj o aktuelnim i zanimljivim događajima); 
· određuje odlike navedenih neumjetničkih naučnih, naučno-popularnih i publicističkih tekstova; 
· tokom čitanja uoči i izdvoji ključne pojmove i s njima povezane važne podatke i unese ih pripremljenu pojmovnu mapu; 
· u tekstu pronađe traženi podatak (i iz nekontinuiranog teksta – tabele, grafikona, sheme); 
· prepozna namjenu i temu teksta; 
· procijeni (ne)istinitost navedenih podataka;  

· podvuče i odredi jezičke osnove (da li je korišćen standardni jezik, kakvim stilom je pisan, šta ga određuje i dr. – jezička i metajezička analiza); 
· odredi da li je tekst pisan standardnim jezikom; 
· uoči različite stilove pisanja; 
· pronađe stručne riječi i objasni ih pomoću rječnika.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· naučni tekstovi (samo pojam); 
· naučno-popularni tekstovi (život poznate ličnosti; opis radnog postupka, igre i sporta; opis nastanka pojave; komentar priredbe ili knjige)

· vijest i izvještaj (izvještaj o aktuelnim i zanimljivim događajima); 
· funkcionalni stilovi (razgovorni, publicistički, poslovni, naučni, književnoumjetnički stil).
b) Aktivnosti učenja

Za dostizanje ovih ishoda korisne su sljedeće aktivnosti: nakon čitanja učenici objašnjavaju značenje nepoznate riječi u kontekstu, pitaju drugove, koriste rječnik. Tokom čitanja podvlače značajne podatke i unose ih u pojmovnu mapu. Poslije ponovnog čitanja učenici usmeno ili pisano predstavljaju sadržinu teksta prezentujući pojmovnu mapu. Saopštavaju svoje mišljenje o tekstu i pokušavaju ga utemeljiti. Pričaju o svojim iskustvima u vezi sa tekstom. U tekstu traže zahtijevani podatak (i u netekstualnom dijelu: tabele, grafikoni, sheme…). 
Opisuju netekstualne djelove (npr. pregledne sheme, tabele, grafikone i sl.). Određuju da li je tekst umjetnički ili neumjetnički, da li je pisan standardnim jezikom i utemeljuju svoje mišljenje. 

Prepoznaju stil kojim je tekst pisan.


	Obrazovno-vaspitni ishod 3

Na kraju učenja učenik će biti sposoban da objasni namjenu i značaj zvaničnih, nezvaničnih i službenih neumjetničkih tekstova. 

	Ishodi učenja

Tokom učenja učenik će moći da:
· prepoznaje i razlikuje zvanične i nezvanične tekstove; 
· odredi namjenu i značaj zvaničnih i nezvaničnih tekstova: nezvanična i zvanična zahvalnica, savjet stručnjaka (kao odgovor), poštanski, bankarski i drugi obrasci; 
· odredi poručioca i primaoca, kao i emotivne i društvene odnose među njima

· odredi namjenu poručioca (ako je poručilac koristio nekulturne izraze, zamijeni ih kulturnim)

· nađe ključne podatke (i u nekontinuiranom tekstu – npr. u tabeli, grafikonu...).



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· nezvanična i zvanična zahvalnica; 
· savjet stručnjaka (kao odgovor);  

· poštanski, bankarski i drugi obrasci.
b) Aktivnosti učenja

Za dostizanje ovih ishoda korisne su sljedeće aktivnosti: poslije čitanja učenici objašnjavaju značenje nepoznate riječi u kontekstu služeći se rječnikom/leksikonom. Potom saopštavaju ko šalje, a ko prima tekst i u tekstu traže jezičke elemente na osnovu kojih su to prepoznali. Određuju da li je tekst zvaničan ili nezvaničan i u njemu traže jezičke elemente na osnovu kojih su to zaključili. Procjenjuju šta pošiljalac želi od primaoca, tj. zbog čega mu šalje tekst i u tekstu traže jezičke elemente na osnovu kojih su to prepoznali. Prosuđuju da li su ti izrazi odgovarajući ili ne. Ukoliko je potrebno, zamjenjuju ih kulturnim.

Tokom ponovnog čitanja uočavaju i izdvajaju ključne pojmove i sa njima povezane važne podatke kojima popunjavaju unaprijed pripremljenu pojmovnu mapu koju prezentuju. Razmišljaju o tome kako će se primalac odazvati i svoje mišljenje utemeljuju. Usmeno ili pisano dorađuju tekst, ukoliko je potrebno, da bi bio efikasniji. 



	Obrazovno-vaspitni ishod 4

Na kraju učenja učenik će biti sposoban da samostalno stvara jezički i sadržajno korektan usmeni i pisani tekst po ugledu na prethodno slušane i čitane neumjetničke tekstove.

	Ishodi učenja
Tokom učenja učenik će moći da:
· izradi plan usmenog izlaganja (misaoni obrazac) i koristi ga  kao pisanu osnovu govornog nastupa; 
· iz različitih izvora traži potrebne podatke (potrebnu građu) i strukturira ih u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupa (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i što više pravilno (standardnim jezikom); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· ocjenjuje govorni nastup drugara iz odjeljenja i svoje mišljenje izlaže i argumentuje; 
· piše tekstove po ugledu na čitane (zvanične i nezvanične, naučno-popularne...), pri čemu primjenjuje osnovna znanja o njihovom oblikovanju; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak, pasus); 
· prvu verziju teksta analizira sa drugarima i nastavnikom, ispravlja sadržajne, gramatičke i pravopisne greške u svom tekstu; 
· piše nekoliko verzija teksta (ukoliko je potrebno), unapređujući njegov kvalitet (sadržajno, jezički i stilski); 
· opiše radni postupak, igru i sport po slobodnom izboru; 
· opiše nastanak pojave po slobodnom izboru; 
· pripovijeda o životu osobe po slobodnom izboru; 
· komentariše tekst, knjigu i film po slobodnom izboru; 
· pripovijeda o događajima (upotrebljavajući i dijalog), po slobodnom izboru; 
· prilikom pisanja uvažava  kompoziciju teksta (uvod, razradu i zaključak, te pasuse u tim cjelinama); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· predstavi zajedničko mišljenje do kojega je došao radom u paru; 
· vrednuje svoj pisani tekst i tekst drugara iz odjeljenja i svoje mišljenje izlaže i argumentuje; 
· sam piše tekstove po ugledu na zvanične i nezvanične (pismo, poziv, opravdanje,   zahvalnica...), pri čemu primjenjuje osnovna znanja o njihovom oblikovanju; 
· sam popunjava formulare (poštanski, bankarski i drugi obrasci); 
· služi se različitim funkcionalnim stilovima prilikom stvaranja teksta; 
· koristi i kombinuje različite perspektive pripovijedanja i opisivanja: subjektivno i objektivno hronološkim i retrospektivnim tokom kazivanja;    

· pisane pripreme govornog nastupa i svoje pisane tekstove odlaže u portfolio i tematski ih razvrstava.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi: 

· prepričavanje; 
· opisivanje (subjektivno i objektivno); 
· pripovijedanje (subjektivno i objektivno, hronološko i retropsektivno); 
· dijalog.

b) Aktivnosti učenja

Za dostizanje ovih ishoda korisne su sljedeće aktivnosti: učenici pričaju i pišu o životu osobe po sopstvenom izboru; opisuju radni postupak/igru/sport i sl. koji su sami odabrali; komentarišu tekst, knjigu, film, priredbu i sl. po ličnom izboru; pričaju o događaju koji su sami odabrali; predstavljaju zajedničko mišljenje do kojega su došli radom u paru, utemeljuju ga i brane.

Govorni nastup, usmeno stvaranje teksta – Prije govornog nastupa samostalno razmišljaju o tome što bi sve željeli da kažu u odnosu na naslov teme i prave misaoni obrazac; iz različitih izvora sakupljaju potrebne podatke, upisuju ih u misaoni obrazac; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte; pripreme slike i tekstove za predstavljanje uz govorni nastup (npr. na hameru, foliji, čart-tabli).
Tokom govornog nastupa učenici prvo najave naslov i navedu izvore; samostalno govore uz pomoć radnog koncepta, slika i teksta (folija, plakat, pano...); govore razložno, prirodno i što više pravilno (standardnim jezikom), smisleno upotrebljavajući netekstualni govor; vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.).

Poslije govornog nastupa učenici odgovaraju na pitanja koja postavlja nastavnik i drugovi iz odjeljenja; ocjenjuju govorni nastup drugara izlažući svoje mišljenje i obraćaju pažnju na riječi i njihov pravilan izgovor, akcenat i utemeljuju svoje mišljenje.

Stvaranje pisanog teksta (pisanje) – Učenici smišljaju i kreiraju određenu vrstu pisanog teksta. Prije pisanja, koristeći različite izvore, prikljupaju potrebnu građu u odnosu na temu i odabrani naslov. Izrađuju plan pisanja/misaoni obrazac i u skladu sa njim biraju i strukturiraju odabranu građu. 

Tokom pisanja podatke iz misaonog obrasca pretvaraju u pisani tekst pri čemu vode računa o kompoziciji teksta (uvod, razrada, zaključak) i pravilno formiraju pasuse. Za kraći tekst (zanimljiv muzički/sportski događaj) smišljaju što više naslova (na kraju biraju najduhovitiji); na kraju teksta navode izvore.
Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, izrađujući poboljšanu verziju teksta, ukoliko je potrebno. Pri tome vode računa o njegovoj spoljnjoj oblikovanosti i čitljivosti. Svoj tekst upoređuju s radovima drugova iz odjeljenja i procjenjuju ga.


	Obrazovno-vaspitni ishod 5

Na kraju učenja učenik će biti sposoban  da u tekstovima uočava i imenuje gramatičke pojmove i pojave, razumije i objasni njihovu funkciju u jeziku i pravilno ih koristi prilikom govora i pisanja.

	Ishodi učenja
Tokom učenja učenik će moći da:
· opiše nepromjenljive vrste riječi (prilozi, prijedlozi, veznici, uzvici, rječce) i funkcionalno ih koristi u govoru i pisanju; 
· razlikuje i objasni  glagole po prelaznosti radnje (isključivo prelazne, neprelazne i povratne, bez podvrsta); 
· objasni priloške odredbe (uzrok, namjera, cilj, sredstvo, društvo, mjera i količina) i funkcionalno ih koristi u govoru i pisanju; 
· razlikuje i objasni  glagole po trajanju radnje (isključivo podjela na glagole svršenog i nesvršenog vida); 
· objasni proste i složene glagolske oblike (potencijal, imperfekat, pluskvamperfekat, potencijal imperfekta, optativ) i funkcionalno ih koristi u govoru i pisanju; 
· razlikuje i objasni  zavisni i nezavisni odnos rečenica u složenoj; 
· razlikuje i imenuje vrste nezavisnosloženih rečenica; 

· razlikuje i objasni  aktivnu i pasivnu rečenicu; koristi pasiv različitih glagolskih oblika;
· uoči rečeničnu inverziju i pravopisno tačno je obilježi; 
· uoči umetnutu rečenicu i pravopisno tačno je obilježi; 
· razlikuje vrste sintagmema: imenički sintagmem, glagolski sintagmem, priloški sintagmem, pridjevski sintagmem; 
· uočava kongruenciju u sintagmemama (potpuna, nepotpuna); 
· objasni kongruenciju rečeničnih djelova (slaganje u rodu, broju i padežu); 
· u riječima uočava glasovne promjene i imenuje ih i koristi u svom usmenom i pismenom izrazu: palatalizacija (I i II), jotacija, gubljenje suglasnika, nepostojano a, umetnuto a, promjena l u o. 


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· nepromjenljive vrste riječi (prilozi, prijedlozi, veznici, rječce i uzvici); 
· glagoli – značenje: glagoli po trajanju radnje – glagolski vid (isključivo podjela na glagole svršenog i nesvršenog vida) i glagoli po prelaznosti radnje – glagolski rod (isključivo prelazni, neprelazni i povratni, bez podvrsta); 
· priloške odredbe (uzrok, namjera, cilj, sredstvo, društvo, mjera i količina); 
· zavisni i nezavisni odnos rečenica u nezavisnosloženoj rečenici; 
· nezavisnosložene rečenice i njihove vrste (sastavne, rastavne, suprotne, isključne i zaključne); 
· aktivna i pasivna rečenica; 
· umetnuta rečenica; 
· rečenična inverzija;  

· sintagmem: imenički sintagmem, glagolski sintagmem, priloški sintagmem, pridjevski sintagmem; 
· kongruencija: potpuna i nepotpuna; semantička i gramatička; 
· glasovne promjene: palatalizacija (I i II), jotacija, gubljenje suglasnika, nepostojano a, umetnuto a, promjena l u o; 
· prosti i složeni glagolski oblici: potencijal, imperfekat, pluskvamperfekat, potencijal imperfekta, optativ. 
b) Aktivnosti učenja

Za dostizanje ovih ishoda korisne su sljedeće aktivnosti: učenici gramatički analiziraju tekst: podvlače glagole u ličnom obliku i odrede im lice, rod, broj i glagolski oblik; razlikuju vid i rod glagola; podvlače sintagmeme i prema glavnom članu razlikuju njihove vrste; podvlače višečlani subjekat i objasne njegovo slaganje s predikatom;  glagolima iz teksta mijenjaju vid i objašnjavaju ulogu svršenog i nesvršenog vida; glagole iz ličnog stavljaju u neodređeni oblik.

Razlikuju elemente proste i složene rečenice. Razlikuju glavni i zavisni dio rečenice i uočavaju glavnu i zavisnu rečenicu, prepoznaju odnose među rečenicama i izražavaju ih odgovarajućim veznikom (npr. odnos istovjetnosti veznikom i, uzročni odnos – zbog...). Podvlače umetnutu rečenicu i objašnjavaju njen značaj. Podvlače pasivnu rečenicu, pretvaraju je u aktivnu i obratno.  

U riječima uočavaju glasovne promjene, prepoznaju ih i imenuju.
Iz teksta prepisuju složene rečenice i raščlanjuju ih na proste i proširene; u rečenicama podvlače veznike; proste i proširene rečenice raščlanjuju na sastavne djelove.
Prosuđuju razumljivost i jezičku pravilnost teksta; određuju da li je tekst odgovarajući, ispravljaju neodgovarajuće oblike, nerazumljivost, nepravilnost i uz nastavnikovu pomoć, ili sami, uče na greškama.

Stvaraju kraći tekst gradacijskim ređanjem jezičkih jedinica (riječ – sintagmem – rečenica).



	Obrazovno-vaspitni ishod 6

Na kraju učenja učenik će biti sposoban da razgovjetno i prirodno govori – u usmenoj komunikaciji demonstrira pravilan izgovor, a u pisanoj komunikaciji primjenjuje osnovna  pravopisna  znanja.

	Ishodi učenja
Tokom učenja učenik će moći da:
· uoči da u standardnom jeziku akcenat ne može biti na posljednjemu slogu; 
· zapaža da akcenat ponekad prelazi na prijedlog i da neke riječi nijesu naglašene; 
· zapaža silaznu i uzlaznu intonaciju u dugim i kratkim slogovima i da dugosilazni akcenat stoji samo na prvom slogu; 
· pavilno koristi trotačku (nezavršen tekst, rečenica, misao; izostavljen dio rečenice ili teksta); 
· pravilno koristi veliko početno slovo u pisanju naziva vjerskih praznika od imena svetaca; 
· pravilno piše imenicu Bog (velikim i malim slovom); 
· pravilno koristi velikog početno slovo u pisanju zamjenice Ti i Tvoj iz poštovanja; 
· pravilno piše nazive auto-puteva; 
· pravilno piše sastavljeno i rastavljeno riječi (složenice s crticom, nazivi boja i nijansi); 
· pravilno koristi zarez u pisanju između zavisne i glavne rečenice (inverzija), ispred pojedinih veznika (posebno nego i već), pri nabrajanju rečenica, kod umetnutih rečenica; 
· pretvara direktni govor u indirektni; 
· koristi pojmove lektura i korektura teksta i primjenjuje korektorske znake.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· mjesto akcenta; kvantitet i kvalitet; pravila akcentovanja; 
· trotačka; 
· veliko početno slovo u pisanju naziva vjerskih praznika od imena svetaca; 
· veliko i malo slovo u pisanju imenice Bog; 
· veliko početno slovo u pisanju zamjenice Ti i Tvoj iz poštovanja; 
· veliko i malo slovo u pisanju auto-puteva; 
· sastavljeno i rastavljeno pisanje složenica s crticom, naziva boja i nijansi; 
· pravilno korišćenje zareza u pisanju rečenične inverzije, ispred pojedinih veznika, pri nabrajanju rečenica, kod umetnutih rečenica;  

· obilježavanje direktnog i indirektnog govora; 
· lektura; korektorski znaci.
b) Aktivnosti učenja

Za dostizanje ovih ishoda korisne su sljedeće aktivnosti: učenici u riječi pronalaze naglašeni slog. Upoređuju mjesto akcenta u standardnom jeziku i nestandardnim izrazima lokalnog govora. Uočavaju i izdvajaju riječi u kojima akcenat prelazi na prijedlog i nenaglašene riječi. Uočavaju akcenat rečenice i akcenatske cjeline u rečenici. Zapažaju da su neki slogovi dugi, a neki kratki. 

U rečenici prepoznaju nenaglašene duge slogove. Pronalaze mjesto akcenta u riječi i određuju njegov kvalitet. Prilikom čitanja naglas obraćaju pažnju na pravilan izgovor (posebno na pravilan rečenični naglasak i na govorno realizovanje zareza i znakova interpunkcije na kraju rečenice odgovarajućom intonacijom). 

U pisanju pravilno upotrebljavaju trotačku i pišu tekst pravilno koristeći veliko slovo u nazivima vjerskih praznika od imena svetaca, pisanju imenice Bog, nazivima auto-puteva i pisanju zamjenice Ti i Tvoj iz poštovanja. Pišu nazive boja i nijansi – sastavljeno i rastavljeno. Pišu zarez između zavisne i glavne rečenice (inverzija), ispred pojedinih veznika (posebno ispred nego i već),  pri nabrajanju rečenica i kod umetnutih rečenica i umetnutih djelova rečenica.
Lektorišu tekst (vijest, izvještaj) uz upotrebu korektorskih znakova. Prepoznaju nestandardne izraze u govoru i ispravljaju ih. Vode računa o čitljivosti i ljepoti rukopisa i vježbaju pisanje i oblikovanje teksta na računaru. Sastavljaju pravopisni podsjetnik u obliku grafikona ili na panou.


	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije, koristi standardni jezik u govoru,  pisanju i prilikom javnog nastupa i snalazi se u jezičkoj okolini.

	Ishodi učenja
Tokom učenja učenik će moći da:
· opisuje značenja riječi i njihovu ulogu u rečenici radi razumijevanja i stvaranja tekstova; 
· uočava različite uloge istoznačnih i suprotnih riječi u kontekstu; 
· objašnjava značenja novih riječi u različitim kontekstima; 
· usvaja i pravilno koristi pojmove: dijalektizam, arhaizam, lokalizam, frazeologizam (idiom); 
· uočava i razumije pojmove: žargon, tuđica; 
· služi se jezičkim priručnicima u štampanom i digitalnom obliku (rječnici, gramatike, udžbenici jezika…); 
· povezuje crnogorski, srpski, bosanski i hrvatski jezik  sa slovenskom porodicom jezika.


	Didaktičke preporuke za realizaciju obrazovno-vaspitnog ishoda:

a) Sadržaji/pojmovi:

· dijalektizam, arhaizam, lokalizam, frazeologizam (idiom);
· žargon, tuđica; 
· jezička porodica; 
· slovenski jezici.
b) Aktivnosti učenja
Za dostizanje ovih ishoda korisne su aktivnosti: učenici kroz različite aktivnosti bogate rječnik (čitaju tekstove različitih vrsta, pišu na različite teme tražeći u rječniku odgovarajuće izraze i sl.);  iz definicije prepoznaju pojam koji je definisan i imenuju ga (može i sinonimom), riječima traže antonime, riječima traže sinonime, navode poslovice i objašnjavaju njihov značaj i govore u kojim bi ih situacijama upotrijebili; definišu jednostavne pojmove; u tekstu podvlače fraze i objašnjavaju njihovo značenje, sami navode neke fraze, upotrebljavaju ih u govoru i objašnjavaju njihovo značenje. 

Slušaju (ili upriliče) razgovor među tinejdžerima i tekst u slengu „prevedu“ na standardni jezik, prepoznaju razlike, navode nekoliko izraza u slengu i zamjenjuju ih standardnim; razgovaraju o okolnostima upotrebe slenga i o uticaju drugih jezika na sleng u našem jeziku; prave mini rječnik generacijskog žargona; navedu, ili u tekstu nađu nekoliko tuđica i zamjenjuju ih riječima iz našeg jezika;  razmišljaju o tome da li je bilo potrebno preuzeti tu tuđicu, tuđice zamjenjuju odgovarajućim riječima maternjeg jezika i objašnjavaju njihovo značenje (pomoću rječnika stranih pojmova);  navode vlastita imena koja su preuzeta iz drugog jezika (npr. nazivi trgovina, hotela, restorana...), razmišljaju da li su takva imena odgovarajuća i da li su neophodna; prepoznaju iz kojeg su jezika preuzeta (ako se radi o tuđicama); kažu kojoj jezičkoj grupi pripadaju jezici iz naziva predmeta; koriste savremene jezičke priručnike; govore zašto i u kojim slučajevima ih koriste; razgovaraju o neophodnosti poštovanja jezičkih pravila (jezičke norme); formiraju jezički „pasoš“ upoređujući svoj maternji jezik sa stranim jezicima koje izučavaju u školi i drugim jezicima koji su im poznati i bliski.



II nastavna oblast: Nastava književnosti 

	Obrazovno-vaspitni ishod 1

Na kraju učenja učenik će biti sposoban da s razumijevanjem sluša i čita, tumači i vrednuje književni tekst.

	Ishodi učenja
Tokom učenja učenik će moći da:

· glasno, s pripremom i bez nje, čita književno djelo; 
· iznosi lični doživljaj pročitanog/odslušanog književnoumjetničkog teksta;  

· upoređuje sopstvene predstave i iskustva s iskustvima iz umjetničkog svijeta književnoumjetničkog teksta; 
· upoređuje umjetnički i neumjetnički tekst slične teme i pravi spisak odlika obje vrste teksta;  

· argumentovano ukazuje na vrijednosti umjetničkog teksta; 
· upoređuje svoja zapažanja, argumente i osjećanja sa zapažanjima ostalih učenika; 
· opiše na koji način i u kojoj mjeri književni tekst utiče na oblikovanje njegovih stavova i vrijednosti; 
· demonstrira strategije čitanja i slušanja teksta.



	Didaktičke preporuke za realizaciju obrazovno-vaspitnog ishoda
Osnovni cilj nastave književnosti jeste probuditi učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s umjetničkim tekstom. 

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda korisne su sve  aktivnosti za podsticanje čitalačke motivacije; učenici samostalno čitaju; čitaju naglas; čitaju u nastavcima, čitaju iznoseći predviđanja u odnosu na dalji tekst; pomažući se savremenim rječnicima književnih termina i rječnicima stilskih figura uočavaju i izdvajaju vrijednosti i kvalitete koje su uočili u književnom tekstu; učestvuju u aktivnostima za razvoj sposobnosti sistematizovanja i klasifikovanja činjenica i podataka, te razdvajanja bitnog od nebitnog; iskazuju što im je u tekstu lijepo i odlomkom iz teksta potkrepljuju sopstvena zapažanja; razgovaraju između sebe o idejama iz književnog teksta; navode argumente kojima potkrepljuju vlastito mišljenje o predmetnosti i idejnom sloju književnog teksta, kao i o tome na koji način ga je pročitani tekst promijenio...

	Obrazovno-vaspitni ishod 2

Na kraju učenja učenik će biti sposoban da se identifikuje s glavnim likom koji je drugačiji od njega i kritički se distancira; spoznaje perspektive različitih književnih likova.

	Ishodi učenja

Tokom učenja učenik će moći da:
· razlikuje glavne i sporedne književne likove; 
· uočava da likovi ispoljavaju različite emocije i obrazlaže zapažanje; 
· ukazuje na osobine književnog lika na osnovu događaja, dijaloga, ponašanja, na osnovu autorovih komentara; 
· prepoznaje psihološke motive za ponašanje književnih likova i ukazuje na njihovu uvjerljivost;  

· upoređuje motive za ponašanje književnog lika sa svojim etičkim stavovima; 
· uočava karakternu osobinu lika koja je u suprotnosti s opštom karakternom oznakom tog lika (npr. negativnu osobinu kod inače pozitivne osobe); 
· zapaža perspektivu onih književnih likova s kojima se pri spontanom čitanju ne identifikuje; 
· zapaža i obrazlaže zašto lik nešto radi (opravdanost postupaka književnih likova, književna motivacija);  

· uočavaja perspektive više književnih likova; 
· izdvaja tipove književnih likova, nosioce izrazito moralnih osobina, uočava i komentariše pozitivne vrijednosti postupaka likova.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· psihološka motivacija.
b) Aktivnosti učenja
Za dostizanje ovih ishoda korisne su aktivnosti u kojima učenici stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte; opisuju likove, uočavaju njihove postupke u djelu i prave razliku između glavnih i sporednih likova; izdvajaju karakterne osobine likova; prave razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; uživljavaju se u osjećanja književnog lika; organizuju igru pantomime, pokušavajući da pokretima i mimikom demonstriraju osjećanja književnih likova; kazuju zašto je neko nešto učinio (motivi za postupanje književnih likova); kod traženja motiva za ponašanje književnih likova usredsređuju se na njihove namjere, misli i osjećanja; pripovijedaju priču u kojoj glavni lik postupa suprotno očekivanjima (tako se trude da razumiju i postupke koji nijesu u skladu s onim kako bi oni postupili); u govornoj vježbi demonstriraju distanciranje od književnog lika i objektivno govore o njemu.



	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente hronotopa i fabule (glavne i sporedne događaje u njoj).

	Ishodi učenja
Tokom učenja učenik će moći da:
· uočava: autora i pripovjedača, sveznajućeg pripovjedača (treće lice, prošlo vrijeme); 
· prepozna jezička sredstva (posebno vremensku i socijalnu dimenziju) za određivanje književnog prostora; 
· prepozna jezičke simbole (posebno vremensku i socijalnu dimenziju) za određivanje književnog vremena; 
· raščlanjuje događaje na događajne cjeline; 
· svojim riječima i tečno ispriča fabulu proznog teksta, praveći razliku između bitnih i manje važnih detalja u fabuli; 
· razlikuje glavni i sporedni događaj u fabuli; 
· razlikuje hronološki i retrospektivni tok radnje; 
· uočava usporavanje i ubrzavanje događaja (statičke i dinamičke motive); 
· argumentovano objašnjava zašto su neki motivi statički, a neki dinamički;  

· prepoznaje uvođenje novog motiva i razgovara o opravdanosti uvođenja tog motiva (književna motivacija); 
· razlikuje oblike kazivanja (književne postupke) u djelu: naracija (narator, autor i pripovjedač, naracija u prvom i trećem licu), deskripcija (opis prirode, lika); 
· prepoznaje i subjektivno opisivanje (slikanje) i navodi argumente za to

· prepoznaje dijalog, monolog.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· hronološki i retrospektivni tok radnje; 

· statički i dinamički motivi;

· oblici kazivanja: naracija (narator, autor i pripovjedač, naracija u prvom i trećem licu);  

· deskripcija; 

· subjektivno opisivanje (slikanje); 

· dijalog; 

· monolog.

b) Aktivnosti učenja
Za dostizanje ovih ishoda korisne su aktivnosti u kojima  učenici iz teksta izdvajaju glavni događaj/najvažnije događaje, na kreativan način predstavljaju mjesto događanja radnje; izrađuju shemu fabule; svojim riječima i tečno prepričavaju fabulu djela praveći razliku između bitnih i manje važnih detalja; raščlanjuju događaje na događajne cjeline; maštovito dopunjavaju mjesta neodređenosti u djelu predstavama iz sopstvenoga iskustva i drugih literarnih djela, pretvaraju dijalog u monolog i obratno; upoređuju subjektivno opisivanje (slikanje) u različitim književnim djelima.


	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitalačkog iskustva i književnoteorijskog znanja.


	Ishodi učenja
Tokom učenja učenik će moći da se, na najavu čitanja određene književne vrste, prisjeti njenih osnovnih karakteristika, pri čemu ima u vidu dotadašnje literarno-estetsko iskustvo.
U poeziji:

· čita poeziju, doživljava je, razumije i prepoznaje poetske tekstove (lirske i epske pjesme); 
· određuje temu, motiv i ideju pjesme; 
· pravi razliku između lirskog subjekta i pjesnika; 
· uočava zvučnost pjesničkog jezika (ponavljanje glasova i zvučno slikanje), značaj i funkciju stilskih figura, prenesenog značenja u poetskom tekstu (apostrofa, simbol, alegorija, refren, metafora, poređenje, personifikacija, epitet, onomatopeja); 
· prepoznaje: socijalnu pjesmu, himnu, sonet i razlikuje ih; 
· prepoznaje epsku pjesmu i odlike epske pjesme poredi s karakteristikama lirske pjesme; 
· spoznaje učinak teksta na čula i tako doživljava raspoloženje u pjesmi.
U prozi:

· čita i obrazlaže doživljaj sljedećih proznih književnih vrsta; poznaje njihove karakteristike:

· anegdotu (prepoznaje je kao kraću pripovjednu vrstu i uočava tipične humorističke elemente u njoj); 
· trivijalnu priču (prepoznaje je po vještački stvorenoj literarnoj stvarnosti i događajima po klišeu); 
· pripovijetku (uočava dužinu, broj likova i događaje); 
· roman (istorijski, naučnofantastični) – prepoznaje ga kao najopširnije prozno djelo i utvrđuje osnovu, motive, temu.

U drami:

· čita i obrazlaže doživljaj drame;  
· poznaje osobine drame, tok dramske radnje: dramski sukob (ekspozicija, zaplet, kulminacija, rasplet); 

· poznaje elemente dramske vrste – poznaje osobine komedije i tragedije; 

· poznaje elemente pozorišnog izraza (bina, svijetlo, rekviziti, scena, kostimi...); 

· pravi razliku između junaka i antijunaka; 

· uočava da likovi ispoljavaju različite emocije i obrazlaže zapažanje; 
· razlikuje i argumentuje razliku između govora likova i didaskalija/remarki.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· stilske figure (apostrofa, simbol, alegorija, refren, metafora, poređenje, personifikacija, epitet; onomatopeja); 

· lirski subjekt; 

· motiv; 

· socijalna pjesma; 

· himna; 

· sonet; 

· vrste rime (parna, ukrštena, obgrljena); 

· anegdota; 

· trivijalna priča; 

· kratka priča; 

· pripovijetka; 

· roman (istorijski, naučnofantastični); 

· dnevnik; 

· oblici kazivanja;  

· deskripcija; 

· subjektivno opisivanje (slikanje); 

· dramske vrste: komedija i tragedija; 

· dijalog;  

· monolog.

b) Aktivnosti učenja
Za dostizanje ovih ishoda preporučuju se aktivnosti u kojima učenici čitaju naglas; samostalno čitaju, izražajno čitaju tekstove (mijenjaju brzinu, intonaciju i sl.); učestvuju u igrama i aktivnostima za razvijanje čitalačke motivacije; čitaju iznoseći predviđanja u odnosu na dalji tekst; prepoznaju stilske figure u  književnom tekstu i objašnjavaju njihovu funkciju; uočavaju zvučnost pjesme i objašnjavaju od čega zavisi, ističući zvučnost riječi; kombinuju linije, boje, slova radi ilustrovanja stilskih figura; dizajniraju likovni oblik teksta (vode računa o dužini stihova i strofa, strani, poglavlju); snimaju onomatopejske zvukove (tresak, lupa, zvuk vode  – zvučni efekti); pronalaze primjere trivijalnog teksta i upoređuju ga s reprezentativnim književnim djelom iz čitanke; upoređuju ljubavne i rodoljubive pjesme; preporučuju jedni drugima za čitanje romane (istorijske i naučnofantastične) u formi kratkog pisanog prikaza; prave malu antologiju efektnih poređenja, objašnjavaju zašto su se opredijelili baš za te primjere iz literature, ali i iz poznatih rok-pjesama i balada; uvježbavaju hronološko i retrospektivno pripovijedanje; prave antologiju anegdota s crnogorskih prostora; učestvuju u dijaloškom čitanju kao pripremnom činu za kasnije izvođenje dramske scene (razmišljaju o zvučnim efektima i mogućem dekoru).



	Obrazovno-vaspitni ishod 5

Na kraju učenja učenik će biti sposoban da upoređuje prenošenja tekstualne stvarnosti u druge oblike umjetničkog izraza; razumije elemente pozorišnog i filmskog stvaralaštva. 

	Ishodi učenja
Tokom učenja učenik će moći da:

· pripremi odgovarajući obrazac za slušanje ili gledanje umjetničkih ostvarenja (poezije, kratke proze, proznih odlomaka); 
· upoređuje književnoumjetničko djelo i film ili pozorišnu predstavu nastalu po njemu: upoređuje mjesto, vrijeme i tok događanja radnje u  književnom djelu i u filmu, pozorišnoj predstavi ili radijskoj igri; 
· razlikuje planove filma i prepoznaje efekte koji se njima postižu; 
· razlikuje rakurse filma i prepoznaje efekte koji se njima postižu; 
· razlikuje trivijalne i umjetničke tekstove; 
· prepoznaje i objašnjava osnove pozorišnog događaja (binu, svijetlo, zvučnu opremu, scenu, rekvizite, kostime, pokrete, mimiku i kretanje glumaca).



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· planovi i rakursi filma; 
· komična perspektiva.
b) Aktivnosti učenja:
Za dostizanje ovih ishoda potrebno je da učenici gledaju film ili pozorišnu predstavu nastalu prema literarnom predlošku; doživljavaju i vrednuju pozorišnu predstavu pisanu po čitanome dramskom tekstu; upoređuju književnoumjetničko djelo i film ili pozorišnu predstavu nastalu po njemu; upoređuju komičnu perspektivu u  književnom djelu i u filmu, pozorišnoj predstavi ili radijskoj igri; razgovaraju o dramskom tekstu koji je pripremila školska dramska sekcija; slušaju, doživljavaju i vrednuju radijsku igru; na osnovu zvučnih informacija koje su im na raspolaganju u radijskoj igri zamišljaju likove i sliku prostora događanja radnje, kao i vrijeme; gledaju, doživljavaju i vrednuju film; smišljaju i u elektronskoj formi ili na zidnom panou dizajniraju traženi plan filma ili rakurs; izrađuju tražene planove filma i rakurse koristeći kameru (može i kamera savremenijeg modela mobilnog telefona); objašnjavaju funkciju, značaj i efekte koji se postižu upotrebom određenog plana filma ili rakursa; prilikom gledanja trivijalnog filma prepoznaju građu (kliše), predvidljivost događanja i vrste likova; prilikom upoznavanja osnova filmskog jezika upoređuju književni, pozorišni i filmski izraz.



	Obrazovno-vaspitni ishod 6

Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature.

	Ishodi učenja
Tokom učenja učenik će moći da:
· izražajno recituje napamet naučene pjesme; 
· svojim riječima tečno i sažeto
 prepričava fabulu romana, pripovjetke, dnevnika, filma; 
· na kreativan način izražava sopstveni doživljaj književnog teksta (pjesme, proznog djela, drame, filma i pozorišne predstave); 
· preporuči uz argumentaciju pročitano djelo drugarima iz odjeljenja; 
· preoblikuje prozni tekst u kojem ima dijaloga i zapleta u dramski tekst i dramski tekst preoblikuje u prozni.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda adekvatne su aktivnosti u kojima se učenici nadmeću u izražajnom kazivanju stihova; uvježbavaju argumentovano preporučivanje omiljenih knjiga ostalim učenicima za čitanje; učestvuju u dijalogu o knjigama koje su pročitali; vježbaju prepričavanje fabule romana, filma; mijenjaju uloge i posmatraju tekstualnu stvarnost iz perspektive književnog lika s kojim se prvobitno nijesu identifikovali; pripremaju, po grupama, scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku).


	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke tekstove i vrednuje ih.

	Ishodi učenja
Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i stvaralačko mišljenje i primjenjuje osnovna znanja o njihovom oblikovanju; 
· izradi plan usmenog izlaganja (misaoni obrazac) i korist ga kao pisanu osnovu govornog nastupa; 
· iz različitih izvora traži potrebne podatke (potrebnu građu) i strukturira ih u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupi (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i što više pravilno (standardnim jezikom); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· ocjenjuje govorni nastup drugara iz odjeljenja i svoje mišljenje izlaže i argumentuje; 
· sam piše tekstove po ugledu na čitane, pri čemu primjenjuje osnovna znanja o njihovom oblikovanju; 
· prikuplja građu potrebnu za stvaranje pisanog teksta po ugledu na čitani tekst; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, pasusi, zaključak); 
· vrednuje sopstvene i tuđe tekstove;  

· piše poboljšane verzije teksta nakon konsultacija s nastavnikom i ostalim učenicima, unapređujući njegov kvalitet; 
· pisane pripreme govornog nastupa i svoje pisane tekstove odlaže u portfolio i tematski ih razvrstava (ili na osnovu nekog drugog kriterijuma).



	Didaktičke preporuke za realizaciju obrazovno-vaspitnog ishoda
Ovim je ishodom učeniku ponuđen stvaralački način izražavanja i mogućnost dokazivanja u kreativnom poslu koji je bitno drugačiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. Navedeni obrazovno-vaspitni ishod u vezi je s fazom produbljivanja doživljaja književnoumjetničkog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 

U osmom razredu učenici rade četiri pismena zadatka – po dva u svakom polugodištu. 
a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda adekvatne su aktivnosti koje podstiču učenikovo stvaralačko razmišljanje na različite teme, bilo da se odnose na problematiku nekog književnoumjetničkog djela, bilo da je u pitanju neki problem iz svakodnevnog života – školskog ili porodičnog; učenici vježbaju da pišu fantastičnu ili realističku priču; argumentovano iznose zapažanja o sopstvenom i tekstovima ostalih učenika; pišu poboljšane verzije teksta i znaju da kažu zašto je druga ili treća verzija bolja od prve; sakupljaju tekstove u portfolio, razvrstavaju ih, ukrašavaju portfolio tako da on dobije karakter male knjige, organizuju književno popodne ili veče na kojem predstavljaju ostalim učenicima, nastavnicima u školi i roditeljima svoje „knjige“. 

Govorni nastup, usmeno stvaranje teksta – Prije govornog nastupa učenici samostalno razmišljaju o tome što bi sve željeli da kažu u odnosu na naslov teme i prave misaoni obrazac; iz različitih izvora sakupljaju potrebne podatke, upisuju ih u misaoni obrazac; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte.

Tokom govornog nastupa učenici prvo najave naslov; samostalno govore uz pomoć pripremljenog podsjetnika; govore razložno, prirodno i što više pravilno (standardnim jezikom); vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.).

Poslije govornog nastupa učenici odgovaraju na pitanja koja postavlja nastavnik i drugovi iz odjeljenja i ocjenjuju govorni nastup drugara izlažući svoje mišljenje.

Stvaranje pisanog teksta (pisanje) – Učenici stvaraju pisani tekst slijedeći književnomjetnički izraz i stil; prepričavaju tekst knjige i filma po slobodnom izboru; pripovijedaju o svojim doživljajima (upotrebljavaju i dijalog).
Prije pisanja koristeći različite izvore prikupljaju potrebnu građu u odnosu na temu i odabrani naslov; određuju vrstu teksta koji pišu. Izrađuju plan pisanja/misaoni obrazac i u skladu sa njim biraju i strukturiraju odabranu građu. Misaoni obrazac pretvaraju u pisani tekst, poštujući kompoziciju teksta (uvod, razrada, zaključak); pravilno formiraju pasuse.

Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, pri čemu vode računa o njegovoj spoljašnjoj oblikovanosti i čitljivosti; svoj tekst upoređuju s radovima drugova iz odjeljenja i procjenjuju ga.

Preporučuje se procesni pristup u podučavanju stvaranja usmenog i pisanog teksta.


	Predloženi tekstovi

	Prijedlog djela za čitanje kod kuće
	Obavezni tekstovi (KANON)

	Petar II Petrović Njegoš: San Vuka Mandušića, Pjesma o Stambolu (Gorski vijenac)
Vladimir Majakovski: Zaključak

Vasko Popa: Očiju tvojih da nije

Risto Ratković: Ikona

Janko Đonović: Crmnici pod jesen

Radovan Zogović: Jabuka na vjetru
Zaim Azemović: Crna Gora

Kosta Racin: Vatromet

Aleksa Šantić: O klasje moje 

Antun Gustav Matoš: Jesenje veče

Milovan Danojlić: Šta su između ostalog radili stari Sloveni

Radjard Kipling: Pjesma lovca koji se vraća

Žak Prever: Za tebe ljubavi

Desanka Maksimović: Strepnja

Aleksandar Ivanović: Kari Šabanovi

Narodna lirska pjesma: Ljubavni rastanak

Narodna epska pjesma: Ropstvo Janković Stojana

Narodna epska pjesma: Novak i Radivoje prodaju Grujicu

Narodna epska pjesma: Pjesma o Baju Pivljaninu

Stefan Mitrov Ljubiša: Pričanja Vuka Dojčevića (odlomak)
Čedo Vuković: Sudilište (odlomak – Žeđ za knjigom)
Boško Pušonjić: Na Obodu

Anton Pavlovič Čehov: Vanjka

Ivo Andrić: Most na Žepi (odlomak)
Somerset Mom: Ručak

Dušan Kostić: Gora Koštanova (odlomak)
Stevan Sremac: Pop Ćira i pop Spira (odlomak)
Meša Selimović: Derviš i smrt (odlomak, 13. poglavlje)
Zuvdija Hodžić: Povratak

Nikola Lopičić: Imanje 

Sreten Asanović: Bepova pjesma

Migel de Servantes: Don Kihot (Don Kihotova borba sa vjetrenjačama, odlomak iz romana)
Horhe Luis Borhes: Dva kralja i dva lavirinta

Virdžinija Vulf: Ka svetioniku ( (odlomak iz čitanke)
Branislav Nušić: Autobiografija (odlomak)
Lang: Mač kralja Artura (odlomak)
Aleksandar Beljajev: Čovjek amfibija (odlomak)

Petar Kočić: Jazavac pred sudom (odlomak)

Uroš Petrović: Zagonetne priče (izbor)

Mir Jam: Ranjeni orao (odlomak) – primjer trivijalne književnosti

Simo Šobajić: Mirovi jadi

Branislav Nušić: Sumnjivo lice (odlomak)
Vilijam Šekspir: Romeo i Julija (odlomak)
Maksim Gorki: Malograđani (odlomak)
Marko Kavaja: Barba Barova trabakula (odlomak)


	Čedo Vuković: Poruke (odlomci)

Ana Frank: Dnevnik

Džek London: Priče sa sjevera i juga

Žil Vern: Petnaestogodišnji kapetan

Grozdana Olujić: Glasam za ljubav

Džon Ronald Rejel Tolkin: Gospodar prstenova (odlomak, I dio)


	Stefan Mitrov Ljubiša: Pričanja Vuka Dojčevića (odlomak) 

Aleksandar Ivanović: Kari Šabanovi

Meša Selimović: Derviš i smrt (odlomak, 13. poglavlje)

Petar II Petrović Njegoš: San Vuka Mandušića (odlomak iz Gorskog vijenca) 

Ivo Andrić: Most na Žepi

Nikola Lopičić: Imanje 
Risto Ratković: Ikona

Antun Gustav Matoš: Jesenje veče

Petar Kočić: Jazavac pred sudom (odlomak)
Vilijam Šekspir: Romeo i Julija (odlomak)




Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa.

IX RAZRED
I nastavna oblast: Nastava jezika

	Obrazovno-vaspitni ishod 1

Na kraju učenja učenik će biti sposoban da nakon slušanja i analize slušanih (ekranizovanih) razgovora navede karakteristike razgovora i sam vodi zvaničan i nezvaničan razgovor poštujući odgovarajuća pravila. 

	Ishodi učenja:
Tokom učenja učenik će moći da:

· nakon slušanja snimljenih razgovora odredi temu razgovora i sagovornike; 
· razlikuje slušanje iz zadovoljstva, empatijsko slušanje, sadržajno slušanje i kritičko slušanje –

 usmjereno na procjenu slušanog razgovora; 
· iz razgovora izdvoji ključne podatke, oganizuje i objedini ih u sažetak;  
· prosuđuje slušani tekst i proširuje njegovo značenje na osnovu prethodnog znanja i iskustva; 
· razlikuje i primjenjuje pravila zvaničnog i nezvaničnog razgovora učestvujući u njima; 
· zauzima stav prema značenju slušanog razgovora; 
· razgovara prema različitim obrascima vođenja razgovora u skladu sa zadanom ili slobodno odabranom temom; 
· aktivno sluša sagovornika parafrazirajući ono što je čuo; 
· razlikuje spontanu komunikaciju (uslovljenu osjećanjima) i uvježbanu, planiranu komunikaciju (planirana i pripremljena rasprava);   

· raspravlja spontano i prema unaprijed dogovorenoj temi – zastupa i brani svoje mišljenje, stavove i vrijednosti; 
· zastupa i brani mišljenje drugoga koristeći odgovarajuće argumente; 
· tumači, obrazlaže i prosuđuje na osnovu činjenica i dokaza (argumenata); 
· potvrđuje sopstveno mišljenje iznoseći navode (citate), statističke podatke, opšteprihvaćene činjenice, saznanja i vrijednosne sudove; 
· procjenjuje primjerenu količinu izrečenih informacija u skladu s ciljem i smislom razgovora; 
· primjenjuje različite obrasce vođenja razgovora s obzirom na sagovornika, vrstu i svrhu razgovora: razgovor s vršnjacima ili odraslima, slobodni ili vođeni razgovor; 
· razlikuje vještine grupnog razgovora: uvjeravanje, nagovaranje, pregovaranje, raspravljanje; 
· razgovjetno govori primjenjujući govorne vrijednosti i ortoepsku normu; 
· poštuje pravila kulturnog ophođenja.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· zvaničan i nezvaničan razgovor.
b) Aktivnosti učenja

Poslije prvog slušanja razgovora učenici će reći ko je razgovarao, o čemu su sagovornici razgovarali ili pregovarali, odgovaraju na pitanja nastavnika o značajnim podacima, kažu da li su se sagovornici informisali ili su pregovarali, kažu da li se pregovor završio sporazumom ili ne i zašto je/nije došlo do sporazuma, tj. ko je odgovoran za to i utemeljuju svoje mišljenje, zaključuju o polaznim i konačnim stavovima oba pregovarača, razgovaraju o mogućim sporovima među ljudima (npr. generacijski). Prepoznaju prelomnu tačku u pregovaranju. Nakon  drugog slušanja saopštavaju da li je razgovor zvaničan ili nezvaničan i formiraju svoje mišljenje, kažu kakav je odnos među sagovornicima (npr. ravnopravan ili hijerarhijski) i utemelje svoje mišljenje, kažu kakvo je emotivno stanje sagovornika, tj. emotivna „atmosfera razgovora“ (npr. naklonjenost/nenaklonjenost, prijatnost/neprijatnost) i utemelje svoje mišljenje, kažu koji je sagovornik vodio ili usmjeravao razgovor; prosuđuju o uviđavnosti sagovornika, da li je njihov govor riječima i pokretima odgovarajući, i slično i utemelje svoje mišljenje. Prosuđuju o obimu, sadržaju i jasnoći replika učesnika u razgovoru i utemelje svoje mišljenje. Razgovaraju o uticaju osjećanja na stvaranje teksta, kao i o čovjekovoj potrebi da ga slušaju i razumiju, kao i o tome što sve utiče na uspješnost razgovora. Učestvuju u igri uloga: vježbaju razgovor (pregovaranje, dogovaranje, sporazumijevanje) u paru.
Tokom razgovora vode računa o gestikulaciji i mimici (odmjereni, blagi pokreti glavom, ramenima); vode računa o izrazu lica (posebno očiju), podizanju obrva; dramatizuju tekst; pripremaju pitanja (usmeno ili pisano); sagovornici koji su pregovarali oblikuju zajedničko mišljenje, tj. izvještaj o pregovorima, i to predstavljaju drugovima iz odjeljenja.



	Obrazovno-vaspitni ishod 2

Na kraju učenja učenik će biti sposoban da nakon slušanja ili čitanja i analize neumjetničkih tekstova izdvoji ključne pojmove i sa njima povezane važne podatke, klasifikuje ih, uporedi i dopuni, zatim zapamti i koristi u novim situacijama. 

	Ishodi učenja
Tokom učenja učenik će moći da:
· pažljivo sluša i s razumijevanjem čita i analizira stručne tekstove (naučno-popularne tekstove povezane s temama iz drugih predmetnih područja – opis prirode i njenog djelovanja, opis prostora – eksterijer, enterijer); 
· pažljivo sluša i s razumijevanjem čita i analizira publicističke tekstove: izvještaj o aktuelnim i zanimljivim događajima, reportaža, intervju, dnevnik, putopis; 
· pažljivo sluša i s razumijevanjem čita i analizira autobiografiju; 
· odredi odlike navedenih neumjetničkih naučno-popularnih i publicističkih tekstova; 
· tokom čitanja uoči i izdvoji ključne pojmove i s njima povezane važne podatke i unese ih u pripremljenu pojmovnu mapu; 
· u kontinuiranom i nekontinuiranom tekstu (tabela, grafikon, shema) pronađe traženi podatak; 
· uporedi i poveže podatke iz različitih tekstova izvodeći odgovarajuće zaključke; 
· prepozna namjenu i temu teksta; 
· ocijeni (ne)istinitost navedenih podataka;  

· podvuče i odredi jezičke osnove (da li je korišćen standardni jezik, kakvim stilom je pisan, šta ga određuje i dr. – jezička i metajezička analiza); 
· odredi da li je tekst pisan standardnim jezikom; 
· uoči različite stilove pisanja; 
· pronađe stručne riječi i objasni ih pomoću rječnika; 
· razgovara o tome šta je bitno za stvaranje reportaže i intervjua.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi:
· naučni tekstovi (pojam); 
· naučno-popularni tekstovi (opis prirode i njenog djelovanja, opis prostora – eksterijer, enterijer); 
· publicistički tekstovi: izvještaj  (izvještaj o aktuelnim i zanimljivim događajima), reportaža intervju, dnevnik); 
· autobiografija.
a) Aktivnosti učenja

Nakon čitanja učenici objašnjavaju značenje nepoznate riječi u kontekstu, konsultuju drugove, koriste rječnik; tokom čitanja podvlače značajne podatke i unose ih u pojmovnu mapu; poslije ponovnoga čitanja učenici usmeno ili pisano predstave sadržinu teksta uz pomoć pojmovne mape; prepričajavaju tekst objašnjavajući njegove ključne segmete; pamte podatke dovodeći ih u vezu sa ranije čitanim tekstovima; upoređuju i klasifikuju podatke iz više različitih tekstova sa istom ili sličnom tematikom. 
U tekstu traže zahtijevani podatak (i u nekontinuiranom tekstu – u tabeli, grafikonu, shemi…);  opisuju i tumače podatke do kojih dolaze iz preglednih shema, tabela, grafikona i sl.;  objašnjavaju razliku između književnoumjetničkog i administrativnog stila; određuju da li je tekst umjetnički ili neumjetnički, da li je pisan standardnim jezikom i utemeljuju svoje mišljenje; određuju da li je tekst objektivan ili subjektivan i utemeljuju svoje mišljenje; subjektivni tekst pretvaraju u objektivni; saopštavaju svoje mišljenje o tekstu i utemeljuju ga; pričaju o svojim iskustvima vezanim za tekst.



	Obrazovno-vaspitni ishod 3

Na kraju učenja učenik će biti sposoban da objasni namjenu i značaj zvaničnih i nezvaničnih tekstova.

	Ishodi učenja
Tokom učenja učenik će moći da:
· prepoznaje i razlikuje zvanične i nezvanične tekstove; 
· odredi namjenu i značaj zvaničnih i nezvaničnih tekstova: molba; 
· odredi pošiljaoca i primaoca, kao i emotivne i društvene odnose među njima; 
· odredi namjeru pošiljaoca (ako je pošiljalac koristio nekulturne izraze, zamijeni ih kulturnim)

· odredi tekst kao zvaničan ili nezvaničan i svoje mišljenje argumentuje; 
· nađe ključne podatke.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi: 
· zvanična molba.
b) Aktivnosti učenja

Poslije čitanja učenici objašnjavaju značenje nepoznate riječi u kontekstu i služeći se rječnikom/leksikonom. Potom saopštavaju ko šalje, a ko prima tekst, i u tekstu traže jezičke elemente na osnovu kojih su to prepoznali. Određuju da li je tekst zvaničan ili nezvaničan i u njemu traže jezičke elemente na osnovu kojih su to zaključili. Procjenjuju šta pošiljalac želi od primaoca, tj. zbog čega mu šalje tekst i u tekstu traže jezičke elemente na osnovu kojih su to prepoznali. Prosuđuju da li su ti izrazi odgovarajući ili ne. Ukoliko je potrebno, zamjenjuju ih kulturnim.

Tokom ponovnog čitanja uočavaju i izdvajaju ključne pojmove i sa njima povezane važne podatke kojima popunjavaju unaprijed pripremljenu pojmovnu mapu koju prezentuju. Razmišljaju o tome kako će se primalac odazvati i svoje mišljenje utemeljuju. Usmeno ili pisano dorađuju tekst, ukoliko je potrebno, da bi bio kvalitetniji. 



	Obrazovno-vaspitni ishod 4

Na kraju učenja učenik će biti sposoban da samostalno stvara jezički i sadržajno korektan usmeni i pisani tekst po ugledu na prethodno slušane ili čitane neumjetničke tekstove. 

	Ishodi učenja
Tokom učenja učenik će moći da:
· izradi plan usmenog izlaganja (misaoni obrazac) i koristi ga kao pisanu osnovu govornog nastupa; 
· iz različitih izvora traži potrebne podatke (potrebnu građu) i strukturira ih u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupi (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i što više pravilno (standardnim jezikom); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· ocjenjuje govorni nastup drugara iz odjeljenja i svoje mišljenje izlaže i argumentuje; 
· piše tekstove po ugledu na čitane (zvanične i nezvanične, naučno-popularne...), pri čemu primjenjuje osnovna znanja o njihovom oblikovanju; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, zaključak, pasus); 
· prvu verziju teksta analizira sa drugarima i nastavnikom, ispravlja sadržajne, gramatičke i pravopisne greške u svom tekstu; 
· piše nekoliko verzija teksta (ukoliko je potrebno), unapređujući njegov kvalitet (sadržajno, jezički i stilski); 
· opiše osobu po slobodnom izboru; 
· opiše mašinu po slobodnom izboru i objašnjava njeno djelovanje; 
· opiše spoljašnji ili unutrašnji prostor; 
· pripovijeda o svom putovanju; 
· prepričava i komentariše tekst, film i knjigu po slobodnom izboru; 
· priča o svojim planovima za budućnost; 
· opisuje (zamišlja) svoj životni put; 
· prilikom pisanja uvažava kompoziciju teksta (uvod, razradu i zaključak, te pasuse u tim cjelinama); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· predstavi zajedničko mišljenje do kojega su došli radom u paru; 
· sam piše tekstove po ugledu na zvanične i nezvanične (molba, pismo, poziv, opravdanje  zahvalnica...), pri čemu primjenjuje osnovna znanja o njihovom oblikovanju; 
· sam piše autobiografiju po ugledu na čitane, pri čemu primjenjuje osnovna znanja o njenom oblikovanju; 
· vrednuje svoj pisani tekst i tekst drugara iz odjeljenja i svoje mišljenje izlaže i argumentuje; 
· pisane pripreme govornog nastupa i svoje pisane tekstove odlaže u portfolio i tematski ih razvrstava.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi: 

· oblici izražavanja (deskripcija, naracija, dijalog i monolog); 
· prepričavanje; 
· funkcionalni stilovi.
b) Aktivnosti učenja

Govorni nastup/usmeno stvaranje teksta – Učenici  opisuju osobu po slobodnom izboru; opisuju mašinu po slobodnom izboru i objašnjavaju njeno djelovanje; opisuju unutrašnji ili spoljašnji prostor; pričaju o svom putovanju; prepričavaju i komentarišu tekst, film i knjigu po slobodnom izboru; pričaju o svojim planovima za budućnost; pripremaju pitanja (usmeno ili pisano) za intervju, intervjuišu sagovornike. Predstavljaju zajedničko mišljenje do kojega su došli radom u paru, utemeljuju ga i brane.
Prije govornog nastupa samostalno razmišljaju o tome što bi sve željeli da kažu u odnosu na naslov teme i prave misaoni obrazac; iz različitih izvora sakupljaju potrebne podatke, upisuju ih u misaoni obrazac; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte; pripreme slike i tekstove za predstavljanje uz govorni nastup (npr. na hameru, foliji, čart-tabli).
Tokom govornog nastupa učenici prvo najave naslov i navedu izvore; samostalno govore uz pomoć radnog koncepta, slika i teksta (folija, plakat, pano...); govore razložno, prirodno i što više pravilno (standardnim jezikom), smisleno upotrebljavajući netekstualni govor; vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.). Posmatraju negovorno odazivanje slušalaca i pokušavaju izazvati njihovu pažnju. Na kraju govornog nastupa ističu bitne podatke, najave dalje događaje, rješenja i slično.

Poslije govornog nastupa učenici podstiču slušaoce na raspravu, odgovaraju na pitanja koja postavljaju nastavnik i drugovi iz odjeljenja; ocjenjuju govorni nastup drugara izlažući svoje mišljenje i obraćaju pažnju na književne riječi, izgovor, naglasak i utemeljuju svoje mišljenje.

Stvaranje pisanog teksta (pisanje) – Učenici smišljaju i kreiraju određenu vrstu pisanog teksta. Prije pisanja koristeći različite izvore prikljupaju potrebnu građu u odnosu na temu i odabrani naslov. Izrađuju plan pisanja/misaoni obrazac i u skladu sa njim biraju i strukturiraju odabranu građu. 

Tokom pisanja podatke iz misaonog obrasca pretvaraju u pisani tekst pri čemu vode računa o kompoziciji teksta (uvod, razrada, zaključak) i pravilno formiraju pasuse. Za kraći tekst (zanimljiv muzički/sportski događaj) smišljaju što više naslova (na kraju biraju najduhovitiji); na kraju teksta navode izvore.

Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, izrađujući poboljšanu verziju teksta, ukoliko je potrebno. Pri tome vode računa o njegovoj spoljnjoj oblikovanosti i čitljivosti. Svoj tekst upoređuju s radovima drugova iz odjeljenja i procjenjuju ga.

Preporučuje se primjena procesnog pristupa u podučavanju stvaranja teksta.


	Obrazovno-vaspitni ishod 5

Na kraju učenja učenik će biti sposoban  da u tekstovima uočava i imenuje gramatičke pojmove i pojave, razumije i objasni njihovu funkciju u jeziku i pravilno ih koristi prilikom govora i pisanja.

	Ishodi učenja
Tokom učenja učenik će moći da:
· prepozna složene riječi i objasni njihov sastav i funkciju; 
· objasni sastav i funkciju različitih vrsta zavisnosloženih rečenica (priloške: mjesne, vremenske, načinske, uporedne, uzročne, posljedične, namjerne, uslovne, odnosne i dopusne); 

· razlikuje  i objasni rečenice s predikatom i rečenice sa neiskazanim predikatom (iskaze); 
· razlikuje  i objasni subjekatske rečenice i rečenice bez subjekta (bezlične rečenice i obezličene rečenice) ; 
· razlikuje  i objasni objekatske rečenice (s jednim i dva objekta) i rečenice bez objekta; 
· prepozna i objasni glagolske imenice; 
· razlikuje  i objasni padeže s prijedlozima i bez prijedloga, njihovo značenje i osnovnu funkciju u rečenici, kao i sinonimiju padeža i pravilno ih koristi u govoru i pisanju; 
· objasni podjelu suglasnika; 
· u riječima uoči i objasni glasovne promjene; 
· objasni kongruenciju rečeničnih djelova (slaganje subjekta i predikata u rodu i broju, višečlanog subjekta i predikata, subjekta i atributa) i primjenjuje znanje o kongruenciji u sopstvenom tekstu.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· složene riječi; 
· zavisnosložene rečenice – priloške: mjesne, vremenske, načinske, uporedne, uzročne, posljedične, namjerne, uslovne, odnosne i dopusne; 
· rečenice sa jednim i dva objekta i rečenice bez objekta; 
· rečenice sa neiskazanim rečeničnim dijelom – iskazi; 
· rečenice bez subjekta (bezlične rečenice i obezličene rečenice); 
· glagolske imenice; 
· značenje i funkcija padeža i prijedloško-padežnih konstrukcija;  

· padežna sinonimija; 
· glasovne promjene; 
· kongruencija rečeničnih djelova.
b) Aktivnosti učenja
Učenici u tekstu  podvlače izvedene i složene riječi i pronalaze im osnovu. Dijele složene rečenice na glavne i zavisne i razlikuju sastavne, rastavne, suprotne, posljedične, zaključne, odnosne; mjesne, vremenske, načinske, uporedne, uzročne, posljedične, namjerne, uslovne, dopusne. U tekstu podvlače glagolske odredbe i pretvaraju ih u rečenice. U tekstu podvlače bezlične rečenice, rečenice bez subjekta i rečenice bez predikata. U tekstu podvlače glagolske imenice, od glagola po analogiji grade glagolske imenice, glagolskim imenicama traže odgovarajuće osnovne glagole. 
Podvlače u tekstu prijedloško-padežne sintagmeme, pretvaraju ih u zavisne rečenice, i obratno; imenice upotrijebljene u jednom padežu zamjenjuju sinonimnim padežima; određuju osnovna značenja i službu padeža. Podvlače glagole u ličnom glagolskom obliku i imenuju glagolski oblik. Prosuđuju razumljivost, jezičku pravilnost teksta, određuju da li je tekst odgovarajući i ispravljaju neodgovarajuće oblike, nerazumljivost, nepravilnost i, uz nastavnikovu pomoć ili sami, uče na greškama.     



	Obrazovno-vaspitni ishod 6

Na kraju učenja učenik će biti sposoban da razgovjetno i prirodno govori – u usmenoj komunikaciji demonstrira pravilan izgovor, a u pisanoj komunikaciji primjenjuje osnovna  pravopisna  znanja.

	Ishodi učenja
Tokom učenja učenik će moći da:
· razlikuje vrste akcenata standardnog jezika i primjenjuje pravila standardne akcentuacije; 
· uočava genitivne dužine kao važan činilac značenja riječi i prenošenje akcenta na proklitiku; 
· pravilno koristi veliko početno slovo u pisanju zajedničke imenice u službi vlastitog imena (Vladika); 
· pravilno piše sastavljeno i rastavljeno riječi (npr. zasad/za sad, nijedan/ni jedan, ispočetka/iz početka, donedavno, i te kako...); 
· pravilno piše sastavljeno i rastavljeno prije, poslije, po uz imenicu podne; 
· pravilno piše crte (umetnute riječi u upravnom govoru, pisanje umjesto navodnika)  i crtice (npr. u pridjevskim složenicama: crno-bijeli; u složenicama sa slovnim ili brojčanim početkom: C-vitamin, kao i u u dvostrukim prezimenima); 
· pravilno koristi zarez u pisanju apozicije, vokativa, umetnute rečenice.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:
· vrste akcenata standardnog jezika; 
· pravila standardne akcentuacije; 
· genitivne dužine; 
· prenošenje akcenta na proklitiku; 
· veliko i malo slovo u pisanju titula;  
· sastavljeno pisanje riječi nastalih srastanjem posebnih riječi (nijedan, ispočetka, donedavno...); 
· upotreba crte i crtice.
b) Aktivnosti učenja

Učenici prepoznaju mjesto akcenta u riječi, njegov kvantitet i kvalitet; uočavaju i navode razliku između akcenta u standardnom jeziku i lokalnom govoru: savladavaju pravila standardne akcentuacije, u riječima uočavaju genitivne dužine i objašnjavaju njihov značaj za značenje riječi.

Pravilno pišu malo i veliko slovo u tekstovima; upotrebljavaju veliko slovo u pisanju titula u službi vlastitih imena (Kralj, Vladika); pišu riječi – sastavljeno i rastavljeno  (npr. zasad/za sad, nijedan/ni jedan, ispočetka/iz početka, donedavno, i te kako...); upotrebljavaju crtice u pridjevskim složenicama (crno-bijeli) i u složenicama sa slovnim ili brojčanim početkom (C-vitamin);  pišu zareze uz vanrečenične djelove (apoziciju, vokativ, umetnutu rečenicu, naknadno dodate riječi...); vode računa o čitljivosti i ljepoti rukopisa i vježbaju pisanje i oblikovanje teksta na računaru.



	Obrazovno-vaspitni ishod 7

Na kraju učenja učenik će biti sposoban da objasni značaj jezika kao sredstva komunikacije, koristi standardni jezik u govoru, pisanju i prilikom javnog nastupa i snalazi se u jezičkoj okolini.

	Ishodi učenja
Tokom učenja učenik će moći da:
· ukaže na razvoj crnogorskog jezika; 
· razumije i koristi pojmove: staroslovenski jezik (od staroslovenskog do crnogorskog);  
· razumije i koristi pojmove: glagoljica (Ćirilo i Metodije), ćirilica (učenici Ćirilovi i nastavljači) i latinica.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· jezik i pismo; 
· staroslovenski jezik; 
· glagoljica, ćirilica i latinica.

b) Aktivnosti učenja 

Upoznaju suštinske podatke o istoriji našeg jezika (o staroslovenskom  jeziku, Ćirilu i Metodiju, glagoljici, ćirilici i o začecima standardnog jezika, Vukovom radu na reformi jezika i pravopisa, 
štokavskom narječju i njegovim dijalektima, ijekavskim i ekavskim oblicima pojedinih riječi).
Istražuju i koriste savremene jezičke priručnike sa svrhom upoznavanja savremene leksikografije i uočavaju brojnost jezičkih priručnika. Objašnjavaju zašto ih i u kojim slučajevima koriste.  
Razgovaraju o neophodnosti poštovanja jezičkih pravila (jezičke norme).



II nastavna oblast: Nastava književnosti 

	Obrazovno-vaspitni ishod 1

Na kraju učenja učenik će biti sposoban da s razumijevanjem sluša ili čita, tumači i vrednuje književni tekst.

	Ishodi učenja
Tokom učenja učenik će moći da:

· glasno, s pripremom i bez nje, čita književno djelo; 
· iznosi i objašnjava lični doživljaj pročitanog/odslušanog književnoumjetničkog teksta; 
· postavlja pitanja s ciljem otkrivanja značenja književnoumjetničkog teksta;  

· upoređuje sopstvene predstave i iskustva s iskustvima iz umjetničkog svijeta književnoumjetničkog teksta; 
· argumentovano ukazuje na vrijednosti književnoumjetničkog teksta; 
· upoređuje svoja zapažanja, argumente i osjećanja sa zapažanjima ostalih učenika; 
· opiše na koji način i u kojoj mjeri književnoumjetnički tekst utiče na oblikovanje njegovih stavova i vrijednosti; 
· demonstrira strategije čitanja i slušanja teksta.



	Didaktičke preporuke za realizaciju obrazovno-vaspitnog ishodi

Osnovni cilj nastave književnosti jeste probuditi učenikovo interesovanje za čitanje i slušanje književnoumjetničkih tekstova i razvijati sposobnosti stvaralačkog dijaloga s takvim tekstovima. 

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja:

Za dostizanje ovih ishoda korisne su sve one aktivnosti  za podsticanje čitalačke motivacije; samostalno čitaju; izražajno čitaju naglas; čitaju iznoseći predviđanja u odnosu na dalji tekst; uočavaju i izdvajaju vrijednosti i kvalitete koje su uočili u književnom tekstu; učestvuju u aktivnostima za razvoj sposobnosti sistematizovanja i klasifikovanja činjenica i podataka, te razdvajanja bitnog od nebitnog; iskazuju što im je u tekstu lijepo; odlomkom iz teksta potkrepljuju sopstvena zapažanja; razgovaraju između sebe o idejama iz književnoumjetničkog teksta; navode argumente kojima potkrepljuju vlastito mišljenje o predmetnosti i idejnom sloju književnoumjetničkog teksta, kao i o tome na koji način ga  je uticao na njega.


	Obrazovno-vaspitni ishod 2

Na kraju učenja učenik će biti sposoban da se identifikuje s književnim likom koji je drugačiji od njega, kritički se distancira od njega i spoznaje perspektive književnih likova.

	Ishodi učenja

Tokom učenja učenik će moći da:
· razlikuje glavne i sporedne književne likove; 
· uočava da likovi ispoljavaju različite emocije i obrazlaže zapažanje; 
· prepoznaje na osnovu događaja, dijaloga, odnosa s drugim književnim likovima, na osnovu komentara autora psihološke, etičke i socijalne motive za ponašanje književnog lika, objašnjava ih i ukazuje na njihovu uvjerljivost; 
· upoređuje motive za ponašanje književnog lika sa svojim etičkim stavovima; 
· objašnjava perspektive književnih likova, razumije njihovu međuzavisnost i upoređuje perspektive različitih književnih likova; 
· zapaža i obrazlaže zašto lik nešto radi (opravdanost postupaka književnih likova, književna motivacija); 
· izdvaja tipove književnih likova, uočava nosioce izrazito moralnih osobina i komentariše pozitivne vrijednosti postupaka likova.


	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· socijalna motivacija; 
· etička motivacija.
b) Aktivnosti učenja
Za dostizanje ovih ishoda korisne su aktivnosti u kojima učenici stvaraju maštovito-emotivnu predstavu književnih likova tako što uzimaju u obzir autorov opis, koji dopunjavaju detaljima iz sopstvenog iskustva ili mašte; opisuju likove, uočavaju njihove postupke u djelu i prave razliku između glavnih i sporednih likova; izdvajaju karakterne osobine likova i ispisuju ih i praveći razliku između pozitivnih i negativnih likova; objašnjavaju zašto su im neke osobine likova prihvatljive, a neke ne; uživljavaju se u osjećanja književnog lika, pantomimom iskazuju njegova osjećanja; kazuju zašto je neko nešto učinio (motivi za postupanje književnih likova); kod traženja motiva za ponašanje književnih likova usredsređuju se na njihove namjere, misli i osjećanja; pripovijedaju priču u kojoj glavni lik postupa u suprotnosti s njihovim očekivanjima (tako se trude da razumiju i postupke koji nijesu u skladu s onim kako bi oni postupili); demonstriraju u govornoj vježbi na koji način se distanciraju od književnog lika i objektivno o njemu govore…



	Obrazovno-vaspitni ishod 3

Na kraju učenja učenik će biti sposoban da demonstrira razumijevanje i doživljavanje tekstualne stvarnosti uočavajući elemente hronotopa i fabule (glavne i sporedne događaje).

	Ishodi učenja
Tokom učenja učenik će moći da:
· raščlani događaje na događajne cjeline; 
· razlikuje autora od pripovjedača i uočava književnu perspektivu; 
· prepozna lirskog pripovjedača (izjednačavanje spoljašnjeg i unutrašnjeg prostora i vremena; 1. i 2. pripovjedačko lice, sadašnje vrijeme); 
· prepozna jezička sredstva (posebno vremensku i socijalnu dimenziju) za određivanje književnog prostora; 
· prepozna jezičke simbole (posebno vremensku i socijalnu dimenziju) za određivanje književnog vremena; 
· svojim riječima, tečno i sažeto
 ispriča fabulu proznog teksta, praveći razliku između bitnih i manje važnih detalja u fabuli; 
· razlikuje glavni i sporedni događaj u fabuli; 
· razlikuje hronološki i retrospektivni tok radnje; 
· argumentovao objašnjava zašto su neki motivi statički, a neki dinamički;  

· prepoznaje uvođenje novog motiva i argumentovano obrazlaže opravdanost uvođenja tog motiva (književna motivacija); 
· razlikuje oblike kazivanja (književne postupke) u djelu: naracija (narator, autor i pripovjedač, naracija u prvom, drugom i trećem licu), deskripcija (opis prirode, lika); 
· prepoznaje i subjektivno opisivanje (slikanje) i navodi argumente za to; 
· prepoznaje dijalog, monolog.



	Didaktičke preporuke za realizaciju obrazovno-vaspitnog ishoda
a) Sadržaji/pojmovi:

· hronološki i retrospektivni tok radnje; 
· oblici kazivanja;  

· deskripcija; 
· subjektivno opisivanje (slikanje); 
· dijalog;  

· monolog.
b) Aktivnosti učenja
Za dostizanje ovih ishoda korisne su aktivnosti u kojima  učenici iz teksta izdvajaju glavni događaj/najvažnije događaje, na kreativan način predstavljaju mjesto događanja radnje; izrađuju shemu fabule; svojim riječima i tečno prepričavaju fabulu djela praveći razliku između bitnih i manje važnih detalja; raščlanjuju događaje na događajne cjeline; maštovito dopunjavaju mjesta neodređenosti u djelu dopunjavajući ga predstavama iz sopstvenoga iskustva i drugih literarnih djela, pretvaraju dijalog u monolog i obratno; uvježbavaju hronološko i retrospektivno pripovijedanje; upoređuju subjektivno opisivanje (slikanje) u različitim književnim djelima.



	Obrazovno-vaspitni ishod 4

Na kraju učenja učenik će biti sposoban da obrazlaže doživljaj i značenje književnih vrsta na osnovu sopstvenog čitalačkog iskustva i književnoteorijskog znanja.

	Ishodi učenja
Tokom učenja učenik će moći da se, na najavu čitanja određene književne vrste, prisjeti njenih osnovnih karakteristika, pri čemu ima u vidu dotadašnje literarno-estetsko iskustvo.
U poeziji:

· čita poeziju, doživljava je i razumije; 

· prepoznje poetske tekstove (lirske i epske pjesme); 

· uočava, definiše i doživljava temu, pjesničke slike, tj. motive; 

· obrazlaže poziciju lirskog subjekta (unutrašnjeg ja koje svojim govorom gradi pjesmu);  

· uočava tekstove s prenesenim značenjem i objašnjava značenje;

· upoznaje uticaj teksta na čula i tako doživljava raspoloženje u pjesmi; 

· objašnjava upotrebu slobodnog stiha u odnosu na temu pjesme; 

· razumije značaj i funkciju stilskih figura u poetskom tekstu; uočava i doživljava zvučnost pjesničkog jezika: asonancu; aliteraciju; i lirske paralelizme anaforu; epiforu; slovensku antitezu; 
· prepoznaje funkciju metafore, alegorije i riječi s prenesenim značenjem u tekstu; 

· objašnjava simbole; 

· doživljava i razumije razliku između parne, ukrštene i obgrljene rime;  

· objašnjava posebnost ritma, tj. spoljašnjeg oblikovanja slobodnog stiha; 

· razumije zvučnost pjesničkog jezika (ponavljanje glasova i zvučno slikanje), značaj i funkciju stilskih figura, prenesenog značenja u poetskom tekstu (apostrofa, simbol, alegorija, refren, metafora, poređenje, personifikacija, epitet; onomatopeja);  
· prepoznaje: pjesmu u prozi, baladu, misaonu (refleksivnu) pjesmu; 

· uočava i razumije pojmove vezani i slobodan stih, cezuru i lirski subjekat; 

· prepoznaje sarkazam i objašnjava funkciju te stilske figure; 

· prepoznaje epsku narodnu pjesmu; 

· spoznaje učinak teksta na čula i tako doživljava raspoloženje u pjesmi.
U prozi:

· čita i obrazlaže doživljaj sljedećih proznih književnih vrsta: novela, crtica, satira, poslanica poznaje njihove karakteristike; 
· upoređuje novelu i crticu s pripovijetkom; 
· određuje građu novele, objašnjava ulogu događaja, obrte u događajima, izdvaja likove; 
· prepoznaje crticu, kratku, uglavnom impresionističku priču, upoznaje preovladavajuću atmosferu i uočava njenu poruku; 
· pronalazi temu i ideje djela.

U drami:

· čita i obrazlaže doživljaj drame;  
· doživljava i razumije dramske vrste – tragediju i dramu u užem smislu; 
· poznaje karakteristike drame, tok dramske radnje: dramski sukob (ekspozicija, zaplet, kulminacija, rasplet); 
· poznaje elemente dramske vrste – poznaje karakteristike komedije; 
· poznaje elemente pozorišnog izraza (bina, svijetlo, rekviziti, scena, kostimi...); 
· pravi razliku između junaka i antijunaka; 
· uočava da likovi ispoljavaju različite emocije i obrazlaže zapažanje; 
· razlikuje govor likova i didaskalije/remarke; argumentuje zapažanja.


	Didaktičke preporuke za realizaciju obrazovno-vaspitnog ishoda:

a) Sadržaji/pojmovi:

· lirski subjekt; 

· pjesma u prozi; 

· balada; 

· misaona (refleksivna) pjesma; 

· vezani stih; 

· cezura;

· slobodni stih;

· stilske figure: asonanca, aliteracija, anafora, epifora, slovenska antiteza; sarkazam apostrofa, simbol, alegorija, refren, metafora, poređenje, personifikacija, epitet; onomatopeja; 

· pripovjedne vrste: novela, crtica, satira, poslanica.

a) Aktivnosti učenja
Za dostizanje ovih ishoda preporučuju se aktivnosti u kojima učenici čitaju naglas; samostalno čitaju, izražajno čitaju tekstove (mijenjaju brzinu, intonaciju i sl.); učestvuju u igrama i aktivnostima za razvijanje čitalačke motivacije; čitaju iznoseći predviđanja u odnosu na dalji tekst; prepoznaju stilske figure u  književnom tekstu i objašnjavaju njihovu funkciju; uočavaju zvučnost pjesme i objašnjavaju od čega zavisi, ističući zvučnost riječi; debatuju na temu da li tekst poznate rok-pjesme može imati literarnu vrijednost;  dizajniraju likovni oblik teksta (vode računa o dužini stihova i strofa, strani, poglavlju); snimaju onomatopejske zvukove (tresak, lupa, zvuk/tok vode s česme/zvučni efekti); uočavaju spoljašnju kompoziciju pjesme (stihovi i strofe); upoređuju ljubavne i rodoljubive pjesme; učestvuju u dijaloškom čitanju; pišu kratke satire na savremene teme iz svijeta mladih; prave antologiju anegdota s crnogorskih prostora.



	Obrazovno-vaspitni ishod 5

Na kraju učenja učenik će biti sposoban da upoređuje prenošenja tekstualne stvarnosti u druge oblike umjetničkog izraza; razumije elemente pozorišnog i filmskog stvaralaštva. 


	Ishodi učenja
Tokom učenja učenik će moći da:

· pripremi odgovarajući obrazac za slušanje ili gledanje umjetničkih ostvarenja (poezije, kratke proze, proznih odlomaka, filma, pozorišne predstave); 
· glasno čita kraće odlomke dramskih tekstova po ulogama, doživljava i vrednuje radijske igre, pozorišne predstave i film;  

· doživljava i prepoznaje tekst filmskog scenarija; 
· upoređuje književnoumjetničko djelo i film ili pozorišnu predstavu nastalu po njemu: upoređuje mjesto, vrijeme i tok događanja radnje u književnom djelu i u filmu, pozorišnoj predstavi ili radijskoj igri; 
· prepoznaje i objašnjava osnove pozorišnoga događaja (binu, svijetlo, zvučnu opremu, scenu, rekvizite, kostime, pokrete, mimiku i kretanje glumaca).



	Didaktičke preporuke za realizaciju obrazovno-vaspitnog ishoda

a) Sadržaji/pojmovi:

· scenario.
b) Aktivnosti učenja
Za dostizanje ovih ishoda potrebno je da učenici gledaju film ili pozorišnu predstavu nastalu prema literarnom predlošku; doživljavaju i vrednuju pozorišnu predstavu pisanu po čitanom dramskom tekstu; upoređuju književnoumjetničko djelo i film ili pozorišnu predstavu nastalu po njemu; upoređuju komičnu perspektivu u  književnom djelu i u filmu, pozorišnoj predstavi ili radijskoj igri; razgovaraju o dramskom tekstu koji je pripremila školska dramska sekcija; slušaju, doživljavaju i vrednuju radijsku igru; na osnovu zvučnih informacija koje su im na raspolaganju u radijskoj igri zamišljaju likove i sliku prostora događanja radnje, kao i vrijeme; gledaju, doživljavaju i vrednuju film; smišljaju i na grafofoliji ili zidnome panou dizajniraju traženi plan filma ili rakurs; izrađuju tražene planove filma i rakurse koristeći kameru (može i ona s naprednijeg modela mobilnog telefona); objašnjavaju funkciju, značaj i efekte koji se postižu upotrebom određenoga plana filma ili rakursa; prilikom gledanja trivijalnog filma prepoznaju građu (kliše), predvidljivost događanja i vrste likova; prilikom upoznavanja osnova filmskog jezika upoređuju književni, pozorišni i filmski izraz.


	Obrazovno-vaspitni ishod 6

Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature.


	Ishodi učenja
Tokom učenja učenik će moći da:
· izražajno recituje napamet naučene pjesme; 

· svojim riječima prepričava novelu, crticu, satiru, poslanicu, radnju filma; poznaje njihove karakteristike; 
· na kreativan način izražava sopstveni doživljaj književnoumjetničkog teksta (pjesme, proznog djela, drame, filma i pozorišne predstave); 
· preporuči, uz argumentaciju, pročitano djelo drugarima iz odjeljenja; 
· preoblikuje prozni tekst u kojem ima dijaloga i zapleta u dramski tekst i dramski tekst preoblikuje u prozni.


	Didaktičke preporuke za realizaciju obrazovno-vaspitnog ishoda

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.

b) Aktivnosti učenja
Za dostizanje ovih ishoda adekvatne su aktivnosti u kojima se učenici nadmeću u izražajnom kazivanju stihova; uvježbavaju argumentovano preporučivanje omiljenih knjiga ostalim učenicima za čitanje; učestvuju o dijalogu o knjigama koje su pročitali; vježbaju prepričavanje fabule romana, filma; mijenjaju uloge i posmatraju tekstualnu stvarnost iz perspektive književnog lika s kojim se prvobitno nijesu identifikovali; pripremaju, po grupama, scensku postavku pozorišne predstave prilagođene uzrastu (svaka grupa po jedan čin, ili sve grupe postavljaju istu jednočinku)…


	Obrazovno-vaspitni ishod 7

Na kraju učenja učenik će biti sposoban da stvara svom uzrastu odgovarajuće usmene i pisane tekstove po ugledu na umjetničke i vrednuje ih.

	Ishodi učenja
Tokom učenja učenik će moći da:

· stvara svom uzrastu odgovarajuće usmene i pisane tekstove u kojima do izražaja dolazi kreativnost, originalnost i stvaralačko mišljenje i primjenjuje osnovna znanja o njihovom oblikovanju; 
· izradi plan usmenog izlaganja (misaoni obrazac) i koristi ga  kao pisanu osnovu govornog nastupa; 
· iz različitih izvora traži potrebne podatke (potrebnu građu) i strukturira ih u skladu sa planom izlaganja; 
· priprema govorni nastup stvarajući nekoliko verzija i unapređujući njegov kvalitet; 
· sam govorno nastupa (s unaprijed pripremljenom temom), uz pisanu pripremu; 
· prilikom govornog nastupa govori razložno, prirodno i  pravilno (standardnim jezikom); 
· odgovara na pitanja o sadržini i drugim posebnostima teksta koja postavlja nastavnik i drugovi iz odjeljenja; 
· ocjenjuje govorni nastup drugara iz odjeljenja i svoje mišljenje izlaže i argumentuje; 
· piše tekstove po ugledu na čitane pri čemu primjenjuje osnovna znanja o njihovom oblikovanju; 
· prikuplja građu potrebnu za stvaranje pisanog teksta po ugledu na čitani; 
· izradi plan teksta, izabere i rasporedi sakupljenu građu u skladu sa planom teksta i njegovom kompozicijom (uvod, razrada, pasusi, zaključak); 
· piše poboljšane verzije teksta nakon konsultacija s nastavnikom i ostalim učenicima, unapređujući njegov kvalitet; 
· vrednuje sopstvene i tuđe tekstove u skladu s uzrastom; 
· pisane pripreme za govorni nastup i svoje pisane tekstove odlaže u portfolio i tematski ih (ili na osnovu nekog drugog kriterijuma) razvrstava.



	Didaktičke preporuke za realizaciju obrazovno-vaspitnog ishoda:

Ovim je ishodom učeniku ponuđen stvaralački način izražavanja i mogućnost dokazivanja u kreativnom poslu koji je bitno drugačiji od klasičnih provjera znanja. Nastavnik cijeni učenikovu samostalnost i poštuje njegove mogućnosti. Navedeni obrazovno-vaspitni ishod u vezi je s fazom produbljivanja doživljaja književnog teksta. Učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 
U devetom razredu učenici rade četiri pismena zadatka – po dva u svakom polugodištu. 

a) Sadržaji/pojmovi
Neki od pojmova i sadržaja navedenih u prethodnim razredima ne navode se u narednim, ali ih je potrebno kontinuirano ponavljati i znanja o njima unapređivati kako u istim, tako i u različitim kontekstima. To je u skladu sa obaveznošću vertikalne korelacije u okviru samog predmeta, pa nastavnik program treba da poznaje u cjelini.
b) Aktivnosti učenja
Za dostizanje ovih ishoda adekvatne su aktivnosti koje podstiču učenikovo stvaralačko razmišljanje na različite teme, bilo da se odnose na problematiku nekog književnog djela, bilo da je u pitanju neki problem iz svakodnevnog života – školskog ili porodičnog; učenici vježbaju da pišu fantastičnu ili realističku priču; argumentovano iznose zapažanja o sopstvenom i tekstovima ostalih učenika; pišu poboljšane verzije teksta i znaju da kažu zašto je druga/treća verzija bolja od prve; sakupljaju tekstove u portfolio, razvrstavaju ih, ukrašavaju portfolio tako da on dobije karakter male knjige, organizuju književno popodne/veče na kojem predstavljaju ostalim učenicima i nastavnicima u školi i roditeljima svoje „knjige“.
Govorni nastup/usmeno stvaranje teksta – Učenici govore koristeći posebnosti književnoumjetničkog izraza; nižu događaje po odabranom principu, uvode i opisuju likove i koriste različlite motive; pričaju o svom putovanju; prepričavaju i komentarišu tekst, film ili knjigu po slobodnom izboru.
Prije govornog nastupa samostalno razmišljaju o tome što bi sve željeli da kažu u odnosu na naslov teme i prave misaoni obrazac/radni nacrt; iz različitih izvora sakupljaju potrebne podatke, upisuju ih u misaoni obrazac/radni koncept; misaoni obrazac koriste kao pisanu osnovu govornog nastupa; više puta pročitaju pisanu osnovu govornog nastupa i trude se da je što bolje zapamte; pripreme slike i tekstove za predstavljanje uz govorni nastup (npr. na hameru, foliji, čart-tabli).

Tokom govornog nastupa učenici prvo najave naslov i navedu izvore; samostalno govore uz pomoć radnog koncepta, slika i teksta (folija, plakat, pano...); govore razložno, prirodno i  pravilno (standardnim jezikom), smisleno upotrebljavajući netekstualni govor; vježbaju sposobnost glasovnih varijacija tako što vode računa o: brzini govorenja (pri izražavanju radosti, iznenađenja i sl.), sporijem govorenju (pri izražavanju bola, ozbiljnosti, dostojanstva i sl.), jačini glasa i visini tona; prave logičke pauze (poštujući pravila interpunkcije); prave psihološke pauze (izazivaju i ostvaruju psihološke efekte – radoznalost, napetost, iznenađenje i sl.). Posmatraju negovorno odazivanje slušalaca i pokušavaju izazvati njihovu pažnju. Na kraju govornog nastupa ističu ključne podatke, najave dalje događaje, rješenja i slično.

Poslije govornoga nastupa učenici podstiču slušaoce na raspravu, odgovaraju na pitanja  nastavnika i drugova iz odjeljenja; ocjenjuju govorni nastup drugara izlažući svoje mišljenje i obraćaju pažnju na izgovor i naglašavanje riječi, u skladu sa normom standardnog jezika, i utemeljuju svoje mišljenje.

Stvaranje pisanog teksta (pisanje) – Učenici pišu koristeći posebnosti književnoumjetničkog izraza; nižu događaje po odabranom principu, uvode i opisuju likove i koriste različlite motive. Prije pisanja, koristeći različite izvore, prikljupaju potrebnu građu u odnosu na temu i odabrani naslov. Izrađuju plan pisanja/misaoni obrazac i u skladu sa njim biraju i strukturiraju odabranu građu. 

Tokom pisanja podatke iz misaonog obrasca pretvaraju u pisani tekst pri čemu vode računa o kompoziciji teksta (uvod, razrada, zaključak) i pravilno formiraju pasuse. 

Nakon pisanja pročitaju sastav i prvo sami, a zatim uz pomoć nastavnika, drugara, priručnika ispravljaju sadržajne, gramatičke i pravopisne greške; prepisuju tekst, pišući poboljšanu verziju teksta, ukoliko je potrebno. Pri tome vode računa o njegovoj spoljnjoj oblikovanosti i čitljivosti. Svoj tekst upoređuju s radovima drugova iz odjeljenja i procjenjuju ga.

Preporučuje se primjena procesnog pristupa u podučavanju stvaranja teksta.
 


	Predloženi tekstovi

	Prijedlog djela za čitanje kod kuće

	Obavezni tekstovi (KANON):



	Petar Prvi: Poslanice (izbor)
Ivo Andrić: Put Alije Đerzeleza
Gi de Mopasan: Ogrlica

Radoje Domanović: Mrtvo more

Anton Pavlovič Čehov: Činovnikova smrt
Pavle Ugrinov: Stara porodična kuća

Ismail Kadare: General mrtve vojske (odlomak)

Laza Lazarević: Prvi put s ocem na jutrenje
Simo Matavulj: Pilipenda
Ćamil Sijarić: Stajanje starca pod prozorom

Jasminka Petrović: Ovo je najstrašniji dan u mom životu

Jasminka Stepanić Tihi: Imaš fejs?
Crnogorske anegdote (izbor)
Jug Grizelj: Crni biseri (scenario)

Toma Janić: Crni biseri (knjiga snimanja)

Sreten Asanović: Gandi

Ljetopis popa Dukljanina: Vladimir i Kosara
Narodna priča: Djevojka cara nadmudrila

Danilo Kiš: Rani jadi (odlomak)

Petar II Petrović Njegoš: Monolog vladike Danila (Đe je zrno klicu zametnulo); Monolog Igumana Stefana (Ja sam proša sito i rešeto)
Jovan Dučić: Jablanovi

Miroslav Antić: Nepovratna pesma

Aleksandar Ivanović: Ljudi sjenke
Aleksa Šantić: Veče na školju

Radovan Zogović: Mrtva priroda
Blažo Šćepanović: Ljubavlju izmjereno vrijeme

Dobriša Cesarić: Balada iz predgrađa

Dušan Kostić: Sleđena tišina Visitora

Fehim Kajević: Granica

Stanko Rakita: Bakino proljeće
Momčilo Nastasijević: Frula
Miroslav Krleža: Čežnja, Nemir

Pero Zubac: Mostarske kiše

Mak Dizdar: Zapis o izvoru

Vladimir Visocki: Crna Gora
Narodna pjesma: Hasanaginica

Narodna epska pjesma: Tri sužnja 

Narodna epska pjesma: Osveta Batrića Perovića

Narodna epska pjesma: Bajo Pivljanin i beg Ljubović
Narodna lirska pjesma: Sinoć sam sanak usnila


	Bosiljka Pušić: Kumborski vijađ
Ričard Bah: Galeb Džonatan Livingston

Ernest Hemingvej: Starac i more 

Čedo Vuković: Mrtvo duboko
Žak Prever: Neke stvari i ostalo

Antoan de Sent Egziperi: Mali princ

Džordž Orvel: Životinjska farma

	Petar Prvi: Poslanice 

Simo Matavulj: Pilipenda

Radoje Domanović: Mrtvo more
Narodna pjesma: Hasanaginica 
Ismail Kadare: General mrtve vojske (odlomak) 
Ćamil Sijarić: Stajanje starca pod prozorom 
Aleksandar Ivanović: Ljudi sjenke 
Ernest Hemingvej: Starac i more
Antoan de Sent Egziperi: Mali princ



Spisak predloženih tekstova napravljen je na osnovu kriterijuma estetske vrijednosti i primjerenosti tekstova (tematski, strukturno i stilski) uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje nastavnik može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa .

F. DIDAKTIČKE PREPORUKE ZA REALIZACIJU PREDMETA
Nastava jezika 
Opšte preporuke

U okviru predmeta Crnogorski-srpski, bosanski, hrvatski jezik i književnost učenici percipiraju (slušaju, čitaju) i analiziraju, te stvaraju (govore, pišu) svom uzrastu odgovarajuće neumjetničke tekstove. Radeći na tekstu, učenici razvijaju svoje saznajne i stvaralačke sposobnosti i sposobnosti sporazumijevanja, te upoznaju osnovne razlike u prihvatanju i stvaranju neumjetničkih i umjetničkih tekstova. Takođe, usvajaju gramatičke pojmove i pravopisna pravila, odnosno osnove jezika kao sistema. 

Nastavi jezika u osnovnoj školi namijenjeno je 60% ukupnog fonda časova ovog predmeta. Polazna tačka nastave jezika jeste neumjetnički tekst. Neumjetnički tekstovi stvaraju se, prihvataju i analiziraju drugačije nego umjetnički i proučavaju na časovima namijenjenim nastavi jezika, pa su ishodi koji se odnose na neumjetničke tekstove, u sva tri ciklusa, navedeni u ovoj cjelini. 

Postupak obrade neumjetničkog teksta sličan je u sva tri ciklusa, ali se, u tekstu koji slijedi, uz proces navode i pojedinosti vezane za uzrast u svakom ciklusu.

Gramatika i pravopis se u sva tri cikusa izučavaju na neumjetničkim tekstovima kao lingvometodičkim predlošcima. U književnoumjetničkom tekstu jezik je u službi ekspresije, nosilac je stvaralačke poruke, pa može odstupiti od gramatičke norme. U ostalim funkcionalnim stilovima (naučni, poslovni, publicistički, razgovorni) on ima prvenstveno komunikacijsku funkciju – služi kao sredstvo saopštavanja podataka o spoljašnjem svijetu, o čovjekovom iskustvu i saznanjima. Svaki taj stil, uključujući i književnoumjetnički, sadrži određene vrste riječi (imenice, zamjenice, pridjeve, glagole...), ali se njihova funkcija u pojedinim stilovima razlikuje.  Funkciju usvojenih gramatičkih kategorija i pojmova moguće je uočavati u različitim stilovima.
Prilikom čitanja zapisanih tekstova učenici uočavaju i analiziraju i rečeničko-gramatički sastav nalazeći u njemu prvo opisani, tj. odgovarajućim terminom imenovani osnovni jezički element, zatim određuju njegovu ulogu, značaj, stilsku vrijednost, oblik i slično, svrstaju ga u određenu kategoriju i to objašnjavaju. 
Kako sposobnost percepcije i stvaranja teksta zavisi od jezičke sposobnosti, učenici ličnom aktivnošću (a ne opisivanjem apstraktnoga jezičkog sistema, tj. navođenjem gramatičkih i pravopisnih pravila) razvijaju svoju sposobnost logičkoga mišljenja i imenovanja, pripovjedačku sposobnost, sposobnost pravilnog izgovora i pravopisno umijeće i ispravljaju najčešće govorne, gramatičke i pravopisne greške. 

Stvaranje teksta
 – Pisana jezička produkcija učenika slijedi nakon recepcije teksta. U procesu podučavanja učenika stvaranju tekstova obje vrste preporučuje se procesni pristup, koji se sastoji od nekoliko faza u pisanju: izbor naslova teme; prikupljanje građe; izrada plana, selekcija i strukturiranje građe; izrada prve verzije teksta; konsultacije; izrada druge/treće verzije teksta; lektura i korektura; objavljivanje. Proces traje onoliko koliko je svakom pojedincu u odjeljenju potrebno (tri dana, nedjelju dana, deset dana...) i važan je činilac individualizacije ovog područja. Učenje pisanja na ovaj način omogućava učenicima da steknu određene rutine i da budu brži kada je potrebno napisati tekst za jedan čas (pismena vježba, pismeni zadatak), kao i napisati tekst u okviru ograničenog vremena tokom  eksterne provjera znanja, eksterne mature i sl.  
Učenici treba da shvate da je stvaranje teksta planirana aktivnost, tokom koje treba uzimati u obzir onoga kome je tekst namijenjen, mogućnosti i zakonitosti jezika koji se koristi, i dobro poznavati temu o kojoj se govori ili piše.

Prvi ciklus – Nastava predmeta Crnogorski-srpski, bosanski, hrvatski jezik i književnost u prvom ciklusu osmišljena je u skladu s činjenicom da se sposobnost sporazumijevanja razvija uporedo s razvojem mišljenja i sticanjem znanja. Učenici uče da koriste tekstove u različitim okolnostima i u različite svrhe (za sporazumijevanje, učenje, razmišljanje, stvaranje, razonodu, poboljšanje kvaliteta života), pri čemu se primjenjuju kako tradicionalni, tako i neki novi pristupi sticanja znanja i vještina.

Nastavnik fleksibilno kombinuje dva pristupa: govor i slušanje u prikladno odabranim i zanimljivim situacijama i sistematsko upoznavanje i učenje čitanja i pisanja. Četiri aktivnosti sporazumijevanja (slušanje, govorenje, čitanje i pisanje) funkcionalno se prepliću: u početku ima više govora i slušanja, a kasnije početnog čitanja i pisanja. U nastavi su zastupljeni neumjetnički i umjetnički tekstovi.

Sporazumijevanje pomoću riječi odvija se na slušnom i/ili vidnom nivou i uvijek ga povezujemo s neverbalnim sporazumijevanjem: slika i crtež, muzika i pokret. Kasnije se uključuje i kompjutersko opismenjavanje.
Predmet Crnogorski-srpski, bosanski, hrvatski jezik i književnost, u pogledu svojih sadržaja i didaktičkog načela razvijanja četiri aktivnosti sporazumijevanja tijesno je povezan s drugim nastavnim predmetima: Priroda i društvo, Likovna i Muzička kultura, Matematika.

Ciljevi ovoga predmeta nalažu potrebu korišćenja biblioteke i podsticanja informatičke pismenosti. Prilikom razumijevanja i stvaranja neumjetničkih tekstova u funkcionalnim okolnostima nastavu je moguće prožimati sadržajima predmeta Priroda i društvo, kakvi su npr. čuvanje okoline, saobraćaj, briga o tjelesnom i duševnom zdravlju i slično.

Pri izboru didaktičkih oblika i metoda za razvijanje sposobnosti sporazumijevanja, saznajnih i stvaralačkih sposobnosti nastavnik uzima u obzir ishode koje treba dostići, ali i individualne osobine učenika, vodeći računa i o posebnostima pripadnika naroda, odnosno nacionalnih ili etničkih grupa (npr. izbor ličnih imena u didaktičkim igrama i sl.). Tako se, recimo, za shvatanje funkcije i značaja sporazumijevanja riječima preporučuju različite didaktičke igre, a za sistematsko početno opismenjavanje kombinovanje frontalnog rada s različitim oblicima rada u grupi i individualnog rada uz upotrebu odgovarajućih nastavnih sredstava i nastavnih materijala. Povezivanje četiri aktivnosti sporazumijevanja najuspješnije se ostvaruje u okviru različitih oblika zajedničkog učenja. Treba nastojati da prostorna organizacija učionice, raspored ishoda učenja, metode i oblici rada, kao i cjelokupna atmosfera u odjeljenju budu osmišljeni na način koji će učenike, različite u pogledu predznanja i sposobnosti, hrabriti i podsticati da napreduju, a da sve zajedno omogući realizaciju nastavnog procesa usmjerenog na dijete. 

Početno čitanje i pisanje – U procesu usvajanja vještina čitanja i pisanja dijete prolazi kroz nekoliko faza, tokom kojih koristi različite strategije:

a) u slikovnoj (piktografskoj) fazi dijete prepoznaje i koristi pisanu poruku kao sliku; u tom periodu ono postaje svjesno funkcije čitanja i pisanja, pokušava spontano da piše i čita i razvija različite pretčitalačke vještine i vještine koje prethode pisanju;

b) u azbučnoj (alfabetskoj) fazi dijete se sistematski opismenjava (upoznaje odnos glas : slovo i obrnuto, uočava njihov redosljed, povezuje glasove i slova u riječi, povezuje riječi u rečenicu i rečenice u tekst);

c) u pravopisnoj (ortografskoj) fazi dijete postaje sposobno da odmah prepozna djelove riječi ili cijele riječi, što mu omogućava momentalno razumijevanje pročitanog ili zapisanog.

Prema savremenim definicijama, čitanje nije samo sposobnost brze i tačne transformacije slova u glasove, već i uporedno građenje značenja pročitanoga. Riječ je o procesu u kojem se povezuje predznanje čitaoca, informacija pisanog obavještenja i kontekst situacije u kojoj se čita. 

S obzirom na različitosti u individualnom razvoju, interesovanjima i podsticaju koji dobijaju iz svog okruženja, kod učenika se navedene faze vremenski različito realizuju. Zato ne treba nastojati da svi učenici istovremeno savladaju navedene faze, već treba omogućiti da se svako razvija u skladu sa sopstvenim sposobnostima. U tom smislu nastava početnog opismenjavanja traje čitav ciklus.

U prvom razredu učenici uglavnom slušaju i govore, počinju istraživati i spoznavati mogućnosti pisanog sporazumijevanja. Jedan od činilaca koji su od presudnoga značaja za razvoj kasnije čitalačke sposobnosti jeste redovno slušanje glasno čitanih ili pripovijedanih tekstova, o kojima nastavnik razgovara s učenicima i o kojima zajednički raspravljaju. To znači da u prvom razredu nema sistematskog opismenjavanja niti učenici treba da nauče da čitaju i pišu, što jasno proizilazi iz ishoda navedenih u predmetnom programu.

U okviru aktivnosti spontanog pisanja i čitanja učenici otkrivaju funkciju i značaj pisanog sporazumijevanja i istražuju odnose između usmenih i pisanih obavještenja. Kod jednostavnog pisanja najvažnije je motivisati učenike da svoje misli, osjećanja i saznanja prenesu u pisanom obliku, pri čemu mogu koristiti različite nekonvencionalne načine pisanja (pojedina slova, crtež i sl.). Ti zapisi učenicima nude mogućnost razmišljanja i razgovora o sistemu pisanja u različitim oblicima rada (rad u paru – iskusniji učenik pomaže manje iskusnome, zajedničko pisanje – grupa, odjeljenje i sl.). Nastavnik djeluje kao posrednik, podstiče znatiželju i aktivnost učenika, pomažući im na taj način da razvijaju svoje pojmovno znanje i bogate fond riječi.

Važan dio pripreme za početno pisanje, osim orijentacije u prostoru, na tijelu i na papiru, jesu grafomotoričke vježbe. Njihova primjena omogućava učenicima da savladavaju određene elemente slova, vježbaju motoriku ruke, uče da koriste pribor za pisanje, vježbaju pravilno držanje tijela i ruke i otklanjaju, odnosno smanjuju eventualne razvojne zaostatke na grafomotoričkom polju, uključujući i različite oblike disgrafije. Grafomotoričke vježbe, koje se sistematski izvode u prvom razredu, a po potrebi uz igru i u drugom i trećem, razvijaju vještine neophodne za pisanje slova (crtanje lukova, raznih kosih crta, krivulja, vodoravnih i uspravnih crta, njihovo povezivanje i sl.). 

Učenici upoznaju štampane riječi – nazive predmeta i stvari koje svakodnevno upotrebljavaju, ukoliko znaju – pišu i čitaju svoje ime, imena drugova iz odjeljenja, predmeta koji se nalaze u učionici i sl. Te riječi čitaju s nastavnikom, razvrstavaju ih i sređuju, postaju svjesni njihove dužine, označavaju ih tačkama, crtama, prepoznaju početni i završni glas/slovo. Kroz igru vježbaju azbučno načelo (povezivanje glasa i slova) i razvijaju glasovnu osjetljivost (uočavanje redosljeda glasova i slova u riječi).

U drugom razredu naglasak je na sistematskom opismenjavanju, kroz koje moraju proći svi učenici. Fonetskom pravopisu odgovara analitičko-sintetička metoda, pa preporučuje se njenu primjenu s elementima globalne metode. Zbog različitoga predznanja učenika faza sistematskog opismenjavanja ne traje jednako za sve. Za one koji imaju više predznanja iz oblasti čitanja i pisanja ili koji usljed većih sposobnosti brže napreduju, nastavu opismenjavanja individualizujemo uz pomoć aktivnosti samostalnog rada (rad na slovarici, odgovarajuće igre, jednostavno pisanje i sl.). Nastavnik treba da postigne ravnotežu između direktnog podučavanja (objašnjavanje, demonstracija, savladavanje oblika slova itd.) i aktivnosti čitanja i pisanja vezanih tekstova, organizovanih u funkcionalnim okolnostima.

U drugom razredu sistematski se obrađuju velika i mala štampana i pisana slova. U toj je fazi učenja čitanja i pisanja učenicima potrebno mnogo podrške i podsticaja, jer je ona za njih najnapornija i najmanje privlačna.

U trećem razredu naglasak je na utvrđivanju, tj. automatizaciji tehnike čitanja i pisanja ćiriličnoga pisma i savladavanju latiničnoga pisma. Ovladavanje tehnikom čitanja i pisanja olakšava učenicima brže i lakše razumijevanje onoga što čitaju, otvarajući im put ka stvaralaštvu i, ujedno, omogućavajući im da se upoznaju s načinima efikasnog pismenog sporazumijevanja. 

U okviru opismenjavanja u drugom i trećem razredu učenici pišu diktate, prepisuju s table/iz knjige i sl. Na taj način učenici vježbaju primjenjujući stečena znanja i vještine i, uz pomoć nastavnika, uočavaju i ispravljaju svoje greške. Sadržinu diktata ili teksta koji se prepisuje treba unaprijed objasniti.

Ulaskom u svijet čitanja i pisanja učenici obavljaju i druge aktivnosti: razgovaraju tokom različitih oblika saradničkog učenja; percipiraju (slušaju, čitaju, gledaju), analiziraju i stvaraju neumjetničke tekstove; razvijaju sposobnosti logičkog mišljenja, imenovanja, pripovjedačku sposobnost i sposobnost pravilnog izgovora, ovladavaju osnovnim pravopisnim znanjima.

Važna je aktivnost i razgovor s drugovima iz odjeljenja, nastavnikom i drugim sagovornicima. Učenici se među sobom veoma razlikuju, pa se i proces izgrađivanja povjerenja prema novoj sredini i razvoja spremnosti za razgovor odvija postepeno i kod svakoga različito. Sistematski upoznaju i usvajaju osnovna načela dijaloškog sporazumijevanja i primjenjuju ih u razgovorima i u igri uloga. Tako razvijaju sposobnost vođenja kulturnog i strpljivog razgovora, što je jedan od suštinski važnih činilaca socijalizacije i zajedničkog učenja.

Neposredno, ili posredstvom medija, učenici čitaju kraće, njihovim saznajnim i sposobnostima sporazumijevanja, iskustvima i interesovanju prilagođene neumjetničke tekstove, čija je sadržina povezana s upoznavanjem okoline. 

Rad na neumjetničkim tekstovima može obuhvatati sljedeće aktivnosti:
	a) prije slušanja/čitanja učenici:
	uz nastavnikovu pomoć prisjećaju se onoga što već znaju o određenoj temi i vrsti teksta (time se pobuđuju njihova očekivanja); pokušavaju da objasne značenje onih riječi iz teksta za koje nastavnik pretpostavlja da su im nepoznate ili su poznate samo manjem broju učenika (na taj način olakšava se razumijevanje nepoznatoga teksta);



	b) tokom slušanja/čitanja učenici:
	pažljivo prate; poštuju unaprijed dogovorena pravila (ne prave buku igranjem, govorom, smijehom, kretanjem...); u drugom razredu čitaju naglas, u trećem razredu čitaju prvo tiho, pa glasno; svaki tekst čitaju bar po dva puta;


	c) poslije slušanja/čitanja učenici:
	rješavaju zadatke kojima se provjerava njihovo razumijevanje teksta i prepoznavanje okolnosti u kojima je napisan (pitanja, različite aktivnosti reagovanja na pročitano); izražavaju svoje mišljenje o tekstu i pokušavaju ga objasniti (argumentovati); sami stvaraju sličan tekst uz pomoć nastavnikovih pitanja, pomoću ilustrovanog gradiva, po zapisanom uzorku i sl.


Tako se navikavaju na kritičko prihvatanje neumjetničkih tekstova i shvataju da je stvaranje teksta aktivnost za koju je potrebna priprema. Pošto mogućnost prihvatanja i stvaranja tekstova zavisi, prije svega, od jezičke sposobnosti i sposobnosti logičkog mišljenja, učenici i kroz lične aktivnosti (vježbu) u okviru različitih oblika rada sistematski bogate fond riječi i razvijaju sposobnost prepoznavanja i izražavanja jednostavnih odnosa (npr. količinski, prostorni, vremenski), eliminišu najčešće gramatičke greške i upoznaju i usvajaju osnovna pravila pisanja i standardnog govora. 
Upućujući učenike na razlike između standardnog jezika i lokalnih govora, nastavnik treba da pomogne razvijanju njihove svijesti o primjerenosti upotrebe standardnog jezika i nestandardnih oblika u jeziku u određenim govornim situacijama. Pri tome se mora voditi računa da se kod učenika ne izazove niti podstakne osjećanje stida zbog upotrebe lokalnog govora, kao ni želja da se taj govor napusti i u domaćoj sredini.

Drugi ciklus – Kod obrade neumjetničkih tekstova predmet se povezuje s učenikovim iskustvom i predznanjem i sa sadržajem i aktivnostima predmeta Priroda, Poznavanje društva i dr. Učenici, naime, govore ili pišu tekstove o sebi i svojoj društvenoj i prirodnoj okolini, slušaju ili čitaju i analiziraju naučno-popularne tekstove, i tumače tabele, grafikone i sheme kada su djelovi tih tekstova. 

Odabir nastavnog oblika rada u drugom ciklusu osnovne škole zavisi od aktivnosti i zadataka koji se ostvaruju u nastavi. Iako su frontalni oblik rada (npr. slušanje emisije na radiju, nastavnikov uvod u novu nastavnu temu) i individualni oblik rada (npr. tiho čitanje, popravljanje grešaka, ponovno pisanje teksta) didaktički odgovarajući za određene nastavne situacije, važno je voditi računa i o potrebi da se dobar dio vremena posveti zajedničkome radu – radu u većim i manjim grupama ili u paru. Učenici, naime, razvijaju sopstvene sposobnosti i stiču trajna znanja kroz aktivne oblike učenja, pa primjenom navedenih oblika rada oni, tokom same aktivnosti, razvijaju sposobnost razmjene mišljenja (npr. raspravljaju o problemu, usklađuju mišljenja, oblikuju grupno mišljenje, predstavljaju ga drugom, argumentuju i brane ga). 

Učenici se osposobljavaju za percipiranje i stvaranje usmenih i pisanih neumjetničkih tekstova. Prilikom slušanja ili čitanja usmjeravaju se na razmišljanje o onome što percipiraju, tj. na kritičko prihvatanje teksta. 

U okviru vođenih razgovora učenici razmišljaju o subjektivnim i društvenim vrijednostima jezika (npr. o prednostima maternjeg nad drugim jezicima, o položaju službenog jezika i drugih jezika u Crnoj Gori, o okolnostima upotrebe standardnog jezika i nestandardnih oblika u jeziku, tj. lokalnog govora itd.).

Odnos među aktivnostima sporazumijevanja  – Kod obrade neumjetničkih tekstova jednako su važne, pa stoga i jednako zastupljene, sve četiri aktivnosti sporazumijevanja – kod rada u školi, posebno slušanje i govor (jer preovladava saradničko učenje), a zatim i čitanje kao polazna tačka za pragmatičnu, vrijednosnu i gramatičku analizu tekstova. Kad učenici savladaju tehniku čitanja, čitanje u školi se procentualno smanjuje, a povećava se broj aktivnosti u okviru kojih učenici sarađuju kroz rad, stvaraju, upoređuju mišljenja, o njima razgovaraju, otkrivaju razlike, traže uzroke... Kod domaćih zadataka preovladava čitanje, a posebno pisanje (aktivnosti prije i za vrijeme pisanja teza, a poslije toga prepisivanje ispravljenog teksta i priprema za govorni nastup).
Obrada neumjetničkih tekstova u školi može obuhvatati sljedeće ključne korake:
	1) prije slušanja/gledanja/čitanja:
	najava vrste i teme teksta; razgovor o učenikovim očekivanjima, iskustvima itd. u pogledu najavljene vrste i teme teksta; ako nastavnik prosudi da učenici neke ključne riječi nijesu razumjeli, objašnjava ih s učenicima;



	2) recepcija teksta: 

	učenici najmanje dva puta slušaju/gledaju/čitaju tekst;

	3) nakon slušanja gledanja/čitanja i analize teksta: 
	stvaranje sličnog teksta, koji može biti govorni nastup ili pisanje teksta iste vrste, s istom ili sličnom temom (tu aktivnost učenici mogu nastaviti ili dopuniti kod kuće).




Treći ciklus – Prilikom obrade neumjetničkih tekstova predmet se povezuje s učenikovim iskustvom i predznanjem te sa sadržajima i aktivnostima prirodnih i društvenih nauka, tj. predmeta. Učenici, naime, govore i pišu tekstove o sebi i svojoj društvenoj, odnosno prirodnoj okolini; slušaju, čitaju i analiziraju naučno-popularne tekstove, pregledne sheme, grafikone i sl. Zato se preporučuje projektni nastavni rad. Učenici slušaju, čitaju i gledaju i medijske priloge.
Izbor nastavnih oblika u III ciklusu osnovne škole zavisi od aktivnosti i zadataka koji se žele ostvariti u nastavi. Iako su didaktički preporučljivi kako frontalni oblici (npr. slušanje emisije na radiju, nastavnikov uvod u nove sadržaje i ciljeve), tako i individualni oblik rada (npr. tiho čitanje, ispravljanje grešaka, ponovno pisanje teksta), važno je voditi računa i o tome da se dobar dio vremena posveti zajedničkom radu (u manjim grupama ili u parovima). Učenici razvijaju svoje sposobnosti i stiču znanja tokom aktivnih oblika učenja, kao što su zajedničko učenje, učenje otkrivanjem i problemsko učenje. Raspravljajući o problemu, usklađujući mišljenja, formirajući zajedničko mišljenje, predstavljajući ga drugima i braneći ga, oni zapravo razvijaju sposobnost sporazumijevanja.
Prilikom izučavanja neumjetničkih tekstova učenici razvijaju sve četiri aktivnosti sporazumijevanja (slušanje, govorenje, čitanje i pisanje). Tokom rada u školi dosta vremena posvećuje se slušanju, govoru (jer preovladava saradničko učenje) i čitanju, kao polazištu za usmenu (između ostalih, gramatičku) analizu tekstova. Kod domaćeg rada trebalo bi da preovladava čitanje i pisanje (s aktivnostima koje prethode pisanju teza, tokom pisanja i poslije pisanja, prepisivanje ispravljenog teksta), kao i priprema za govorni nastup.

Izučavanje neumjetničkih tekstova u školi može obuhvatati sljedeće faze:

	1) prije slušanja (gledanja/čitanja):
	najava vrste i teme teksta; slijedi razgovor o učenikovim očekivanjima i iskustvima u vezi s najavljenom temom; ako nastavnik ocijeni da učenici neće razumjeti neke ključne riječi, objašnjava ih.

	2) tokom slušanja (gledanja/čitanja) teksta:
	aktivnosti učenika dijelom se razlikuju; zavise od prijema teksta (npr. dva puta slušaju govor, a jednom slušaju naučno-popularnu emisiju), kao i od uzrasta (razreda); tokom slušanja razgovora i govornih nastupa i tokom čitanja nezvaničnih, zvaničnih i javnih, te stručnih i publicističkih tekstova učenici pažljivo slušaju i prate tekst; tokom slušanja govornih nastupa učenici zapisuju važne podatke, a tokom čitanja javnih, stručnih i publicističkih tekstova podvlače nepoznate riječi.

	3) nakon značenjskog i pragmatičnog vrednovanja i gramatičke analize teksta slijedi: 
	stvaranje sličnog teksta, bilo u obliku govornog nastupa ili pisanog teksta (iste vrste ili s istom/sličnom temom – tu aktivnost učenici mogu nastaviti ili dopuniti kod kuće).




Medijska i informaciona pismenost – Predmet Crnogorski-srpski, bosanski, hrvatski jezik i književnost  sadrži i elemente tzv. medijskog obrazovanja, odnosno medijske i informacione pismenosti. Shvaćena kao složen koncept, informaciona i medijska pismenost, kroz aktivnije i demokratsko učešće građana i omogućavanje raznolikosti, dijaloga i tolerancije, obuhvata znanja, vještine i stavove koji omogućavaju uečnicima da: razumiju ulogu i funkcije medija i drugih izvora informacija u demokratskim društvima, razumiju uslove pod kojima se te funkcije mogu realizovati, prepoznaju i izraze potrebu za informacijama, pronađu i pristupe relevantnim informacijama, kritički vrednuju informacije i sadržaje koje pružaju mediji i ostali izvori informacija, uključujući one na internetu, u smislu nadležnosti, vjerodostojnosti i aktuelne namjene; preuzimaju i organizuju informativni i medijski sadržaj, sintetizuju ili rade na idejama koje su preuzeli iz sadržaja, saopšte svoje shvatanje kreiranog znanja publici ili čitalištu u odgovarajućem obliku, na odgovarajućem medijumu i na etički i odgovoran način, primijene svoje ICT vještine kako bi baratali informacijama i proizveli korisnički sadržaj, pristupe radu sa medijima i ostalim izvorima informacija, uključujući one na internetu, u cilju samoizražavanja, slobode izražavanja, interkulturalnog dijaloga i demokratskog učešća. (UNESCO, 2013). S obzirom na mogućnosti koje IMP otvara, ona se mora shvatiti, ne samo kao sposobnost traženja, korišćenja i razmjene informacija u velikom broju formata i modaliteta, već i kao cjeloživitno stremljenje ka znanju i učenju
.  
Nastava književnosti
Opšte preporuke

Nastava književnosti u osnovnoj školi temelji se na estetici recepcije (lat. receptio, prihvatanje) i komunikacijskom pristupu u nastavi. Teorijski stavovi nauke o književnosti (smjerovi, škole, učenja) utiču na oblikovanje metodike nastave književnosti i književnog obrazovanja. Estetika recepcije u tumačenju književnosti „horizontu autora“ dodaje „horizont čitaoca“ jer je razumijevanje pročitanog uvijek „produktivna aktivnost“. Ovaj pristup najpogodniji je u metodici nastave književnosti jer više od ostalih teorija u nauci o književnosti vodi računa o pojmu estetske komunikacije, a običnog, neprofesionalnog čitaoca (u našem slučaju učenika) uvodi kao nezobilazan faktor „književne komunikacije“. Podrazumijeva se da je i nastavnik čitalac, pa bi komunikaciona shema mogla izgledati ovako:

Čitanje umjetničkih tekstova u školi nudi učenicima mogućnost autentičnog literarno-estetskog doživljaja. Da bi taj doživljaj bio što snažniji, potrebno je učenika motivisati za čitanje, a potom njegovo reagovanje na pročitani tekst usmjeriti ka stvaranju sopstvenog teksta. U ovom procesu treba podsticati stvaralaštvo, a prilikom reagovanja učenika na sadržinu tekstova trebalo bi imati u vidu individualne razlike (lični doživljaj) i uvažavati ih.

O književnim djelima u programu
Nakon tabele s ishodima, sadržajima i pojmovima, kao i predloženim aktivnostima za svaki razred u predmetnom programu Crnogorski-srpski, bosanski, hrvatski jezik i književnost nalazi se i spisak književnih djela. Taj spisak sadrži naslove predloženih književna djela, zatim se u sljedećoj koloni nalaze opširnija književa djela koja se u I ciklusu čitaju u nastavcima (nastavnici i roditelji ih čitaju djeci) i djela za čitanje kod kuće (nekadašnja lektira u II i III ciklusu). Na spisku književnih djela u III ciklusu nalaze se i djela koja su obavezna za čitanje, tzv. kanonska djela. Dakle, sem obaveznih/kanonskih djela, sva ostala kniiževna djela sa spiska su predložena. 
Spisak preporučenih književnih tekstova napravljen je na osnovu nekoliko kriterijuma: a) adekvatnosti tekstova za dostizanje definisanih ishoda učenja, b) estetske vrijednosti književnih djela, b) tematske, strukturne i stilske primjerenosti tekstova uzrastu učenika i njihovom kulturnom i životnom iskustvu, c) odnosa tradicionalnih književnih djela za djecu (klasika) i savremenih književnih tekstova
 i d) odnosa književnih djela nacionalnih književnosti i djela svjetske književnosti. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za čitanje se može izabrati i neki drugi prikladan tekst koji nije na spisku, ali treba da voditi računa o navedenim kriterijumima – prije svega o proporcionalnom odnosu rodova i vrsta, odnosno o ciljevima i ishodima programa. 

Ukoliko se nastavnik opredijeli da uvede neko djelo koje se ne nalazi na spisku, potrebno je da se informiše šta djeca vole da čitaju, i  koje knjige su dobile značajne godišnje nagrade u Crnoj Gori i okruženju, kao i u svijetu,  za najbolja ostvarenja u kategoriji književnih djela za djecu i mlade. Treba učiniti sve kako bi nastava kniževnosti izmirila školsko i rekreativno čitanje. To nikako ne smiju biti razdvojene putanje. Naprotiv, jedno je u službi drugog!
Slika svijeta u djelima savremene dječje književnosti može biti u suprotnosti s poželjnim pedagoškim mjerilima i to ne treba da nas brine. Ova djela tematizuju i tabu teme i motive, u njima dominira ironija i parodija i samo senzibilan pristup ovakvim djelima može pružiti doživljeno iskustvo koje svaka prava književnost nudi. Teorije učenja nijesu se do sada jasno izjasnile o tome kako se uči čitajući književna djela, ali je očigledno da je to susret, neki oblik proživljenog iskustvenog učenja. Sigurno je da sve čitaoce književnost uči emocijama, strastima, izvorima konflikata...
Savremena istraživanja nastave književnosti govore o neophodnosti unošenje u nastavu savremenog duha književnosti, bliskog dječjem senzibilitetu. Kako djeca u osnovnoj školi ne stiču konvenciju epohe (stiču samo konvenciju žanra), može se smjer čitanja usmjeriti od savremenih djela ka nešto starijim književnim djelima.

S obzirom na predviđeni broj časova za nastavu književnosti (i izvjesnu redukciju broja časova u novom nastavnom planu za osnovnu školu), nastavu treba planirati na onoliko tekstova koliko je potrebno da učenici na najbolji način dostignu programom predviđene ishode. Nikako ne treba insistirati na čitanju svih (ili većine) tekstova jer je to u odnosu na predviđeni broj časova nemoguće.

Strategije čitanja
U novijoj literaturi o fenomenu čitanja sve češće se govori o strategijama čitanja
. Podučavanje strategijama čitanja, a ne samo književnoteorijskim pojmovima, jedan je od temeljnih zadataka nastavnika u savremenoj nastavi književnosti. Ovo posebno treba imati na umu kada uzmemo u obzir i nove formate u kojima se danas javlja književni tekst (elektronski tekst, hipertekst…). Razmišljanje o strategijama čitanja pomoći će učeniku ne samo da bolje razumije tekstove koje čita, već i da lakše i bolje pamti informacije iz pročitanih tekstova, odnosno da lakše uči. 
Strategije se mogu odnositi na pripremu za čitanje, kao i same faze čitanja teksta i strategije nakon čitanja teksta. Prije čitanja teksta/knjige strategije se odnose se na pregledanje teksta/knjige, slika, naslova i podnaslova. Cilj je je aktiviranje postojećeg znanja i predviđanje nadolazećeg teksta. 
Tokom čitanja koriste se strategije identifikacije glavne ideje i stvaranje zaključaka. Donoseći zaključke čitalac/učenik konstruiše značenje i čini tekst smislenim. 
Nakon čitanja, čitalac/učenik trebalo bi da razmisli o onome što je pročitao, da zauzme lični stav prema sadržaju, govori utemeljeno o njegovom doživljaju. Dobri čitaloci/učenici takođe mogu kritički procijeniti je li tekst umjetnički vrijedan i zašto je ili nije vrijedan. U ovoj se fazi neke strategije ponavljaju, npr. pregledanje već pročitanog teksta, stvaranje zaključaka, ali neke su karakteristične samo za ovu fazu, kao što je sažimanje. Sažimanje je jedna od najproduktivnijih strategija čitanja (i učenja uopšte). Sažimanje teksta zahtijeva od čitaoca da prepozna suštinu teksta, da procijeni važnost informacija u njemu i da ispusti nevažne informacije, a organizuje i sažme one važne.
Metakognicija i strategijsko čitanje sadrži niz različitih procedura koje čitalac/učenik koristi da bi nadgledao razumijevanje. Nestrategijski čitaoci/učenici često čitaju linearno i ne obraćaju pažnju na poteškoće u razumijevanju. Za razliku od njih, dobri čitaoci/učenici svjesni su onoga što čitaju, odnosno dok čitaju, nadgledaju niz karakteristika – je li dio koji čitaju važan za cilj čitanja, je li lak ili težak za čitanje, je li povezan s tekstovima koje je ranije pročitao… 
„Najbolji je način poučavanja strategija čitanja metodom postupnog prenošenja odgovornosti. Učitelj najprije sam treba demonstrirati primjenu neke strategije i objasniti što radi i zašto to radi. Npr. kod poučavanja strategije sažimanja nastavnik treba objasniti učenicima što su glavne ideje i kako ih prepoznati te kako ih izraziti vlastitim riječima i onda na primjeru demonstrirati kako sažeti značenje nekog odlomka. Nakon demonstracije učenici sami trebaju napraviti sažetak, a učitelj ih nadgleda, daje upute i ispravlja. Nakon ove vođene vježbe, učenici dobivaju zadatke za samostalno uvježbavanje strategije. S obzirom da upotrebu strategije učenici trebaju razviti do razine vještine, moraju imati prilike za učestalo uvježbavanje primjene strategije.“

Etape rada s književnim tekstom

· Prvi korak jeste motivacija za stvaranje „horizonta očekivanja“ (skup opštih – u jednom vremenu dominantnih čitalačkih navika, preduvjerenja, ideja i ideala). Nastavnik koristi postojeće iskustvo učenika, priziva njihov doživljaj i na taj načiin motivacija utiče na kompletnu artikulaciju časa, pokreće talas emocija, pa su čula malih čitalaca/slušalaca spremna za dublje sadržaje.
· Drugi korak jeste pričanje fabule, ukoliko je u pitanju proza. Ukoliko se radi o lirici, treba odmah preći na izražajno kazivanje stihova.
· Treći korak (važi za prozu) jeste izražajno čitanje. Potom slijedi pauza koja omogućava da pročitano „odjekne“ u svijesti čitaoca (što će se desiti ako smo spretno do tog momenta vodili proces).
· Četvrti korak je interpretacija. Skreće se pažnja učenicima na sve strukturne elemente književnog djela na kojima se insistira u predmetnom programu.
· Nakon interpretacije može se ponovo pročitati tekst, a u završnoj fazi pratimo kako učenik produbljuje doživljaj prepričavanjem fabule ili izradom kreativnog zadatka.
Postupci se mogu predstaviti sljedećom shemom:

To znači da se u središtu školskog čitanja nalazi književni tekst i učenik. Prilikom čitanja nastavnik treba da omogući učeniku doživljavanje djela, razumijevanje njegove teme i sadržine.

Najpoznatiji metodički postupci demonstriranja doživljaja književnog djela jesu:

· zanimljivo pripovijedanje (za najmlađi uzrast nezaobilazna metoda, jer je kontakt pogledom veoma značajan; na taj način nastavnik prati narastanje, ali i gašenje učeničke pažnje); 
· interpretativno čitanje; 
· scensko čitanje; 
· gluma; 
· različiti načini preoblikovanja teksta (dramatizacija, inscenacija)

Prilikom interpretacije dramskog djela u praksi se mnogo više koristi literarna koncepcija u kojoj se podrazumijeva pristup dramskom djelu kao beletrističkom tekstu. Preporučujemo da se što više uvodi teatrološka (scenska) koncepcija pristupa dramskom djelu kao scenskoj umjetnosti koja u svoj sistem ineterpretacije uključuje i vanknjiževne, tj. scenske elemente (scenografiju, kostimografiju, režiju, glumu). Ova koncepcija postavlja nastavni proces u posebne uslove, tj. zahtijeva posebna nastavna sredstva i drugačije metodičke postupke, uvodi učenike u doživljavanje i spoznavanje zakonitosti scenske umjetnosti.
Prvi ciklus – Neprocjenljiva je važnost kvalitetnog dodira učenika s književnim djelom u prva tri razreda osnovne škole. U prvom ciklusu razvijaju se pretčitačke vještine – učenika treba pripremiti za čitanje književnih djela kao dio životnih kulturnih navika.
Pretčitačke vještine obuhvataju:

· slušanje uzorno pročitanih književnih djela;

· rukovanje knjigama – držanje knjiga, listanje slikovnica, praćenje redova slijeva nadesno;

· učestvovanje u igrama nakon odslušanog teksta (crtanje, prepričavanje, dramatizacija, igranje uloga, gledanje filmova i predstava (K. Visinko).
Prije svega, treba povesti računa o uvodnom podsticaju – motivaciji. Motivacija može biti emocionalna (podstiču se emocije koje će se kasnije povezati s tekstom) i predstavna (podstiču se misaone predstave i izazivaju asocijacije). Kad govorimo o konkretnim oblicima uvodne motivacije, potrebno je naglasiti upotrebljivost maštovitih jezičkih igara (izmjena riječi, podsticanje predstava, oblikovanje priča, tekstualnih uzoraka i sl.). Pored jezičkih, korisni su i nejezički podsticaji (muzika, slika/crtež, pokret). 

U nastavi književnosti u ovom periodu aktivnostima recepcije (čitanje i slušanje) poklanja se više pažnje nego aktivnostima produkcije (govor i pisanje). Učenici u ovom periodu, kao što je poznato, još uvijek ne čitaju samostalno. Oni slušaju nastavnikovo pripovijedanje/čitanje, gledaju lutkarske predstave, dječije i crtane filmove.
Samostalno čitanje literature aktivnost je s kojom se počinje kad je čitalačka sposobnost djeteta već automatizovana, a to se ne dešava kod svih u isto vrijeme. U početku samostalno čitaju tekstove koji su im poznati. 

Svi književnoumjetnički tekstovi u prvom ciklusu samo su predloženi. Nastavnik može izabrati neki drugi književnoumjetnički tekst i u izbor uključiti učenike. Pri tome treba da vodi računa o umjetničkim vrijednostima odabranog teksta, njegovoj prilagođenosti uzrastu, proporcionalnom odnosu rodova i vrsta, odnosno o ciljevima i ishodima nastave. Za svoj izbor nastavnik treba da ima odgovarajuće argumente. 

Školsko čitanje/pripovijedanje književnoumjetničkih tekstova u tijesnoj je vezi sa:

· čitanjem u porodici, tokom kojeg roditelji čitaju djeci i sa djecom; za dijete je to posebno prijatan doživljaj; na taj način ono stiče prva čitalačka iskustva; u čitanje se uključuje postepeno, u početku „čita“ samo naslove ili neke dobro poznate tekstove;

· čitanjem u nastavcima – nastavnik učenicima čita u nastavcima bajku, prilagođenu njihovom uzrastu i zanimljivu;

· metodom ostavi sve i čitaj – vrijeme tokom kojega svi u odjeljenju čitaju (i nastavnik i učenici) – dogovor se može proširiti na više odjeljenja i nastavnika, ali i na čitavu školu, pa i na upravu škole; tom aktivnošću učenicima se predočava važnost čitanja, stiču se čitalačke navike i omogućava prijatan doživljaj; nastavnik glasno čita učenicima tekst koji su oni izabrali; to mogu biti više puta čitane, ali i sasvim nove priče; ukoliko učenici to žele, ne treba im uskratiti čitanje iste priče nekoliko puta, jer oni na taj način zadovoljavaju potrebu za sigurnošću i želju za ponovnim slušanjem nekih sadržaja.

· zajedničko, samostalno, vođeno i glasno čitanje, kao i različiti oblici pisanja (radionica za pisanje, zajedničko i samostalno pisanje), postupci su koji omogućavaju individualizaciju nastave početnog čitanja i pisanja i sistematsko sticanje čitalačkih vještina.

U skladu s prethodno rečenim, jasno je da učenici drugog razreda ne mogu sami čitati djela predložena za čitanje u nastavcima. Ta im djela, kako smo već naveli, čita nastavnik, upravo onako kako je napisano – u nastavcima. U tome mu mogu pomoći roditelji. Takođe, nastavnik i učenici mogu odlučiti da tokom godine pročitaju samo jedno od više ponuđenih djela i na njemu ostvare ciljeve i ishode. 

Na kraju tabele, iza svakog razreda, nalazi se spisak predloženih tekstova. On je napravljen je na osnovu kriterijuma estetske vrijednosti i primjerenosti tekstova uzrastu učenika i njihovom kulturnom i životnom iskustvu. To je spisak s kojeg nastavnik bira tekstove prema svojim profesionalnim kriterijumima, i spisak ga ne ograničava. Naprotiv – za cjelovito čitanje može izabrati i neki drugi prikladan tekst koji nije na spisku, ali treba da vodi računa o navedenim kriterijumima, kao i o proporcionalnom odnosu rodova i vrsta, odnosno o ciljevima i ishodima programa.
 
U II i III razredu  ostavljena je mogućnost da se čitaju odlomci djela. Međutim, preporučujemo da se bar jedno djelo pročita u cjelini. 

Nije važno koliko se književnih djela tumači, već to da se na manjem obimu podataka učenik ohrabruje da razmišlja, traga i stvara. Nikada se ne treba oglušiti o učenikovu želju da čuje priču, bajku, pjesmu, iako je nešto sasvim drugo isplanirano. Ljubav prema književnosti se njeguje, ne programira.

Poželjno je razgovarati s roditeljima o tome da ne prisiljavaju djecu na čitanje. Naravno, djecu treba ohrabrivati, ali čim ono počinje da pruža otpor ili mu čitanje predstavlja napor, treba prestati. No, ono što su roditelji dužni da urade, jeste prenošenje pozitivnog stava prema čitanju i demonstriranje druženja s knjigom (jedna od životnih navika).

Drugi ciklus – Rad na umjetničkim tekstovima i u drugom ciklusu osnovne škole zasniva se na komunikacijskom modelu književnog vaspitanja. Osnovni cilj jeste očuvati učenikovo interesovanje za čitanje i slušanje umjetničkih tekstova i razvijati sposobnosti stvaralačkog dijaloga s umjetničkim tekstom. 

Ovo je period u kojem je dijete još željno da čuje dobru priču i tu motivaciju treba iskoristiti u nastavi književnosti. U četvrtom razredu ne treba insistirati na tome da učenik uvježbava vještinu čitanja na književnom tekstu. Kao što smo već istakli samostalno čitanje literature aktivnost je s kojom se počinje kad je čitalačka sposobnost djeteta već automatizovana, a to se ne dešava kod svih učenika u isto vrijeme. Dijete na ovom uzrastu u tekstu treba da uživa slušajući uzorno čitanje. Ukoliko je učenik ovladao vještinom čitanja, i ukoliko to želi da demonstrira, naravno da mu treba što češće i u nastavi književnosti pružiti tu mogućnost. 
Od četvrtog razreda treba podučavati učenika da razvija strategiju čitanja. Na taj način će bolje razumjeti tekst, lakše i kvalitetnije zapamtiti informacije i doživljaje.
Kako u čitalačkom razvoju učenika u uzrastu između osme i dvanaeste godine veoma često dolazi do usmjeravanja literarnog interesovanja na proznu literaturu s napetom (često kriminalističkom, avanturističkom) pričom, dobro je birati takve tekstove i u školskoj nastavi književnosti. Uz to u drugom ciklusu sistematski se njeguje i razvija učenikovo interesovanje za fantastičnu literaturu: narodnu bajku, autorsku bajku i fantastičnu priču. Istovremeno, učenike podstičemo na kreativno stvaranje umjetničkih tekstova i oblikovanje sopstvenih maštovitih predstava. 
U periodu školovanja posebno brižljivo treba osmisliti susrete s poezijom, jer se može dogoditi da se interesovanje za nju izgubi, s obzirom na učenikovo, za to razdoblje karakteristično, usmjerenje na avanturističku priču. Školsko čitanje poezije (i nastava književnosti uopšte) mora ostati usredsrijeđeno na učenika, što znači da je najvažniji nastavnikov zadatak posredovati/očuvati učeničko uvjerenje da se čovjek u književnosti susrijeće, prije svega, sa samim sobom. Upravo saznanje da je u književnosti moguće naći dio sebe, svoga svijeta, svojih misli, svojih želja, jeste najjača motivacija za čitanje literature uopšte.

Literarno vaspitanje usredsrijeđeno na učenika može se ostvariti sljedećim didaktičkim koracima:

1. Motivacijom za čitanje umjetničkog teksta učenici se pripremaju za susret s književnim svijetom i istovremeno podstiču na pripovijedanje o vlastitim iskustvima, povezanim s temom umjetničkog teksta. Na taj se način kod učenika stvara raspoloženje slično onom s kojim će se sresti u umjetničkom tekstu. Drugačije rečeno: pošto će pripremiti odgovarajuća očekivanja za susrete s književnim tekstom, velika je mogućnost da će se u njemu susresti sa samim sobom. 
2. Tako motivisani učenici lako nađu tzv. vrata za identifikaciju, tj. onaj dio teksta koji predstavlja polje jednakosti/sličnosti između njih i određenog književnog lika. Preko mehanizma identifikacije učenik se u mislima poistovjećuje s književnim likom i, sjedinjen s njim, maštovito-osjećajno doživljava književni svijet i događanje u njemu tako intenzivno kao da se priča događa njemu samome. 

3. U drugom ciklusu moguće je podstaći posmatranje književnoga događanja i s tačke gledišta neidentifikacijske figure. Naime, učenik može sagledati realne životne situacije iz perspektive drugih, a ne samo iz svoga (egocentričnog) ugla. Čitanjem literature učenik u realnom životu prevazilazi egocentrizam, pa se povećava i njegova sposobnost povezivanja realnog iskustva i književnog svijeta.

4. U procesu učenikovog susretanja s literaturom nastavnik ne smije zanemariti činjenicu da je doživljaj književnog teksta individualan i često veoma različit od jednog do drugog učenika. Uzimajući u obzir to načelo, nastavnik treba da svakom učeniku dozvoli da „dopunjava“ mjesta neodređenosti u književnom djelu. Takvo dopunjavanje, izvedeno iz ličnog iskustva, uslovljeno je trenutnim stepenom učenikovog čitalačkog razvoja – i nije ga moguće nadomjestiti nastavnikovim ili objašnjenjem nekog autoriteta u oblasti nauke o književnosti. Ako se to zaboravi, moglo bi se dogoditi da se interesovanje učenika za literaturu trajno uništi.

Odnos među aktivnostima sporazumijevanja

1. Radeći na umjetničkom tekstu, učenici razvijaju sve četiri aktivnosti sporazumijevanja. Govor, čitanje, slušanje i pisanje prepliću se i usmjereni su prema istim ciljevima. Tako npr. ako je tema teksta koji čitamo strah, u fazi motivacije (pripreme za čitanje) učenici mogu jedan drugome, u parovima ili po grupama, pripovijedati kad su se sami posljednji put jako uplašili, može im se prirediti neočekivani doživljaj (npr. „slučajno“ pukne balon), a zatim se s njima razgovara o strahu, o drugim emocijama, te čega se ponekad boje. 

Nastavnik tekstove pripovijeda, odnosno recituje ili čita. Slijedi individualno čitanje učenika (kada potpuno ovladaju vještinom čitanja). 
U fazi interpretacije nastavnik bira aktivnosti koje odgovaraju umjetničkom tekstu. Govor se može kombinovati s usmjerenim tihim čitanjem tokom kojeg učenici rješavaju istraživačke zadatke i pronalaze djelove teksta kojima mogu argumentovati sopstveno mišljenje. Moguće je primijeniti igru uloga ili glasno čitanje djelova teksta, kako bi glasovnim oblikovanjem govora književnoga lika učenici jasnije sagledali njegovo raspoloženje i postavili pretpostavke o značaju tog raspoloženja za radnju priče. 

U fazi produbljivanja doživljaja učenici stvaraju usmeni ili pisani literarni tekst, oblikuju svoje, umjetničkom tekstu analogne, izmaštane svjetove ili nadograđuju onaj s kojim su se susreli čitajući djelo. 

Ukratko, odluka nastavnika o tome koju će aktivnost izabrati kako bi realizovao ciljeve nastave književnosti zavisi, prije svega, od samog umjetničkog teksta i od nastavnikove procjene interesovanja učenika. Važi samo opšte usmjerenje: da su sve četiri aktivnosti sporazumijevanja među sobom uravnotežene (pri kraju treće godine, naravno, vrijeme posvećeno samostalnom tihom čitanju sve je duže, kako u školi tako i van nje). Takođe, ne treba zaboraviti da su pisanje i govor, osim vještina koje treba razvijati u nastavi književnosti, istovremeno i sredstva koja podržavaju literarno-estetski doživljaj i produbljuju ga. 

2. Slično važi i za odnos između znanja pojmova iz oblasti teorije književnosti i literarno-estetskog doživljaja. U drugom ciklusu učenici već posjeduju određeni fond znanja iz ove oblasti, ali on nije sâm sebi svrha (definicije tih pojmova učenik ne treba da uči napamet!), već treba da podrži učenikov doživljaj književnog teksta. Posebno treba naglasiti da znanje iz oblasti književnosti učenici ne treba da stiču na nivou reprodukcije (nastavnik ih o tom znanju ne „ispituje“), već na nivou primjene tih znanja. Pišu npr. fantastičnu priču ili basnu imajući na umu konvencije ovih književnih vrsta. Po strukturiranosti njihove stvaralačke reakcije moguće je uočiti koje su karakteristike književne vrste prilikom čitanja primijetili; to iskustvo će ih usmjeriti da prepoznaju određenu književnu vrstu kad je susretnu neki sljedeći put. Učenici, dakle, upoznaju književnost i njene zakonitosti (npr. karakteristike bajke, fantastične priče, avanturističke priče, basne...) da bi ih jače doživjeli i da bi čitanje književnih djela za njih bio što prijatniji doživljaj. 

Pismeni zadaci

U četvrtom razredu učenici rade jedan pismeni zadatak – u drugom polugodištu. U petom razredu po jedan pismeni zadatak u oba polugodišta, a u šestom razredu jedan pismeni zadatak u prvom i dva pismena zadatka u drugom polugodištu.
Treći ciklus – U početku ciklusa odnos između književnosti za djecu i književnosti za odrasle ide u korist prve, a u posljednjoj godini školovanja preovladava književnost za odrasle. 

Uvodnom motivacijom, izborom oblika i metoda rada nastavnik treba da podstakne učenikov doživljaj i maštovitu saradnju prilikom formiranja predstava, što treba da omogući produbljivanje njegove recepcijske sposobnosti.

Provjeravanje sposobnosti čitanja počinje neposrednim dodirom s nepoznatim tekstom.

Nastavnik povećava recepcijske sposobnosti učenika ako nastavu organizuje i vodi tako da oni stvaralački komuniciraju s književnim tekstom. Ohrabruje ih da riječima objasne svoje „shvatanje“ pročitanog djela i dodatnim informacijama omogućava nadogradnju prvobitnog doživljavanja. U taj kontekst je, kao metoda nastave književnosti, umetnuto i pismeno stvaranje i oblikovanje teksta, jer je tijesno povezano s literarno-estetskim doživljajem i zavisi od sposobnosti čitanja. Pismeno stvaranje teksta posebno je značajno u završnoj fazi školskog bavljenja književnim djelom. Književnost je stvaralačka aktivnost, pa je i njen prijem potpuniji ako je stvaralački, tj. ako učenik svojim interesovanjem i doživljavanjem, kao i svojim sposobnostima, prati umjetnikov stvaralački proces. Cilj takve promjene uloga, kod koje primalac postaje stvaralac, nije obuka budućih pisaca, već prije svega povećavanje osjetljivosti čitaoca za umjetnički tekst. 

U ovom ciklusu spisku su dodata i Obavezna djela (kanon). Njih je učenik obavezan pročitati i dobro poznavati.
U trećem ciklusu osnovne škole učenici rade jedanaest pismenih zadataka, i to:

· u sedmom razredu jedan pismeni zadatak u prvom i dva pismena zadatka u drugom polugodištu; 
· u osmom razredu četiri pismena zadatka (dva u prvom i dva u drugom polugodištu); 
· u devetom razredu četiri pismena zadatka (dva u prvom i dva u drugom polugodištu).

G. PRILAGOĐAVANJE PROGRAMA DJECI SA POSEBNIM OBRAZOVNIM POTREBAMA I DAROVITIM UČENICIMA
a) Prilagođavanje programa djeci s posebnim obrazovim potrebama

Članom 11 Zakona o vaspitanju i obrazovanju djece sa posebnim obrazovnim potrebama  propisano je da se u zavisnosti od smetnji i teškoća u razvoju, kao i od individualnih sklonosti i potreba djece obrazovni programi, pored ostalog mogu: a) modifikovati skraćivanjem ili proširivanjem sadržaja predmetnog programa; b) prilagođavati mijenjanjem metodike kojom se sadržaji predmetnog programa realizuju.

Član 16 istog Zakona propisuje da je škola, odnosno resursni centar dužan da, po pravilu, u roku od 30 dana po upisu djeteta, donese individualni razvojno-obrazovni program za dijete sa posebnim obrazovnim potrebama (IROP), u saradnji sa roditeljem i o tome obavijesti Zavod za školstvo, Centar za stručno obrazovanje i Ispitni centar. 

Više informacija moguće je naći na sajtu: http://www.skolskiportal.edu.me/Pages/Inkluzivnoobrazovanje.aspx

b) Prilagođavanje darovitim učenicima

Razvijene zemlje svijeta prepoznaju darovite učenike kao bitan resurs za opšti napredak zamlje i koriste se njime da se pripreme za izazove savremenog društva. 

Kreativni učenici iz oblasti jezika i književnosti mogu unaprijediti društvo jedne zemlje kako umjetničkim kreacijama tako aktivnim društvenim djelovanjem. No, na umu treba imati širinu fenomena jezika. Daroviti su u svakoj ljudskoj zajednici heterogena grupa ljudi koja pokazuje visoke natprosječne opšte ili specifične sposobnosti. Višedimenzionalna priroda izuzetnih sposobnosti i osobina darovitih, kao i razvojnost, fenomeni su koji se iskazuju kroz maternji jezik i, prije svega, u maternjem jeziku (poznata je i višestruko istražena veza između jezika i mišljenja). Već smo ukazali na posebno mjesto predmetnog programa Crnogorski-srpski, bosanski, hrvatski jezik i književnost u cjelokupnom kurikulumu
. Izučavanjem maternjeg jezika i razvijajanjem vještine kritičkog čitanja neumjetničkih i umjetničkih tekstova, učenik je u poziciji da, uz pomoć starijih (roditelja, nastavnika, školskog psihologa, školskog pedagoga, školskog bibliotekara…)
, otkrije, razvije i iskaže svoju nadarenost za bilo koju nauku (prirodnu ili društvenu) i umjetnosti. 
No, ovdje ćemo se osvrnuti na mogućnost otkrivanje specifičnih darovitih potencijala u oblasti maternjeg jezika i umjetničkog stvaralaštva. Specifično i najčešće u nastavi jezika  otkriva se nadarenost za pisanje, recitovanje, retoriku, glumu…

Na prvi pogled može se učiniti da nastava jezika, koristeći racionalne pristupe, usmjerava učenike isključivo ka logici i zakonitostima uređenog jezičkog sistema, a da nastava književnosti podstiče isključivo asocijativno, divergentno, skokovito mišljenje, nedisciplinovano i neusmjereno zakonima logike. No, to je daleko od istine jer samo duboko jedinstvo ovog nastavnog predmeta utiče da prirodne predispozicije izuzetnih učenika usmjeri ka mentalnim procesima u kojima se stvaraju nove, neobične, jedinstvene ideje ili sastavi, naučeno prerađuje i primjenjuje na nov način. Ako se pažljivo pogledaju ciljevi i ishodi nastavnog predmeta Crnogorski-srpski, bosanski, hrvatski jezik i književnost, može se vidjeti da postoji potencijal za otkrivanje darovitih.

U predmetnom programu poseban potencijal otkriva se za u obrazovno-vaspitnim ishodima:

Na kraju učenja učenik će moći da stvara svom uzrastu odgovarajuće usmene i pisane tekstove po ugledu na umjetničke ( (nastavna oblast: nastava književnosti, obrazovno-vaspitni ishod 4 u I ciklusu osnovne škole i obrazovno-vaspitni ishod 7 u II i III ciklusu osnovne škole), kao i Na kraju učenja učenik će biti sposoban da demonstrira literarno-estetske doživljaje recitovanjem, pripovijedanjem i dramskim oblikovanjem literature (nastavna oblast: nastava književnosti, obrazovno-vaspitni ishod 6 u II i III ciklusu osnovne škole).
Karakteristike nadarenih učenika, bilo intelektualne (visoko razvijena sposobnost rezonovanja i logičkog zaključivanja; uočavanje odnosa, zakonitosti; sposobnost povezivanja informacija; sposobnost rješavanja problema; intelektualna radoznalost; razvijeno divergentno mišljenje, inventivnost; fluentnost ideja, maštovitost, razvijena metakognicaija i odlično pamćenje…), bilo onih koje su osobine ličnosti (razvijena unutrašnja motivacija; upornost i istrajnost; smisao za humor; naglašena emocionalna osjetljivost; preispitivanje pravila i autoriteta; empatičnost; razvijena svijest o sebi…), moguće je otkriti u oba domena nastave – i u nastavi jezika i u nastavi književnosti. 

Posebno pažljivo treba otkrivati i pratiti dar učenika za pisanje. Oduvijek su se nastavnici maternjeg jezika i književnosti trudili da naprave distinkciju između zanatskog i stvaralačkog nivoa učeničkog pisanja
. Zanatski nivo pisanja može se protumačiti kao tehnički i logički aspekt koji se može naučiti i uvježbati i koji je škola dužna da razvije. On se odnosi se na kompoziciju teksta, na gramatičku i pravopisnu tačnost u pisanju i na formalno-pojavni izgled teksta (urednost i čitkost rukopisa).

Stvaralačko pisanje odnosi se na sposobnost i vještinu obrade podataka (teme, motiva) na originalan način, kroz stilsku markiranost (upečatljive slike) u originalnom poigravanju jezikom (originalna upotreba leksike, frazeologija, neologizmi) u oblikovanju misli, kritički stav, humor, ironiju, autoironiju, kao i harmoničan odnos mikro i makro cjelina napisanog teksta. Stvaralačko pisanje u velikoj mjeri zavisi od sklonosti, darovitosti, ali ono se može i razvijati, jer takav učenik treba da bude vođen u otkrivanju skolonosti i darovitosti za pisanje i uvježbavanje pisanja koje će osigurati njegovo razvijanje.

Prirodna predispozicija za postizanje izuzetnih rezultata u određenom području nužan je, ali ne i dovoljan uslov za postizanje učinka. Poznato je da na kreativno ponašanje pojedinca utiče genetika, ali sve se više razmišlja i o uticaju okruženja, atmosfere u kući i školi, zajednici u kojoj živimo, ali i o slučajnim događajima. 
Zbog toga predlažemo neke mjere koje bi potpomogle proces otkrivanja darovitosti u punom kapacitetu:
· formiranje tima za otkrivanje i praćenje darovitih na nivou škole; 

· kao posebno pogodan oblik podrške darovitom učeniku nastavnik može napraviti individualni program rada s njim; 
· kreativni učenici, koji su pažljivo praćeni, stvaraju posebnu klimu u odjeljenju; u heterogenim grupama, kakvo jeste odjeljenje, oni mogu biti izuzetni pokretači i uticati na podizanje nivoa nastave, uticati na motivaciju za učenje i čitanje novih književnih naslova, inicirati i organizovati rad na projektima, pomagati u učenju… (poznato je da kreativnost podstiče kreativnost, kreativnost je ljudska osobina koja se mora njegovati ne samo kod umjetnika i naučnika već kod svih ljudi u svim ljudskim djelatnostima); 
· nastavnik maternjeg jezika i književnosti usmjerava i savjetuje darovite učenike i roditelje u vezi s mogućnošću uključivanja darovitog učenika u vannastavne aktivnosti (saradnja s kolegama iz aktiva) – rad u literarnoj, dramskoj, lingvističkoj, novinarskoj sekciji; 
· darovitom učeniku treba omogućiti da radi i u homogenim grupama u okviru školskih sekcija, ali i šire – međuškolskim; daroviti će u dodiru sa sebi sličnima realnije procjenjivati svoj rad; 
· osmišljavanje programa saradnje s roditeljima darovitih učenika; 
· nastavnik brine o cjelovitom razvoju darovitog učenika i uz pomoć školskog psihologa pruža podršku njegovom emocionalnom i socijalnom razvoju, kao i razvoju motivacije; 
· vrednuje napredak i postignuća darovitog učenika; 
· podstiče učenika da učestvuje na školskim, gradskim i regionalnim takmičenjima i nagradnim konkursima; 
· u saradnji škole s Ministarstvom kulture pruža se mogućnost da daroviti učenici učestvuju na kreativnim radionicama u zemlji, okruženju i sire; 
· mentorski rad u kojem se daroviti učenik usmjerava i savjetuje u vezi s daljim akademskim i profesionalnim razvojem; 
· saradanja nastavnika s darovitim učenikom ne treba da prestane odlaskom učenika iz škole; njegov dalji rad se prati i on se koristi kao resurs u budućem životu škole u kojoj je učio (gost na času; doprinos u okviru osmišljenih programa škole…).
Vrednovanje

Nije dovoljno samo govoriti o vrijednosti kreativnosti: ona se mora i nagraditi. Nastavnici to mogu ostvariti tako što će objasniti učenicima da će u njihovim radovima ocjenjivati njihovo znanje, sposobnost analize, vještinu pisanja i kreativnost. Nastavnici prilikom procjene šta je to kreativna ideja, treba da vode računa da je posmatraju iz ugla učenika i njegovog uzrasta, a ne samo sa stanovišta umjetnosti ili nauke. To znači da učenik može doći do ideje koja već postoji, a da to on ne zna. S njegovog stanovišta to je potpuno nova i kreativna ideja.

Nastavnici mogu da podrže učenike u kreativnom naporu i davanjem posebnih ocjena za ovu vrstu mišljenja. Kako će se ova posebna ocjena uklopiti u konačnu, opštu, zavisi od samog nastavnika. Cilj je da se zasebnom ocjenom nagradi kreativni i stvaralački proces kao jedan segment ukupnog postignuća učenika.

H. VREDNOVANJE OBRAZOVNO-VASPITNIH ISHODA

Prvi ciklus – Cilj provjeravanja i ocjenjivanja u okviru nastave Crnogorskog-srpskog, bosanskog, hrvatskog jezika i književnosti u prve tri godine osnovne škole jeste praćenje napredovanja i uspjeha učenika, u svim etapama razvoja njegovih sposobnosti sporazumijevanja, saznajnih i stvaralačkih sposobnosti. Za učenika ocjenjivanje mora biti pozitivno iskustvo, koje će mu predočiti nivo njegovih postignuća u pogledu pojedinačnih ishoda obrazovanja. 
Provjeravanjem i ocjenjivanjem u prve tri godine želimo:
· saznati kad je učenik postigao određeni vaspitno-obrazovni ishod, odati mu priznanje za postignuti uspjeh i na osnovu toga planirati sljedeće korake; 
· otkriti moguće nedostatke i ustanoviti teškoće koje postoje prilikom usvajanja znanja i na osnovu toga pripremiti odgovarajuću pomoć; 
· dobiti pregled cjeline znanja postignutog u okviru određenog perioda, što može biti značajna informacija učeniku, roditeljima i nastavniku; 
· provjeriti postignuća nastavnika i drugih pedagoških radnika u odnosu na ciljeve škole kao cjeline, u okviru šire evaluacije.

Nastavnik kontinuirano prati i zapisuje postignuća svakoga pojedinca. To provjeravanje može biti:

· djelimično: kontinuirano praćenje učenikovog razumijevanja slušanog i čitanog teksta, pripovjedačkih sposobnosti i pravopisnih znanja;  

· cjelovito: provjeravanje samostalnog čitanja, pisanja, govornog nastupa, razumijevanja onoga što je učenik slušao i čitao.

Provjeravanje i ocjenjivanje je u prve tri godine osnovne škole opisno i odnosi se na sve aktivnosti sporazumijevanja (slušanje, govor, čitanje i pisanje). Na kraju trećeg razreda učenici se ocjenjuju brojčanom ocjenom. Pri tome treba imati u vidu cjelovitu nastavu ovog predmeta u okvirima postavljenih obrazovno-vaspitnih ishoda . U prvom razredu nema pismene provjere znanja.

Neumjetnički tekstovi ‒ Poslije čitanja učenici pisano ili usmeno odgovaraju na pitanja o sadržini neumjetničkog teksta (u obimu koji je odredio predmetni program); usmeno ili pisano stvaraju slične tekstove.
Umjetnički tekstovi ‒ Poslije čitanja učenici pisano ili usmeno odgovaraju na pitanja o značajnim podacima spoljne i unutrašnje građe literarnog teksta (u obimu koji je odredio nastavni program); recituju i učestvuju u igri uloga; usmeno ili pisano stvaraju slične tekstove.
Drugi ciklus – Provjeravanje i ocjenjivanje znanja je pisano i usmeno. Ocjena je javna. Učenici moraju biti upoznati s načinom ocjenjivanja i s kriterijumima predviđenim za određenu ocjenu. Prilikom provjeravanja nastavnik ustanovljava obim i nivo sposobnosti sporazumijevanja u odnosu na postavljene ciljeve. Znanje se provjerava prije prelaska na nove obrazovno-vaspitne ishode, tokom i nakon njihove prezentacije. Tako se ustanovljava predznanje, zatim razumijevanje novih pojmova i sadržaja i, na kraju, ostvarenost kompletnog ishoda, te upotrebljivost stečenih znanja i vještina. Dostignuta upotrebljivost znanja i vještina ocjenjuje se pomoću ljestvice za ocjenjivanje; stvaralačko pisanje u početku uglavnom vrednujemo opisno.

Neumjetnički tekstovi – Djelimično provjeravanje znači kontinuirano provjeravanje nivoa pojedinačnih sposobnosti sporazumijevanja, kritičko i misaono praćenje (slušanje i čitanje) teksta, prepoznavanje osnovnih jezičkih pojmova, kao i praćenje pravopisnih sposobnosti.
Cjelovito provjeravanje primjenjuje se kod opširnijih sadržajnih cjelina i odnosi se na:
· govorni nastup; 
· pisanje (za pojedinačne razrede planiranih) tekstualnih vrsta – provjerava se i ocjenjuje da li je napisani tekst u skladu s jezičkom (vokabularskom, gramatičkom, pravopisnom) normom; 
· pravopisna znanja; 
· sposobnost da pravilno odrede značaj i upotrebnu vrijednost neumjetničkog teksta; 
· razlikovanje umjetničkih i neumjetničkih tekstova.
Umjetnički tekstovi  – Poslije čitanja učenici pisano ili usmeno odgovaraju na pitanja o značajnim podacima spoljašnje i unutrašnje građe literarnog teksta (u obimu koji je odredio predmetni program); recituju i učestvuju u igri uloga; usmeno ili pisano stvaraju tekstove po ugledu na književnoumjetičke.
Tokom školske godine učenik se kontinuirano provjerava i ocjenjuje (formativno ocjenjivanje). Na taj način nastavnik prati njegov napredak. 

U okviru cjelovitog provjeravanja učenik treba da dobije:

· dvije ocjene za (pripremljene) govorne nastupe (jedna za stvaranje teksta na osnovu čitanih neumjetničkih tekstova i jedna za govorno izražavanje razumijevanja i doživljavljaja pročitanih umjetničkih tekstova); 
· jednu ocjenu za analizu slušanog i gledanog teksta; 
· dvije ocjene za čitanje i analizu teksta (jednu za čitanje i analizu pročitanih neumjetničkih tekstova i drugu za razumijevanje i doživljaj pročitanih umjetničkih tekstova); 
· tri ocjene za stvaranje pisanih sastava (tekstova) – jednu za pisanje umjetničkog teksta i dvije za pisanje neumjetničkih tekstova; 
· jednu ocjenu za provjeravanje pravopisnih znanja.

Pismeni zadaci – Pismeni zadaci su najveća provjera znanja u nastavi jezika i književnosti. Teme pismenih zadataka treba birati iz oblasti jezika i oblasti književnosti, tj. u odnosu na neumjetničke i umjetničke tekstove. 
S pismenim zadacima počinje se u drugom ciklusu osnovne škole. Za tri godine učenici rade šest pismenih zadataka, i to:

· u četvrtom razredu jedan pismeni zadatak – u drugom polugodištu; 
· u petom razredu po jedan pismeni zadatak u svakom polugodištu; 
· u šestom razredu jedan pismeni zadatak u prvom i dva pismena zadatka u drugom polugodištu.

Treći ciklus – Provjeravanje i ocjenjivanje znanja je pisano i usmeno. Ocjena je javna. Učenici moraju biti upoznati s načinom ocjenjivanja i kriterijumima predviđenim za određenu ocjenu. Prilikom provjeravanja nastavnik ustanovljava obim i nivo sposobnosti sporazumijevanja u odnosu na postavljene ciljeve. Znanje se provjerava prije prelaska na nove nastavne ciljeve i sadržaje, tokom i nakon njihove prezentacije. Tako se ustanovljava predznanje, zatim razumijevanje novih pojmova i sadržaja i, na kraju, ostvarenost obrazovno-vaspitnog ishoda, te upotrebljivost stečenih znanja i vještina. Dostignuta upotrebljivost znanja i vještina ocjenjuje se pomoću skale za ocjenjivanje; stvaralačko pisanje možemo vrednovati i opisno.

Provjeravanje i ocjenjivanje znanja učenika tokom godine je interno, dok se na kraju trećeg ciklusa, tj. na kraju osnovne škole vrši i eksterna provjera znanja iz oblasti ovoga predmeta. Interno provjeravanje realizuje se u okviru standardnih aktivnosti i sadržaja i ono može biti djelimično i cjelovito, formativno i sumativno.

Neumjetnički tekstovi – Djelimično provjeravanje znači kontinuirano provjeravanje pojedinačnih sposobnosti sporazumijevanja, kritičko i misaono prihvatanje slušanih i čitanih tekstova, prepoznavanje osnovnih jezičkih pojmova i odgovarajućih izraza, kao i praćenje sposobnosti primjene pravopisnih znanja.
Cjelovito provjeravanje aktivnosti primjenjuje se kod obimnijih sadržajnih sklopova i obuhvata:

· govorni nastup; 
· provjeravanje sposobnosti primjene pravopisnih znanja; 
· pisanje, za pojedinačne razrede planiranih tekstualnih vrsta (provjera i procjena da li je tekst napisan u skladu s jezičkom, gramatičkom i pravopisnom normom, da li je razumljiv); 
· značenjska, pragmatična, vrijednosna, gramatička i pravopisna analiza slušanog i pročitanog neumjetničkog teksta; 
· razlikovanje umjetničkih od neumjetničkih tekstova.

Književnoumjetnički tekstovi – Nakon čitanja teksta učenici pismeno ili usmeno odgovaraju na pitanja o značajnim podacima spoljašnje i unutrašnje građe literarnog teksta (u obimu koji određuje nastavni program), recituju i učestvuju u igri uloga i pišu stvaralačke tekstove. Na taj način vrednuju se učenikova književna, književnoteorijska i literarno-koncepcijska sposobnost.

Tekstove na zadatu temu vrednujemo po sljedećim kriterijumima:
1. sadržaj (ubjedljivost sadržaja, izvornost) i poštovanje karakteristika predviđene književne vrste; 
2. forma teksta;  
3. kompozicija teksta; 
4. pravopis i gramatička ispravnost.

Kod vrednovanja sadržaja nastavnik mora poštovati značaj napisanog, usredsrijeđenost na temu (mora biti obazriv na otklon s teme i prazno pisanje) i dimenzionalnost izraženoga (višeslojnost, dubinu, pronicljivost). Ocjenjujemo koliko je uspješno učenik stvorio tekst. Utvrđujemo koliko sadržini teksta odgovara uključivanje različitih narativnih postupaka (opisivanje, subjektivno opisivanje, izvještavanje o događaju, monolog, dijalog itd.). Vrednujemo učenikovo razumijevanje umjetničkog teksta, razumijevanje motiva za ponašanje književnih likova, njegovo razlikovanje realnog i fantastičnog u radnji, maštovito-osjećajnu predstavu, njegovo prepoznavanje vremena radnje i razumijevanje i doživljavanje lirskog, epskog i dramskog teksta. Potrebno je, takođe, ocjenjivati koliko je učenik poštovao posebnosti određene književne vrste.

Kod ocjenjivanja forme vrednujemo elemente sastava (odnos između informacijskih djelova), korisnost i izvornost uvodnog i zaključnog dijela, stepenovanje u srednjem dijelu (rangiranje informacijskih detalja, uravnoteženost poruke, određenost suštine poruke), kao i povezanost pojedinih djelova poruke u odnosu na sadržaj i misaoni tok.

Kod vrednovanja pravopisne i gramatičke pravilnosti uzimamo u obzir brojnost i vrstu grešaka. U obzir treba uzeti vrste grešaka (pravopisne, gramatičke, stilske...) i njihovo mjesto (da li ih je više u pojedinim pasusima, na kraju sastava i slično, što bi ukazivalo na psihološke uzroke i umor).

Tokom školske godine učenik treba da bude kontinuirano provjeravan i ocjenjivan. Nastavnik na taj način prati njegov napredak. U okviru cjelovitog provjeravanja učenik treba da dobije:

· dvije ocjene za (pripremljene) govorne nastupe (jedna za stvaranje teksta na osnovu čitanih neumjetničkih tekstova i jedna za govorno izražavanje razumijevanja i doživljavanja pročitanih umjetničkih tekstova); 
· jednu ocjenu za analizu slušanog  teksta; 
· dvije ocjene za čitanje i analizu teksta (jednu za čitanje i analizu pročitanih neumjetničkih tekstova i drugu za razumijevanje i doživljaj pročitanih umjetničkih tekstova); 
· tri ocjene za stvaranje pisanih sastava (tekstova) – jednu za pisanje umjetničkog teksta i dvije za pisanje neumjetničkih tekstova; 
· jednu ocjenu za zadatak objektivnog tipa – vrednovanje književnoteorijskog znanja, propisanog predmetnim programom; 
· jednu ocjenu za provjeravanje sposobnosti primjene pravopisnih znanja.

Pismeni zadaci – Pismeni zadaci su najveća provjera znanja u nastavi jezika i književnosti. Vrednovanjem njihovog kvaliteta i uspješnosti procjenjuju se i vrednuju cjelokupna znanja učenika iz oblasti jezika i oblasti književnosti.
Teme pismenih zadataka treba birati iz oblasti jezika i oblasti književnosti, tj. u odnosu na neumjetničke i umjetničke tekstove. 

U trećem ciklusu osnovne škole učenici rade jedanaest pismenih zadataka, i to:

· u sedmom razredu jedan pismeni zadatak u prvom i dva pismena zadatka u drugom polugodištu; 
· u osmom razredu četiri pismena zadatka (dva u prvom i dva u drugom polugodištu); 
· u devetom razredu četiri pismena zadatka (dva u prvom i dva u drugom polugodištu).

I. USLOVI ZA REALIZACIJU PREDMETA 

a) Materijalni uslovi

Da bi se nastava predmeta Crnogorski-srpski, bosanski, hrvatski jezik i književnost kvalitetno izvodila, potrebno je da škola obezbijedi dobre materijalne uslove. Dakle, neophodno je:

· opremiti školsku biblioteku, odnosno transformisati je u bibliotečko-informacioni centar s čitaonicom za učenike; 
· obezbijediti specijalizovanu učionicu s priručnom bibliotekom i kabinetom za nastavnika; broj takvih učionica planira se na osnovu broja odjeljenja u okviru svakog razreda; učionica bi trebalo da ima zastore na prozorima, da bude opremljena zatvorenim i otvorenim policama za odlaganje enciklopedija, leksikona, rječnika, priručnika, beletristike, učeničkih radova...

a) Tehnička pomagala

	REDNI BROJ
	UČILA

	1.
	TV-prijemnik 

	2.
	Računar sa štampačem

	3.
	Aparat za umnožavanje i kopiranje

	4.
	Projektor

	5.
	CD plejer

	6.
	Diktafon, MP3, MP4


C) Druga pomagala i učila

	REDNI BROJ
	UČILA I POMAGALA

	1.
	Specijalne zbirke za čitanje u nastavcima (CD)

	2.
	Zbirka crtanih filmova

	3.
	Zbirka radijskih priča i igara (CD)

	4.
	Fotografije pisaca

	5.
	Čart-papir (rolne)

	6.
	Papir – bijeli, u boji, krep

	7.
	Slovarice

	8.
	Flomasteri

	9.
	Heft-mašine

	10.
	Ljepilo

	11.
	Zvučne čitanke

	12.
	CD sa snimljenim materijalom i prazni


Kompetencije koje nastavnik koji realizuje program treba da posjeduje odnose se na ključne oblasti realizacije procesa učenja i podučavanja, na učesnike u tom procesu i kontekst u kojem se on odvija. U skladu sa standardima kompetencija za nastavnike
 navodimo sljedeće:

1. UČENICI I PROCES NASTAVE/UČENJA – Nastavnik razumije kognitivne, socijalne, lingvističke, emocionalne i fizičke aspekte procesa učenja i cjelokupnog razvoja, prepoznaje individualne razlike među učenicima (uključujući učenike s posebnim obrazovnim potrebama) i uvažava ih prilikom planiranja i organizovanja nastave kako bi ona bila prilagođena njihovim razvojnim karakteristikama, potrebama i mogućnostima; postavlja visoka očekivanja koja inspirišu, motivišu i učenicima predstavljaju izazov; promoviše napredak i usmjeren je na ishode učenja kod učenika. 

2. DJELOTVORNO I SIGURNO OKRUŽENJE ZA UČENJE – Nastavnik je u stanju da stvori bezbjednu i stimulativnu sredinu za učenje koja je zasnovana na međusobnom uvažavanju, visokim očekivanjima u odnosu na ponašanje i postignuća svakog učenika, a karakteriše je aktivno učenje, podsticanje i podržavanje interesovanja učenika i pozitivna socijalna interakcija; vješto upravlja časom, djelotvorno usmjeravaći ponašanje učenika s ciljem obezbjeđivanja sigurnog i podsticajnog okruženja za učenje.

3. POZNAVANJE STRUKE I PREDMETNOG PROGRAMA – Nastavnik dobro poznaje svoju struku i saznajne postupke u okviru nje; dobro poznaje predmetni program; razumije ključne termine i pojmove, njihov odnos i hijerarhiju, predmetne specifičnosti, aktuelna pitanja i rasprave u struci, kao i česta pogrešna razumijevanja, zablude i tipične greške učenika.

4. POZNAVANJE METODIKE PREDMETA – Nastavnik poznaje i primjenjuje savremene didaktičke postupke (kombinacije nastavnih metoda i tehnika rada, oblika rada i sl.) kako bi pojmove i znanja iz programa učinio dostupnim, smislenim i mogućim za učenje i razvoj ličnosti/karaktera učenika; podstiče učenike da razumiju, ispituju i analiziraju ideje iz različitih perspektiva da bi razumjeli pojmove/koncepte na ispravan način, kao i da stečena znanja i vještine primjenjuju u konkretnim situacijama; koristi različite resurse i obrazovne tehnologije na primjeren i djelotvoran način. 

5.  PLANIRANJE I PRIPREMANJE NASTAVE – Nastavnik planira nastavu, na godišnjem i mjesečnom nivou, u skladu sa važećim obrazovnim programom, uvažavajući sposobnosti, potrebe i prethodna znanja učenika kako bi se ostvarilo napredovanje u učenju i postigli definisani ishodi učenja; redovno i detaljno planira dobro strukturisane časove; na godišnjem i mjesečnom nivou ciljno planira razvoj socioemocionalnih vještina i vještina za 21. vijek, u skladu sa važećim obrazovnim programom. 

6. PROCJENJIVANJE I OCJENJIVANJE – Nastavnik kontinuirano i na djelotvoran način koristi formativno i sumativno ocjenjivanje da bi podržao, obrazložio i dokumentovao proces učenja; redovno i blagovremeno pruža učenicima povratne informacije o postignućima u učenju, podstiče ih na samoocjenjivanje i postavljanje ciljeva sopstvenog učenja; zna da analizira podatke dobijene na osnovu eksterne provjere znanja, vještina i razumijevanja i koristi ih za unapređivanje procesa podučavanja i učenja. 

7.  PROFESIONALNI RAZVOJ – Nastavnik je posvećen cjeloživotnom učenju, kontinuirano produbljuje svoja stručna, metodička i druga znanja i preuzima odgovornost za učešće u aktivnostima profesionalnog razvoja; kontinuirano evaluira svoj rad, promišlja o njemu na osnovu prikupljenih dokaza i unapređuje svoju praksu, uspostavlja i održava dobre profesionalne odnose, aktivno učestvuje u radu profesionalnih mreža, nastoji da ostvari saradnju sa kolegama u školi i široj profesionalnoj zajednici. 

8. LIDERSTVO I SARADNJA – Nastavnik ima vodeću ulogu u procesu učenja i koristi sve mogućnosti da obezbijedi napredovanje učenika; aktivno traži načine za uspostavljanje dobre saradnje sa učenicima, roditeljima/starateljima, kolegama i lokalnom zajednicom. 
Stručna sprema nastavnika

Regulisano Zakonom o osnovnom vaspitanju i obrazovanju i Pravilnikom o profilu obrazovanja nastavnika predmetne nastave.

2) Bašić, H.: Hrestomatija o usmenoj književnosti Bošnjaka iz Crne Gore i Srbije, Almanah, Podgorica, 2003.

4) Crnogorske bugarštice, prir. Vojislav Nikčević, NIO Pobjeda, Titograd, 1979.

Predmetni program CRNOGORSKI-SRPSKI, BOSANSKI, HRVATSKI JEZIK I KNJIŽEVNOST za I, II, III, IV, V, VI, VII, VIII i IX razred osnovne škole uradila je Komisija u  sastavu:

1. Dr Dušanka Popović, predsjednica

2. Nađa Durković, članica

3. Mr Dijana Laković, članica

4. Jelena Gošović Perović, članica
U izradi predmetnih programa korišćeni su: Predmetni programi za maternji jezik i književnost, Ministarstvo prosvjete i nauke, Zavod za školstvo, 2005; Predmetni programi za crnogorski jezik i književnost, Ministarstvo prosvjete i sporta, Zavod za školstvo, 2011; Metodološko uputstvo za pisanje predmetnih programa zasnovanih na ishodima učenja, Zavod za školstvo, 2017. Pored naših predmetnih programa konsultovani su i predmetni programi iz država u regionu: Program osnovna šola Slovenščina, učni nacrt, Ministarastvo za šolstvo i sport, Zavod Republike Slovenije za šolstvo, 2011; Nacionalni kurikilum nastavnoga predmeta Hrvatski jezik, prijedlog, veljača, 2016, kao i evropski strateški obrazovni dokument Zajednički evropski okvir za žive jezike, Savjet Evrope, Podgorica, 2003).
Nacionalni savjet za obrazovanje (II saziv) na 15. sjednici, održanoj 03. jula 2017. godine, utvrdio je predmetni program CRNOGORSKI-SRPSKI, BOSANSKI, HRVATSKI JEZIK I KNJIŽEVNOST za I, II, III, IV, V, VI, VII, VIII i IX razred osnovne škole.

� Ministarstvo prosvjete i sporta Rješenjem o utvrđivanju opšteg dijela javno važećeg obrazovnog programa za osnovno obrazovanje i vaspitanje, broj: 01-5662, od 15. septembra 2011. godine, utvrdilo je naziv predmeta Crnogorski-srpski, bosanski, hrvatski jezik i književnost. Ministarstvo prosvjete Rješenjem o utvrđivanju opšteg dijela javno važećeg obrazovnog programa za osnovno obrazovanje i vaspitanje, broj: 023-475/2017-2, od 28. marta 2017. godine takođe je utvrdilo naziv predmeta Crnogorski-srpski, bosanski, hrvatski jezik i književnost.


� Svi izrazi koji se u ovom dokumentu koriste u muškom rodu obuhvataju iste izraze u ženskom rodu.





� „Inicijativa „Moje vrijednosti i vrline“ pokrenuta je 2015. godine u saradnji Zavoda za školstvo i UNICEF-a Crna Gora. Nastala je na temelju potrebe da učenicima i školama obezbijedimo snažniju podršku da razvijaju socijalne i emocionalne kompetencije na kojima se temelje, ne samo bolja akademska postignuća i kvalitet škole, nego i veći kvalitet budućeg života, mogućnosti zapošljavanja i konstruktivnog učešća u društvenim procesima.“


� Uz ishode nije predložen broj časova jer su uzete u obzir specifičnosti nastavnog predmeta i mogućnost da, prilikom planiranja, svaki nastavnik ima u vidu učenike sa kojima trenutno radi i zavisno od njihovih znanja, vještina i potreba određuje broj časova neophodan za dostizanje ishoda.


� Odluka nastavnika o tome koju će aktivnost izabrati kako bi ostvario ciljeve nastave književnosti i dostigao ishode učenja zavisi, prije svega, od vrste književnoumjetničkog teksta, njegove teme i motiva i od nastavnikove procjene interesovanja učenika. 





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� Sažimanje je jedna od najproduktivnijih strategija čitanja (i učenja uopšte). Sažimanje teksta zahtijeva od čitaoca da prepozna suštinu teksta, da procijeni važnost informacija u njemu i da ispusti nevažne informacije, a organizuje i sažme one važne.


� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� U sedmom razredu učenici se osposobljavaju da imenuju sve vrste pridjevskih zamjenica, ali se obrađuju samo prisvojne i pokazne, i upitno-odnosna zamjenica koji/koja/koje – zbog razlikovanja promjene kod označavanja  bića i stvari.


� Sažimanje je jedna od najproduktivnijih strategija čitanja (i učenja uopšte). Sažimanje teksta zahtijeva od čitaoca da prepozna suštinu teksta, da procijeni važnost informacija u njemu i da ispusti nevažne informacije, a organizuje i sažme one važne.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� U osmom i devetom razredu učenici razlikuju nezavisan i zavisan odnos među rečenicama, upoznaju njihove vrste na nivou prepoznavanja, tj. ne izučavaju ih detaljno, već samo odgovarajućim veznikom izražavaju traženi odnos (npr. uzročni, sastavni, dopusni...).





� Sažimanje je jedna od najproduktivnijih strategija čitanja (i učenja uopšte). Sažimanje teksta zahtijeva od čitaoca da prepozna suštinu teksta, da procijeni važnost informacija u njemu i da ispusti nevažne informacije, a organizuje i sažme one važne.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.





� U osmom i devetom razredu učenici razlikuju nezavisan i zavisan odnos među rečenicama, upoznaju njihove vrste na nivou prepoznavanja, tj.  ne izučavaju ih detaljno, već samo odgovarajućim veznikom izražavaju traženi odnos (npr. uzročni, sastavni, dopusni...).





� Odluka nastavnika o tome koju će aktivnost izabrati kako bi realizovao ciljeve nastave književnosti i dostigao ishode učenja zavisi, prije svega, od vrste književnoumjetničkog teksta, njegove teme i motiva i od nastavnikove procjene interesovanja učenika. 





� Sažimanje je jedna od najproduktivnijih strategija čitanja (i učenja uopšte). Sažimanje teksta zahtijeva od čitaoca da prepozna suštinu teksta, da procijeni važnost informacija u njemu i da ispusti nevažne informacije, a organizuje i sažme one važne.





� S obzirom na predviđeni broj časova za nastavu književnosti, treba planirati čitanje i interpretaciju onoliko tekstova koliko je potrebno da učenici na najbolji način dostignu programom predviđene ishode. Ne treba insistirati na čitanju svih (ili većine) predloženih tekstova jer je to u odnosu na predviđeni broj časova teško postići.


� Vidjeti: Kako učenicima pomoći da stvaraju, usmene i pisane, umjetničke i neumjetničke telstove – prvi koraci, Zavod za školstvo, 2015.


� Vidjeti: Polazne osnove za izradu strategije razvoja informacione i medijske pismenosti kroz mrežu biblioteka, (2016-2020), Nacionalna biblioteka „Đurđe Crnojević“, Cetinje, 2015.


� Treba imati na umu da senzibilitet  odgovara senzibilitetu savremenog djeteta.


� Grosman M.: U obranu čitanja – čitatelj i književnost u 21. stoljeću, Algoritam, Zagreb, 2010.


� Svjetlana Kolić-Vehovec: Kognitivni i metakognitivni aspekti čitanja, Čitanje za školu i život / Mićanić, Miroslav (ur.). - Zagreb : Agencija za odgoj i obrazovanje, 2013.


� Navedeni postupci opisani su u metodikama Programa Korak po korak: Walsh Burke Kate (2001): Kreiranje vaspitno-obrazovnog procesa u kojem dijete ima centralnu ulogu (6 i 7 godina), PCCG, Podgorica; Walsh Burke Kate (2000): Kreiranje vaspitno-obrazovnog procesa u kojem dijete ima centralnu ulogu (8 do 10 godina), PCCG, Podgorica.


� Odnosi se na spisak ponuđenih tekstova u svim ciklusima.


� Vidjeti u predmetnom program odjeljak D. Povezanost sa drugim predmetima i međupredmetnim temama 


� Ponekad se desi da na darovitost nekog učenika ukažu i njegovi vršnjaci.


� Vidjeti Visinko, K.: Jezičko izražavanje u nastavi hrvatskoga jezika, Pisanje, Školska knjiga, Zagreb, 2010.


� Ponekad se desi da na darovitost nekog učenika ukažu i njegovi vršnjaci.


� Standardi kompetencija za nastavnike i direktore u vaspitno-obrazovnim ustanovama, Zavod za školstvo, Podgorica, 2016.


� 

